
Түсініктеме 

 

 Қазіргі таңда елімізде болып жатқан өзгерістерге байланысты әлеуметтік 

және материалдық құндылықтарды жасауда жан-жақты үйлесімді дамыған, өз 

алдына жауапты шешімдер қабылдай алатын, әр істе белсенді шығармашылық 

әрекет жасауға қабілетті тұлғаны қалыптастыру көкейкесті мәселе болып отыр. 

Бұл мәселенің шешімін табу қоғам иелерін тәрбиелеу мен оқыту мәселесіне 

жаңаша көзқарасты талап етеді. Сондықтан әрбір адам педагог болмаса да, 

оның педагогика ғылымы саласынан білімі болуы - өмірдің шарты. 

Педагогиканың негізгі қағидаларын меңгеру адамдардың рухани дамуына жол 

ашып, олардың арасындағы өзара қарым-қатынастарды реттейді. 

 Ұлы Мағжан бабамыз «Тәрбиедегі мақсұт адамды ћәм сол адамның 

ұлтын, асса, барлық адамзат дүниесін бақытты қылу. Ұлт мүшесі - әрбір адам 

бақытты болса, ұлт бақытты, адамзат дүниесінің мүшесі - әрбір ұлт бақытты 

болса, адамзат дүниесі бақытты. Қысқасын айтқанда, тәрбиеден мақсұт адам 

деген атты құр жала қып жапсырмай, шын мағынасымен адам қылып шығару»
1
- 

деп, терең ой айтқан болатын. Бабамыздың зерделі ойын іс жүзіне асыру үшін 

әрбір адамның педагогикалық білім негіздерін меңгеруіне қол жеткізу керек. 

Осы мақсатпен біз «Педагогика негіздері» атты оқу-әдістемелік құралды 

ұсынып отырмыз.  

 Ұсынылып отырған оқу-әдістемелік құралдың бірінші бөлімінде әрбір 

адамның педагогика ғылымына қатысты білуі қажет негізгі мәселелер 

қарастырылады. Ал екінші бөлім тікелей педагогика пәнін оқытуды 

ұйымдастыруға бағытталып, әдістемелік сипатқа ие болады. 

  Бірінші бөлім болашақ мамандардың педагогикадан  теориялық білімін  

жетілдіруді көздейді. Онда әрбір ұғымға нақты анықтамалар беріліп, олардың 

мазмұндық сипаттамасы ашып көрсетілген, мұның өзі теориялық мәселелерді 

терең меңгеруге мүмкіндік береді. 

 Екінші бөлімде бірінші бөлімде қарастырылған кейбір мәселелерді 

оқытудың жолдары қарастырылып, семинар және практикалық сабақтарды 

өткізуге әдістемелік нұсқаулар беріледі және педагогикадан аудиториядан тыс 

жұмыстың бір түрі - олимпиаданың үлгісі көрсетіледі. Сөйтіп, жас 

оқытушыларға әдістемелік тұрғыдан көмек көрсету мақсатын көздейді. 

 Қосымшаларда педагогика ғылымы туралы білімді жетілдіруге 

бағытталған материалдар ұсынылады.  

                                                 
1
 М.Ж±мабаев. Педагогика.-Алматы:Ана тілі, 1992.- 14-15 беттер. 

 Бұл оқу-әдістемелік құралда педагогика ғылымының негізгі мәні ашып 

көрсетіліп, тәрбие мәселесі туралы сөз болады. Сондықтан ол адам тәрбиесімен 

айналысатындар мен педагогика ғылымына қызығушылық білдірген барша 

қауым үшін пайдалы болады деп сенеміз.     

 

 

 

 

 

 

 

 

 

 

 

 

 

 

 

 

 

 

 

 

1-бөлім.  Педагогиканың жалпы мәселелері 

 

§1. Қазіргі кездегі педагогика ғылымы, оның негізгі категориялары 

 

 Тәрбие беру ісінің адамзат қоғамында тамыры тереңге жайылған. Ол 

алғашқы адамдармен бірге пайда болды. Балалар ешқандай педагогикасыз 

тәрбиеленді, тіпті оның бар екенін де ешкім білген емес. Тәрбие туралы ғылым 

кейіннен пайда болды. Ол барлық белгілері бойынша кейіннен қалыптасқан жас  

ғылымдар санатына жатады. Алғашқы тәжірибелер, эмпирикалық мәліметтер, 

күнделікті өмір тәжірибесінің қорытындылары теория ретінде саналмайтыны 

анық, олар тек қайнар көздер мен кейінгінің алғышарттары болады. 

 Қандай да болмасын ғылым саласының пайда болуының алғашқы себебі 

өмірдің қажеттілігінен туындайтыны белгілі. Адамдар өмірінде білім ерекше 

рольге ие болатын уақыт келді. Қоғамның дамуы өскелең ұрпақты тәрбиелеудің 

қандай деңгейде қойылғанына байланысты болатындығы анықталды. Осыдан 

келіп тәрбиелеу жөніндегі іс-тәжірибені жинақтау, жастарды өмірге 

дайындайтын арнайы оқу-тәрбие мекемелерін құру қажеттілігі туындады. 

 Ежелгі дүниедегі неғұрлым дамыған мемлекеттерде -  Қытайда, Үндіде, 

Египетте, Грецияда тәрбиелеу тәжірибелерін жинақтауға алғашқы қадамдар 

жасалды, теориялық бастамалар етек алды. Ол кезде адамның табиғаты туралы 

барлық білім философияда беріліп, онда алғашқы педагогикалық ой-пікірлер 

пайда болды (Қосымша1). 

 «Педагогика» - гректің «пайдос» - бала, «аго» - жетектеу деген сөзінен 

шыққан, тура аударғанда «пайдагогос» - «бала жетектеуші» - деген мағынаны 

білдіреді. Ежелгі Грецияда қожайынның баласын мектепке апаратын құлдарды 

педагогтар деп атаған. Кейіннен бұл сөз жаңа мағынаға ие болып, «баланы 

өмірге жетектеу» дегенді білдірді де, тәрбие мен оқыту ісімен 

шұғылданатындарды педагогтар деп атайтын болды. 

 Педагогикалық еңбектерде, оқу құралдарында, сөздіктер мен 

энциклопедиялық басылымдарда педагогика ұғымына әртүрлі анықтамалар 

береді және оның ғылым ретіндегі пәнін де түрліше көрсетеді. 

 Педагогиканың неғұрлым жиі кездесетін анықтамаларының төмендегідей 

нұсқаларын ұсынуға болады: 

 Педагогика- тәрбие туралы ғылым.  

  Педагогика- өскелең  ұрпақ тәрбиесі туралы ғылым.  

 Педагогика- адамды тәрбиелеу туралы ғылым. 

 ХХ ғасырдың ортасына дейін педагогиканы балаларды тәрбиелеу және 

оқыту туралы ғылым деп түсініп келді. Тек соңғы онжылдықта ғана 

мамандандырылған педагогикалық басшылық балаларға ғана емес, ересектерге 

де қажет екендігі анықталды. Сондықтан қазіргі кезде педагогиканың қысқа 

және жалпы салыстырмалы түрде алғанда нақты анықтамасы адамды тәрбиелеу 

туралы ғылым дегенге саяды. 

  «Тәрбие» ұғымы бұл жерде кең мағынада қолданылып тұр, яғни ол білім 

беру, оқыту, дамыту ұғымдарын өзара біріктіреді. 

 Әрбір ғылымның зерттеу объектісі мен зерттеу пәні болады. Объект - 

осы ғылым зерттейтін болмыс аумағы, пән - осы ғылым ұстанымы тұрғысынан 

объектіні көре білу тәсілі. 



 8 

 Педагогика ғылымның объектісі мен пәнін анықтауда әртүрлі пікірлер 

қалыптасқан. 

 Педагогика ғылымның зерттейтін объектісі - адам; ал кейбір әдебиеттерде 

тәрбие мен білім беруді объектіге жатқызады да, осы іс-әрекеттерде пайда 

болатын қатынастар жүйесін оның пәні ретінде анықтайды (П.И.Пидкасистый). 

Ал көптеген әдебиеттерде педагогиканың пәні – адамды адам етіп тәрбиелеу 

(С.П.Баранов, П.Р.Болотина, Т.В.Воликова, В.А.Сластенин); тәрбие заңдары 

(Б.Лихачев); тәрбие іс- әрекеті (В.В.Краевский); тұтас педагогикалық процесс 

(Н.Б.Хмель, Б.Лихачев); арнайы ұйымдастырылған тәрбие саласы 

(И.Ф.Харламов) ретінде қарастырылады. 

 Осы анықтамалардың ешқайсысын жоққа шығармай, неғұрлым 

жалпылама түріне тоқталамыз: педагогика - тәрбие туралы ғылым. 

Жоғарыда айтылған анықтамаларға сүйене отырып, педагогика пәнін 

оқу-тәрбие мекемелерінде жүзеге асырылатын тәрбие іс-әрекеті ретінде 

анықтаймыз. 

 Педагогика өзінің күшін қоғамда туындайтын тәрбие, білім беру, оқыту 

проблемаларын шұғыл шешуге бағыттайтын қолданбалы ғылым ретінде 

қарастырылады. 

 Педагогика ғылымының қайнар көздері: көп ғасырлар бойы адамдардың 

іс-әрекеттерінде, салт-дәстүрлері мен халықтық педагогикасында жинақталған 

тәжірибе; философиялық еңбектер; ағымдағы әлемдік және отандық тәрбие 

беру практикасы; арнайы ұйымдастырылған педагогикалық зерттеу 

мәліметтері; жаңашыл педагогтардың іс-тәжірибесі. 

 Педагогика пәнін және оның зерттейтін салаларын толық түсіну үшін ең 

алдымен негізгі педагогикалық категорияларды қарастыру қажет. 

 Әрбір ғылымның өзіне тән тану саласы және ғылыми ұғымдары бар. 

Мысалы, философияда мұндай ұғымдар - болмыс, материя, қозғалыс, 

саясаттануда - қоғамның өндіргіш күштері мен өндірістік қатынастары, ал 

педагогикада - тәрбие, білім беру, оқыту.  

 Категориялар (ұғымдар) - объективтік құбылыстарды, қасиеттерді және 

қатынастарды бейнелейтін ойлау формасы. Сонымен бірге категориялар - біздің 

санамыздың сатылары. 

 Педагогикалық категориялар арқылы педагогикалық құбылыстарды,  

олардың өзара байланысын танып-білуге болады. Педагогикада «мақсат», 

«әдіс», «құрал», «даму», «қалыптасу» сияқты ұғымдар да кездеседі. Бірақ олар 

барлық ғылымдарға ортақ ұғымдар болғандықтан, педагогикада тек оқу, тәрбие 

мәселелеріне сәйкес қарастырылады. 

 Тәрбие жайында осы уақытқа дейін әртүрлі пікірлер айтылып келеді: 

 а) Тәрбие - ересек адамдардың балаларға ықпал жасауы. Бұл жағдайда 

бала пассивті объект ретінде қарастырылады. Ол педагогикалық процестің 

субъектісі бола алмайды, яғни өздігінен ойланып, белсенді іс-әрекет жасау 

ролін атқармайды. Мұнда тәрбиеге бір жақты анықтама беру байқалады. 

 ә) Тәрбие - баланың өздігінен табиғи және еркін дамуы үшін жасалатын 

жағдай. Бұл жерде балаға толық ерік беру мәселесіне көңіл аударылып, ал 

тәрбиенің ролі бүркемеленіп, елеусіз қалып отыр. 

 б) Кейде тәрбиені практикалық тұрғыдан бір жақты жалаң тәжірибеге 

сүйеніп түсіндіреді. Мұндай пікірді қуаттаушылар прагматиктер: олардың 

айтуынша, тәрбие баланы тұрмыс қалпына бейімдейді, сондықтан ол өзінің 

күнін көруге пайдасы бар білімді, білікті және дағдыны меңгеруі қажет. 

 Ғылыми педагогика тәрбиені қоғамдық құбылыс, қоғамдық категория 

ретінде қарастырып, қоғамның тәрбиесіз өмір сүре алмайтындығын 

философиялық тұрғыдан түсіндіреді. 

 Тәрбие - жеке тұлғаны қалыптастыруға мақсатты түрде бағытталған және 

ұйымдастырылған процесс. Педагогикада «тәрбие» ұғымы кең және тар 

әлеуметтік мағынада, сонымен бірге кең және тар педагогикалық мағынада 

қолданылады. 

 Кең әлеуметтік мағынада, тәрбие - аға ұрпақ өкілдерінің жинақтаған 

тәжірибесін жас ұрпаққа жеткізу. Тәжірибе деп барлық адамдарға белгілі білім, 

білік, ойлау тәсілдерін, адамгершілік, этикалық, құқықтық ережелерді,  яғни бір 

сөзбен айтқанда, адамзаттың тарихи даму процесінде жасалынған рухани 

мұраны айтады. 

 Тәрбие адамзат қоғамымен бірге қалыптасып, оның өмірі мен дамуының 

құрамдас бөлігі саналады, сондықтан қоғам бар жерде тәрбие де өмір сүріп, 

баршаға ортақ және мәңгілік категория ретінде әрекет етеді. 

 Көптеген философтар қоғамдық өмірді басқаратын заңдарға талдау жасай 

отырып, тәрбие мен қоғамның өндіргіш күштерінің даму деңгейі арасындағы 

объективті байланысты анықтады. Тәрбие қоғамның дамуына әсер етеді, өз 

кезегінде қоғам тәрбие үшін мүмкіндіктер жасайды. Тәрбиенің бағыты мен 

сипаты өндіргіш күштердің даму деңгейі мен өндірістік қатынастардың 

сипатына сәйкес келеді. Сондықтан тәрбие нақты тарихи сипатқа ие болады. 

 Қоғамдық-экономикалық формация типінің өзгеруі тәрбие типінің 

өзгеруіне әкеліп соқтырады. Қоғамдық қатынастардың өзгеруі тәрбиенің 

мақсатын, міндеттерін, формалары мен ұйымдастыру жолдарын түбегейлі 

өзгертеді. ¤мірдің әлеуметік жағдайы да тәрбиенің сипатын және оның 

адамдардың санасы мен мінез-құлқына әсерін өзгертеді. 

 Қоғамда таптардың пайда болуымен байланысты тәрбие таптық сипатқа 

ие болады. Ол үстемдік етіп отырған тапқа қызмет етеді, осы тап өкілдері 

тәрбиенің бағытын, мақсатын, мазмұны мен формасын анықтайды. 

 Тәрбиенің кең әлеуметтік мағынада алғанда, нақты әлеуметтік, әсіресе 

педагогикалық мәні - тәрбиемен, яғни жинақталған тәжірибені жеткізумен тек 

маман педагогтар арнайы құрылған оқу-тәрбие мекемелерінде айналысады. 

Қазіргі қоғамда өзінің күшін тәрбиеге бағыттайтын институттардың тұтас 

кешені әрекет етеді, олар - жанұя, бұқаралық ақпарат құралдары, әдебиет, өнер, 

еңбек ұжымдары, құқықтық тәртіп орындары. 

 Тар әлеуметтік мағынада, тәрбие деп қоғамдық институттардың адамға, 

оның бойында белгілі бір білім, көзқарас пен сенім, адамгершілік құндылықтар, 

саяси бағдар, өмірге дайындықты қалыптастыру мақсатымен ықпал жасауын 

айтады. 

 Осыған байланысты әртүрлі сұрақтар туындайды: қоғамдық 

институттардың қайсысы тәрбиенің тағдырына неғұрлым жауапты болады? 

 Әрине, тәрбиенің табысты болуы барлық институттардың өзара бірлесіп, 

ұйымдасқан түрде жұмыс істеуіне байланысты екеніне күмән келтіруге 

болмайды. Дей тұрғанмен, қоғамда тәрбиелік ықпал ету орталығы арнайы 

ұйымдастырылған, мамандандырылған педагогтар басқаратын оқу-тәрбиелік 

мекемелер екендігі даусыз. 

 Кең педагогикалық мағынада алғанда, тәрбие деп - оқу- тәрбие 

мекемелерінде арнайы дайындалған мамандар арқылы тұлғаны қалыптастыруға 

бағытталған біртұтас, саналы ұйымдастырылған педагогикалық процесті 

айтады. 

 Тар педагогикалық мағынада, тәрбие дегеніміз – нақты тәрбиелік 

міндеттерді шешуге бағытталған тәрбие процесі мен оның нәтижесі. 

 Педагогикада басқа әлеуметтік ғылымдардағы сияқты, «тәрбие» ұғымы 

тұтас педагогикалық процестің құрамды бөліктерін белгілеу үшін де 

пайдаланылады. Мысалы, «дене тәрбиесі», «эстетикалық тәрбие», т.с.с. 

 Педагогиканың келесі негізгі ұғымы - оқыту. Оқыту - білім берудің 

жолы. Оқыту оқытушы мен оқушылардың біріккен іс-әрекеттері, сондықтан да 

ол екі жақты біртекті процесс: біріншіден, оқытушы оқушыларға білім беріп, 

олардың білік, дағдысын қалыптастырады, екіншіден, оқушы таным 

міндеттерін жете түсініп, жаңа білімді, білікті, дағдыны игереді және оларды 

өмірде қолданады. 

 Білім – адамның ғылыми фактілерді, ұғымдарды, ережелерді, заңдарды, 

қағидаларды түсінуі, есінде сақтауы және қайта жаңғыртуы. 

 Білік – меңгерген білім мен өмірлік тәжірибе негізінде тез, нақты, саналы 

орындалатын практикалық және теориялық іс-әрекетке даярлық. 

 Дағды - бұл қайта-қайта жаттықтырудың нәтижесінде орындалатын 

практикалық әрекет. 

 Педагогикада тәрбие мен оқыту ұғымдары бірыңғай және тұтас процесс 

болып қарастырылады. Оқыту әрқашан тәрбиелік сипатқа ие болады, сол 

сияқты кез келген тәрбиеде оқытудың элементтері кездеседі. Сондықтан оқыта 

отырып - тәрбиелейміз, тәрбиелей отырып - оқытамыз. 

 Білім беру -  оқыту нәтижесі. Тура мағынасында ол оқып- үйренілетін пән 

туралы түсініктің, ұғымның қалыптасуын білдіреді. Білім беру деп табиғат пен 

қоғам жайында ғылымда жинақталған білім, білік, дағды жүйесін жеке 

тұлғаның меңгеруін және оны өмірде тиімді етіп қолдана білуін айтады. ХІХ 

ғасырда білім алу адамды қалыптастырумен теңестірілді.  Қазіргі кезде адамзат 

қоғамында орасан зор білім жүйесі жинақталған, оны ұзаққа созылған оқудың 

нәтижесінде де толық меңгеру мүмкін емес. Сондықтан қазіргі кезде білімді 

адам деп жүйеленген білімнің белгілі бір көлемін меңгерген және саналы ойлай 

білетін адамды айтады. Білімділіктің басты өлшемі - білім жүйелілігі мен ойлау 

жүйелілігі. Сатылары бойынша білім беру бастауыш, орта және жоғары білім 

беру болып бөлінеді. 

 Білім беру сипаты мен бағыттылығына қарай жалпы білім беру, кәсіптік 

және политехникалық болып бөлінеді. 

 Жалпы білім беру табиғат, қоғам, адам туралы ғылымның негіздерінен 

мағлұмат береді, диалектикалық-материалистік көзқарасты қалыптастырады, 

танымдық қабілеттерді дамытады. 

 Кәсіптік білім беру кәсіптік оқу бөлімдерінде, арнайы және жоғары оқу 

орындарында жүзеге асырылады. 

 Политехникалық білім беру қазіргі өндірістің негізгі принциптерімен  

таныстырады, тұрмыста және күнделікті өмірде қолданылатын  қарапайым 

еңбек құралдарымен жұмыс істеу дағдыларын қалыптастырады. 

§2. Педагогика ғылымдарының жүйесі, оның басқа ғылымдармен 

байланысы. Ғылыми - педагогикалық зерттеу әдістері 

 

 Қазіргі кездегі ғылыми педагогика педагогика ғылымының тарихымен 

тығыз байланысты. Тарихи принцип дегеніміз қандай да болсын ғылым 

дамуының аса маңызды принципі, өйткені өткенді зерттеу, оны қазіргімен 

салыстыру осы заманғы құбылыстардың дамуының негізгі кезеңдерін жақсылап 

қадағалауға немесе өткеннің бағалы тәжірибелері мен жетістіктерін 

пайдалануға көмектесіп қана қоймайды, сондай-ақ қателіктерді қайталаудан 

сақтандырады және болашаққа жол сілтейтін ұсыныстарды неғұрлым негізді 

ете түседі. 

 Сонымен педагогикалық ғылымның саласы ретінде педагогика тарихы 

педагогикалық ілімдердің тарихын зерттейді. 

 Жалпы педагогика - адам тәрбиесінің жалпы заңдылықтарын оқытатын, 

тәрбие мекемелерінің барлық типтеріндегі оқу-тәрбие процесінің жалпы 

негіздерін құрайтын негізгі ғылыми оқу пәні. Жалпы педагогика төрт бөлімді 

құрайды: жалпы негіздері, дидактика (оқыту теориясы), тәрбие теориясы, 

мектептану. 

 Мектепке дейінгі және мектеп педагогикасы жас ерекшелік 

педагогикасына жатады. 

 Ересектердің педагогикалық проблемаларымен айналысатын салалардың 

ішінде жоғары мектеп педагогикасы тез дамып келеді. Оның пәні - жоғары оқу 

орындарындағы оқу- тәрбие процесінің заңдылықтары, жоғары білім алудың 

өзіне тән проблемалары. 

 Еңбек педагогикасы білімді жетілдіру проблемаларымен, есейген жақта 

жаңа білімді меңгеру, мамандықты игеру, қайтадан мамандар даярлау 

проблемасымен айналысады.  

 Әлеуметтік педагогика жүйесінің ішінде жанұялық педагогика, түзеліс 

еңбек педагогикасы (тәртіп бұзғандарды қайта тәрбиелеу, т.б.) сияқты салалар 

бар. 

 Түзеліс-еңбек педагогикасы - қылмыскерлерді қайта тәрбиелеудің 

теориялық негіздері мен практикалық қолданысын ашып көрсетеді. 

 Ақыл-ойының дамуында табиғи кемістігі бар адамдарды тәрбиелеу мен 

оқыту мәселесімен арнайы педагогика айналысады. Сурдопедагогика - саңырау, 

мылқау және керең балаларға, тифлопедагогика - соқыр балаларға, 

олигофренопедагогика – ақыл-ойы кеміс, логопедия - тілінің кемістігі бар 

балаларға білім және тәрбие беру проблемаларын зерттейді. 

 Педагогика ғылымдарының негізгі тобын дербес пәндерді оқыту 

әдістемесі құрайды, ол барлық оқыту-тәрбие мекемелеріндегі нақты оқу 

пәндерін оқытудың заңдылықтарын зерттейді. Әрбір педагог өзінің жүргізетін 

пәнінің әдістемесін терең меңгеруі тиіс.  

 Педагогикалық ғылымдар салалары өзара бірыңғай байланысып, басқа 

ғылымдармен тығыз байланыста дамиды. 

  Философиялық  ғылымдар педагогикаға  тәрбиенің мағынасы мен 

мақсатын анықтауға, адамзат болмысы мен ойлауының жалпы 

заңдылықтарының әрекетін дұрыс түсінуге көмектеседі, ғылым мен қоғамда 

болып жатқан өзгерістер туралы шұғыл ақпарат бере отырып, тәрбиенің 

бағытын нақтылауға жәрдемдеседі. 

 Философия табиғат пен қоғам дамуының жалпы заңдарын, түбегейлі 

мәселелерін зерттейді, өмір шындығын танып білу жөніндегі көзқарастың 

негізгі жүйесі болып табылады, адамды күшті идеялық сенімге, айқын түсіне 

білушілікке тәрбиелейді. 

 Педагогика материалистік диалектиканың қарама- қарсылықтардың 

бірлігі мен күресі, сан өзгерістерінің сапа өзгерістеріне ауысуы және терістеуді 

терістеу сияқты негізгі заңдарын тәрбие, білім беру және оқыту процестерінде 

шығармашылықпен пайдалануды көздейді. 

 Ғылыми философия әртүрлі заттарды, құбылыстарды, оқиғаларды терең 

және жан-жақты зерттей білуді талап етеді. 

 Сондықтан ол басқа ғылымдар сияқты педагогиканы диалектикалық 

әдіспен қаруландыра отырып, тәрбие және оқыту мәселелерін ғылыми 

тұрғыдан шешуге көмектеседі. Мысалы, адамгершілік және эстетикалық 

тәрбиеге байланысты мәселелер зерттелгенде, педагогика этика мен эстетикаға, 

ал оқыту мен білім беру проблемалары зерттелгенде таным теориясына 

сүйенеді.  

 Сонымен диалектикалық және тарихи материализм педагогика ғылымы 

үшін тәрбиенің теориялық және практикалық мәселелерін шешуге үлесін 

қосады. 

 Педагогика психологиямен тығыз байланысты. Егер психология 

психикалық процестерді (түйсік, қабылдау, зейін, ес, ойлау және т.б.) және 

адамның дербес ерекшелігін (темперамент, мінез, қабілет), яғни адам 

психикасының даму заңдылықтарын зерттейтін болса, ал педагогика осы 

мәселелерді терең пайдалана отырып, жеке тұлғаны қалыптастыру үшін тәрбие 

мен оқыту, білім берудің тиімді әдістері мен құралдарын анықтап ашады. 

  Педагогика мен психология ғылымының зерттейтін объектісі - адам. 

Бірақ зерттеу екі бағытта жүргізіледі де, бір нәтижені көздейді. Мысалы, 

психология - адамның мінез- құлқындағы түрлі ерекшеліктерінің механизмін 

ашуды қарастырса, ал педагогика - адамның мінез-құлқын тәрбиелеудің 

әдістері мен тәсілдерін іздестіреді. 

 Анатомия мен физиология  адамның биологиялық мәнін - жоғары нерв 

қызметінің дамуын және нерв жүйесінің, 1- ші, 2- ші сигнал жүйесінің 

ерекшеліктерін, сезім органдарының, тірек- қимыл аппаратының, жүрек-тамыр 

мен тыныс алу жүйесінің дамуы мен қызмет етуін түсінуге негіз болады. 

 Педагогиканың тарихпен, әдебиетпен, географиямен, антропологиямен, 

медицинамен, экономикамен, заң ғылымымен байланысты екендігі белгілі. 

Адам, оның тіршілік ету мекені, оның өмірі, даму жағдайы педагогтардың 

назарынан тыс қалмауы тиіс. 

 Педагогикалық нақты мәселелерді зерттеп, жинақтауда әлеуметтану 

ғылымының маңызы өте зор. 

 Әлеуметтану ғылымы әлеуметтік ортаның адамға ықпалын, адамдар 

арасындағы әлеуметтік қатынасты қарастырады. Жас ұрпақты дамыту, 

тәрбиелеу және қалыптастыру проблемаларын зерттеу процесінде педагогика 

ғылымы әлеуметтік орта мен тәрбие жайындағы мәліметтерді әлеуметтану 

ғылымы тұрғысынан қарастырып, шешім қабылдайды. 

 Соңғы кезде педагогика ғылымы кибернетика жетістіктерін де пайдалана 

бастады. 

 Кибернетика грек сөзі, бұл - басқару өнері деген мағынаны білдіреді, ол 

ХХ ғасырдың 40-жылдарының аяғында қалыптаса бастады. Кибернетика - 

күрделі машиналардағы, тірі организмдегі, қоғамдағы процестердің жалпы 

заңдылықтарын зерттеп басқаратын, олардағы ақпараттарды беретін ғылым. 

Кибернетиканың негізгі салалары: ақпарат теориясы, автоматтар теориясы, 

бағдарламалау теориясы. 

 Педагогикалық процесті ойдағыдай басқару және жетілдіру үшін 

кибернетиканың бағдарламалап оқыту теориясына сүйеніп, оқыту мен бақылау 

машиналарын, техникалық құралдарды кеңінен пайдалану қажет. 

Объективті шындықты танып-білу жолдары, тәсілдері зерттеу әдістері деп 

аталады. 

Тәрбиенің нәтижесі тек қана тәрбиешінің тиімді әдістерді қолдана білуі мен 

педагогикалық шеберлігіне байланысты емес, ол әртүрлі факторларға 

байланысты. Басқа дәл ғылымдарға қарағанда, педагогикалық құбылыстарды 

зерттеулердің өзіндік ерекшеліктері бар. Мысалы, дәл ғылымдар бойынша 

экспериментті қайталап жүргізуге болады. Егер бұрынғы жағдай ескеріліп, сол 

кезеңдегі материалдар пайдаланылса, эксперименттің нәтижесі өзгермейді. Ал 

педагогика ғылымы бойынша экспериментті қайталап жүргізу тиімді нәтиже 

бермейді. ¤йткені педагогикалық зерттеудің объектісі- адамды тәрбиелеу. 

Сондықтан педагогикалық процеске ішкі және кейбір сыртқы факторлар 

(әлеуметтік және микроортада кездесетін түрлі жағдайлар және т.б.) әсер етеді. 

Міне, осы тұрғыдан қарағанда ғылыми-педагогикалық зерттеу әдістері 

тәрбиеленушіге зиян келтірмейтіндей бағытта қолданылуы қажет.  

Дәстүрлі зерттеу әдістері деп қазіргі педагогикада бұрыннан қолданылып 

келе жатқан, Платон мен Квинтилиан, Коменский мен Песталоцци пайдаланған 

әдістерді айтады. Оларға бақылау, тәжірибені оқып-үйрену, әңгімелесу, т.б. 

жатады. 

Бақылау деп әдеттегі жағдайда педагогикалық құбылыстарды қабылдау 

арқылы тануды айтады. Ғылыми бақылау арнайы жоспар бойынша жүргізіледі. 

Жоспарда бақылаудың мақсаты мен міндеттері, объектісі, жүргізілу әдісі мен 

техникасы дұрыс көрсетілуі тиіс. Ғылыми негізде шығармашылықпен жасалған 

жоспар  зерттеу жұмысының нәтижелі болуына игі әсер етеді. Ғылыми бақылау 

зерттейтін педагогикалық құбылысты дұрыс және шын дәлдікпен жазып алуды 

талап етеді. 

Тәжірибені оқып-үйрену - тәрбиенің тарихи байланыстарын анықтауға 

бағытталған танымдық іс-әрекетті білдіреді, мұрағат материалдарын, тақырып 

бойынша негізгі әдебиеттерді оқып-үйренумен байланысты. 

Педагогикалық әңгімелесу - зерттеушінің зерттелушінің ішкі әлеміне терең 

үңіліп қарауына, оның жасаған қылықтарының себебін айқындауға мүмкіндік 

беретін бірден-бір әдіс болып табылады. Зерттелушінің адамгершілік, 

дүниетанымдық, саяси және т.б. көзқарастары туралы ақпаратты да 

әңгімелесудің көмегімен алуға болады. Әңгімелесу - өте күрделі және үнемі 

сенімді ақтай бермейтін әдіс. Әңгімелесудің нәтижелерінің сенімділігін 

күшейту үшін төмендегідей шаралар пайдаланылады: 

- әңгімелесушінің дербес ерекшеліктері ескерілген әңгіменің нақты 

жоспарының бар болуы; 

-  зерттеушіні қызықтырып отырған мәселелерді әртүрлі жағдайларда 

талқылау; 

-  негізгі және жанама сұрақтардың және әңгіме жасаудың әдістері мен 

тәсірдерінің нақты көрсетілуі. 

«Эксперимент» сөзі латын тілінен аударғанда,  «тәжірибе», «сынау» деген 

мағынаны білдіреді. 

Педагогикалық эксперимент деп нақты жағдайды есепке алып, тәрбиелік 

процесті әдейі зерттейтін ғылыми тәжірибені айтады. Педагогикалық 

экспериментке сүйеніп, зерттеуші тәрбиенің тиімді тәсілдері мен әдістерін, 

формалары мен мазмұнын тексереді. 

Эксперименттік зерттеулердің нәтижелері әдеттегі жағдайда жүргізілген 

педагогикалық жұмыспен салыстырылады. Сондықтан эксперимент 

мәліметтерін салыстыру үшін екі объекті алынады: эспериментті, бақылау. 

Экспериментті объектіде эксперимент зерттеушінің ғылыми жазба ұсынысы 

бойынша, ал бақылау объектісінде әдеттегі жағдай бойынша жүргізіледі. 

Педагогтар жүргізетін эксперименттің түрлері көп, олар зерттеу мақсатына, 

объектісіне, өткізілетін орны мен уақытына байланысты бөлінеді. 

Зерттеу мақсатына байланысты эксперимент түрлері: 1) тиянақтаушы 2) 

тексеруші 3) қалыптастырушы. ¤ткізу орнына қарай: табиғи және 

лабораториялық болып келеді. 

         Тәрбие процесі ұжымдық сипатқа ие болады. Оларды оқып-үйренудің 

неғұрлым көп қолданылатын әдістері - белгілі бір жоспар бойынша өткізілетін 

процеске қатынасушыларды жаппай сұрау. Бұл сұрақтар ауызша (интервью) 

немесе жазбаша (сауалнама түрінде) болуы мүмкін. 

 Сонымен бірге шкалалау, әлеуметтік өлшем әдістемесі, салыстыру 

зерттеулері пайдаланылады. Бұл әдістер  педагогикаға әлеуметтанудан 

енгендіктен, оларды әлеуметтану әдістері деп те атайды. 

Сауалнама алу - арнайы жасалынған сұрақтардың, яғни сауалнамалардың 

көмегімен материалды бұқаралық жинау әдісі. Ол адамның қойылған 

сұрақтарға ашық жауап беруіне негізделеді. Сауалнамалардың әр түрлері 

болады: 1) ашық - жауапты өз бетімен тиянақтауды талап етеді; 2) жабық - 

дайын жауаптардың біреуін таңдап алады; 3) атаулы; 4) атаусыз. 

Ұжым арасындағы қарым-қатынастарды талдауға мүмкіндік беретін 

әлеуметтік өлшем әдістерін жиі қолдануға болады (таңдап алуға негізделеді).         

Сонымен бірге математикалық және кибернетикалық зерттеу әдістері 

пайдаланылады, олар көбінесе зерттеу нәтижелерін сандық тұрғыдан өңдеу 

үшін қолданылады. 

§3. Тәрбиенің қоғамдық құбылыс ретіндегі мәні. Тәрбие мен өмір 

бірлігі 

  

 «Тәрбие» кең мағынасымен алғанда, қандай да болса бір жан иесіне тиісті 

азық беріп, сол жан иесінің дұрыс өсуіне көмек көрсету деген сөз 

(М.Жұмабаев)
1
. 

 Педагогиканың мәңгілік мәселелерінің адамға тәрбиенің әсерін күшейту 

болып келеді. Жеке тұлғаны мақсатты түрде қалыптастыру мен дамыту ғылыми 

тұрғыдан дұрыс ұйымдастырылған тәрбие арқылы жүзеге асырылады. 

 Тәрбие бар жерде дамудың қозғаушы күштері, қоғамның және табиғи 

ортаның қолайлы әсері, барлық қоғамдық институттардың жұмысы ескеріледі. 

 Тәрбиенің қазіргі ғылыми анықтамасы, яғни жеке тұлғаны мақсаты түрде 

қалыптастыру мен дамыту процесі ретіндегі тұжырымдамасы педагогикалық 

идеялардың  ұзаққа созылған қайшылықтарының нәтижесінде пайда болды.

 Сонымен қазіргі кезде педагогикада тәрбиеге былайша анықтама 

беріледі: 

 «Тәрбие - халықтың ғасырлар бойы жинақтап, іріктеп алған озық 

тәжірибесі мен ізгі қасиеттерін жеке тұлғаның бойына сіңіру, оның қоршаған 

ортаға қарым-қатынасын, дүниетанымын, өмірге деген көзқарасын және соған 

сәйкес мінез-құлқын қалыптастыру». 

 Тәрбиенің негізгі мақсаты - дені сау, ұлттық сана-сезімі оянған, рухани 

ойлау дәрежесі биік, мәдениетті, парасатты, ар- ожданы мол, еңбекқор, іскер, 

бойында басқа да ізгі қасиеттер қалыптасқан адамды тәрбиелеу. 

 Тәрбиелеу барысында өзін-өзі тәрбиелеу және қайта тәрбиелеу ерекше 

мәнге ие болады. 

 Тәрбиелеу мен өзін-өзі тәрбиелеу - жеке тұлғаны қалыптастырудағы тұтас 

процестің екі жағы. 

 ¤зін-өзі тәрбиелеу - адамның өз мінез-құлқына өзі баға бере алуы, жеке 

басын жетілдіру бағытында жақсы қасиеттерді қабылдауы мен жағымсыз 

                                                 
1
 М.Ж±мабаев. Педагогика.-Алматы:Ана тілі, 1992.- 13-бет. 

қылықтарды жоюға бағытталған саналы және мақсатты іс-әрекеті. Бұл жерде 

адам өзін-өзі тәрбиелеуші субъект, өз бақытын өзі жасаушы ретінде көрінеді. 

 Қайта тәрбиелеу адамдардың қате көзқарастарын, пікірлерін, бағаларын 

қайта құруға, жеке тұлғаны қалыптастыру процесін күрделендіретін мінез-

құлықтың теріс жақтарын қайта жасауға бағытталады. 

 Қиын балаларды қайта тәрбиелеу, қоғамдық орында тәртіп сақтау және 

заң нормаларын ұстау, оларды оқушылардың күнделікті әдет-дағдыларына 

сіңіру мемлекеттік міндет ретінде қарастырылады. Бұл істі шаруашылық, 

әкімшілік, ішкі істер органдары, қоғамдық ұйымдар, мектептер және 

жанұялардың бірлесе атқаруы көзделеді. 

 Әлеуметтану мен заң ғылымдарында, психологиялық және педагогикалық 

әдебиеттерде кәмелетке жасы толмаған құқық тәртібін бұзушылар, 

педагогикалық тәртібі нашар оқушылар, «қиын» балалар сияқты терминдік 

ұғымдар кездеседі. Біріншісіне кәмелетке жасы толмаған құқық тәртібін 

бұзатындар, небір жағымсыз жағдайларға байланысты дау-жанжал шығаратын, 

арақ-шарап ішіп, жеке меншік пен қоғамдық мүліктерге қол сұғатындар 

жатады. Олардың мінез- құлықтарында, жүріс-тұрыстарында жалқаулық, 

қатігездік, бастаған ісін аяғына дейін атқармау, әртүрлі ұрлықтар жасау, т.б. 

қылықтар кездесіп отырады. 

 Ал педагогикалық тәртібі нашар балаларға айналасымен қарым-

қатынастарда жоғарыда айтылғандай жағымсыз қылықтар мен әдет-дағдылар 

көрсеткенімен, мұндай ерекшеліктер мінез- құлықтарында тиянақты 

қалыптаспағандар жатады. 

 «Қиын» балалар қатарына психологиялық дамуы уақытша баяуланған, тез 

ашуланшақ, уайымшыл, өзін төмен санайтын, мінез-құлқында психопатиялық 

формалар кездесетін, кейде ашулары «қайнағанда» дәрі-дәрмек беру арқылы 

қозу күшін тежейтін балалар жатады. 

 Ғалымдардың (В.А.Сухомлинский, Л.С.Славина, Г.П.Медведов, 

Л.М.Зюбин, Э.Г.Костяшкин, Г.А.Уманов, Л.К.Керімов, т.б.) зерттеу 

жұмыстарының дәлелдеуінше, қиын оқушылардың пайда болуына үш фактор 

себепші болатыны анықталған: 

1) жанұя тәрбиесінің дұрыс ұйымдастырылмауы, яғни тұрмыстағы ұрыс-

талас, дау-жанжал, маскүнемдік, т.б.; 

2) мектептегі оқу-тәрбие жұмыстарын ұйымдастыруда кеткен кемшіліктер, 

яғни жекеленген оқушылардың мінез-құлық ерекшіліктерін, ынта-ықыласын, 

қызығушылығы мен талап-тілегін ескермеу; 

3) жұртшылықтың тәрбие процесіне толық көңіл аудармауы салдарынан бос 

уақыттың ұтымды ұйымдастырылмауы. 

 Қиын балаларды қайта тәрбиелеу процесіне қойылатын шарттар: 

1) әрбір қиын баланы жан-жақты зерттеп, мінез- құлықтарының бағыт-

бағдарын айқындау, оның ішіндегі адамгершілік ниеттегі қасиеттерін іріктеп 

алу; 

2) әрбір оқушының адамгершілік сынды тәжірибелерін құра біліп, соның 

негізінде тәртіпті, айналасындағы өмірге дұрыс көзқарасты, ұжымдық қарым-

қатынас дағдыларын қалыптастыруды ұйымдастыру; 

3) әрбір жеке тұлғаның ерекшеліктері мен мүмкіндіктеріне және 

шығармашылық талап-тілектеріне орай қабілеті мен икемділіктерін дамыту, 

қоғам жұмыстарына қатыстыру; 

4)  кейбір қиын оқушылардың оқу-тәрбие процесінде және ұжымдық өмір 

қарым-қатынастарында ұсқынсыз ауытқушылықтар болса, дер кезінде қол 

ұшын беріп, одан сақтандыру, оны туғызатын себептерді жою. 

          Тәрбие қоғамдық құбылыс ретінде  өскелең ұрпақтың қоғам өміріне, 

тұрмысқа, қоғамдық-өндірістік іс-әрекетке, шығармашылыққа, руханилыққа 

енуінің, олардың адам, дамыған жеке тұлға, қоғамдық өндіргіш күштердің 

маңызды бөлігі, өз бақытын жасаушы ретінде қалыптасуының күрделі және 

қарама- қайшылықты әлеуметтік-тарихи процесі болып табылады. Ол қоғамдық 

даму пен ұрпақтар сабақтастығын қамтамасыз етеді.  

       Тәрбиенің қоғамдық құбылыс ретіндегі мәні төмендегідей негізгі 

белгілер арқылы сипаталады: 

а) тәрбие қоғамдық өмірге және өндіргіш еңбекке өскелең ұрпақтың 

бейімделуі мен қоғамдық-тарихи тәжірибені ауыстыруға деген практикалық 

қажеттіліктен пайда болды; 

ә) тәрбие - мәңгілік, аса қажетті және жалпы категория, ол адамзат 

қоғамының  пайда болуымен бірге пайда болды және қоғам өмір сүріп 

тұрғанда, ол да өмір сүре береді. ¤йткені ол қоғамның өмір сүруі мен 

сабақтастығын  қамтамасыз етеді, өндіргіш күштерді дайындап, адамды 

дамытуға ықпал жасайды. Тәрбие ұғымы жалпылық сипатқа ие болады. Онда 

тәрбиенің басқа қоғамдық құбылыстармен өзара тәуелсіздігі мен өзара 

байланысы көрсетіледі. Тәрбиеге адамды оқыту мен білім беру жатады; 

б) тәрбие қоғамдық-тарихи дамудың әрбір сатысында өзінің атқаратын 

қызметі, мазмұны мен формасына сәйкес нақты тарихи сипатқа ие болады. Ол 

қоғам өмірінің сипаты мен ұйымдастырылуымен сәйкестендіріліп, өз 

уақытының қоғамдық қайшылықтарын бейнелейді; 

в) өскелең ұрпақты тәрбиелеу әлеуметтік тәжірибенің негізгі бөліктерін 

меңгерудің негізінде жүзеге асырылады. 

         Сонымен қоғамдық құбылыс – тәрбие -  қоғам мен индивид өмірін 

қамтамасыз ету тәсілі ретінде қажет, ол нақты тарихи жағдайларда жүзеге 

асырылады; оның жүзеге асырылуының негізгі өлшемі жеке тұлға қасиеті мен 

сапасының өмір талаптарына сәйкестік деңгейі болып табылады. 

          Тәрбие және өндіргіш күштер. Тәрбие басқа қоғамдық құбылыстар 

жүйесінде әрекет етеді. Қоғамның өндіргіш күштерін дайындау негізгі 

қоғамдық қажеттілік, тәрбиенің қоғамдық құбылыс ретінде пайда болуының, 

өмір сүруінің және дамуының негізі болып табылады. Сондықтан тәрбиенің 

қоғамдық құбылыс ретіндегі мазмұнының негізі әрқашан өндірістік тәжірибе 

мен еңбек ету дағдысын меңгеру болып табылады. Ғылыми педагогика 

қоғамның өндіргіш күштерінің жалпы білім алу дайындығын қамтамасыз ететін 

өндірістік еңбек пен политехникалық білімнің тәрбиемен, оқытумен 

байланысын тағайындайды. 

             Сондықтан қоғамдық құбылыс ретінде тәрбиенің  негізгі 

функциясы - қоғамның өндіргіш күштерін дайындауға қызмет ету. 

 Тәрбие және экономикалық базис. ¤ндіргіш күштердің даму деңгейі  

меншік қатынастары мен қоғамдық қатынастар, экономикалық базис 

сәйкестігін тағайындауға мәжбүр етеді. Бұл қатынастардың сипаты өндіргіш 

күштерді дайындаумен, тәрбиенің сипаты оның бағыттылығымен, мазмұнымен, 

формалары және әдістерімен айқындалады. 

         ¤ндірістік және тәрбие қатынастарының арасында өзара байланыс пен 

өзара тәуелділікті орнату қиын, әрі қарама- қайшылықты. Негізінен қоғамдық 

өмірдегі тәрбиенің ролі мен орны қоғамның жағдайына, ең алдымен, ондағы 

меншік қатынастары мен өндірістік қатынастарға байланысты. Осыдан тығыз 

диалектикалық өзара әсер пайда болады: меншік қатынастары, қоғамдық 

қатынастар тәрбиенің сипатын анықтай отырып, оның функциясын кеңейтіп, 

байытады, ал тәрбие өз кезегінде  өндірістік және меншік қатынастарын 

жетілдіріп, дамытып отырады.  

         Тәрбие және тіл. Тәрбие мен тіл қоғамдық құбылыс ретінде қоғам 

өмірінде маңызды роль атқарады. Екі құбылыс та тарихи процесс пен қоғамның 

өмір сүруін қамтамасыз ететін мәңгілік категориялар болып табылады. Тәрбие 

мен тіл өскелең ұрпақты өмірге дайындауды жүзеге асыруды көздейді. 

         Тәрбие өзінің атқаратын қызметіне сәйкес ұрпақтар сабақтастығын, 

қоғамдық тәжірибені ауыстыруды қамтамасыз етеді. Ал тіл - қоғамдық 

тәжірибені, ақпаратты бір ұрпақтан екіншісіне жеткізу құралы. Тілдің 

атқаратын нақты педагогикалық және әдістемелік функциялары:    

          тіл - педагогикалық қатынас құралы;  

          тіл- таным мен даму құралы;       

          тіл- педагогикалық ойды жеткізу, ұйымдастыру, ықпал ету құралы; 

          тіл- адамды оқып- үйрету құралы. 

Тәрбие және қоғамдық сана формалары. Қоғамдық сананың маңызды 

формасы - идеология. Идеология әлемнің бейнесі мен құбылыстарын 

түсіндіретін идеялар, көзқарастар, теориялар жүйесін білдіреді. Оған 

философиялық, адамгершілік, саяси, экономикалық, құқықтық, эстетикалық 

идеялар енеді. 

Идеологиялық білім - адамның табиғат пен қоғам дамуының заңдары туралы 

негізгі идеялар жүйесін меңгеруі, әртүрлі идеологиялық бағыттарды білуі, 

оларға сын көзбен қарау қабілетінің болуы. 

Идеологиялық тәрбие   қоғамдық өмірде жүзеге асырылады, адамдарға 

дүниетаным негіздерін, терең сенімдерді, болмыс құбылыстарына идеялық-

эмоциялық қатынасты қалыптастыруды көздейді.  

Саясат белгілі бір әлеуметтік топтардың, таптардың талап- мүдделері мен 

олардың қоғамның ішкі өмірі мен халықаралық қатынастарды 

ұйымдастырудағы іс-әрекетінің принциптерін өмірде бейнелеу мен жүргізуді 

білдіреді. Идеологияның бір бөлігі ретінде саясат тәрбиені өзінің қоғамда және 

өскелең ұрпақтың санасында орын алуы үшін пайдаланады, соған сәйкес 

идеялық саяси тәрбие жүзеге асырылады.  

Қоғамдық сана формасына жататын мораль - адамның бір- біріне деген 

қатынасын белгілеп, тарихи өзгеріп отыратын нормалардың, принциптердің, 

ережелердің белгілі жиынтығы. Мораль принциптері мен ережелерін орындау 

қоғамдық пікірге негізделген. Оның ережелерін бұзғаны үшін ешкім заң 

бойынша қылмысқа тартылмайды, бірақ оның әсері құқықтан кем емес. Мораль 

- адамдардың адамгершілік дамуының ең жоғарғы сатысы. Адамгершілік 

тәрбиесі адамгершілік ұғым, принциптер, мінез-құлық нормалары жайында 

біліммен қаруландырады. Адамгершілік ұғымдарды тек қана жаттап алып, есте 

сақтап қана қоймай, оларды оқу-тәрбие, еңбек процесінде іске асыру қажет. 

Сонда ғана адамгершілік принциптері моральдық сенімге айналады.   

Адамгершілік тәрбиесінің міндеттері: 

- адамның әрбір жеке қасиетінің (гуманизм, адалдық, батылдық, т.б.) 

жиынтығы болатын адамгершілік сенімді, сезімді және әдетті қалыптастыру; 

- адамдарға құрмет сезімін дамыту, кішіпейілдікті, қайырымдылықты 

тәрбиелеу; 

-  жеке мүддені қоғамдық мүддемен ұштастыра білуге тәрбиелеу; 

-  патриотизм мен интернационализмге тәрбиелеу.  

Қоғамдық сананың формасы болып табылатын құқық - мемлекет пен ар-

ожданның бағынышты күшіне негізделген адамдар арасындағы нормалар мен 

ережелердің жиынтығы. Оның негізгі мақсаты - қоғамдық меншікті қорғау, 

халық үкіметін, демократияны, мемлекеттік заңдылық нормаларын, адамның 

құқықтары мен бостандығын қорғау. Біздің елімізде демократиялық құқықтық 

мемлекет орнату күн тәртібіне қойылуға байланысты құқықтық сананың 

маңызына назар аударылып, құқықтық тәрбиенің ролін арттыру көзделуде. 

Құқықтық  нормаларды қоғамдық қатынастардың нақты практикасына ендіруге 

құқықтық сананы жетілдіру, азаматтардың  санасын ояту, қоғамдық пікір беделі 

мен заңның күшін мемлекеттік құқық қорғау органдарының көмегімен күшейту 

арқылы қол жеткізуге болады.  

Құқық қоғам өмірінде бірнеше маңызды әлеуметтік функцияларды 

атқарады.  

Құқықтың негізгі қайнар көзі мемлекеттік құқықтың мәнін ашып көрсететін 

Ата Заң болып табылады. Ата Заңның негізінде қоғамдық өмірдің әрбір саласы 

(еңбек, азаматтық, меншік, кәсіпорын, кооперация, қоршаған ортаны қорғау 

туралы, әкімшілік, отбасылық, қылмыстық) бойынша заң актілері жасалып, 

әрекет етеді. Мұнда құқықтың реттеуші функциясы көрінеді.  

Тәрбиелік функциясы демократиялық құқықтық мемлекетте адам тәртібінің 

негізі - оның белсенді және саналы түрде адамгершілік пен құқық нормаларын 

орындауы болып табылады. Осында педагогикалық және заң ғылымының өзара 

әрекеті   негізделеді: педагогика адамгершілік нормаларын тәрбиелеуден 

құқыққа қарай, юриспруденция - құқықтан адамгершілікке қарай жылжиды. Екі 

ғылым да бір міндетті - адамға адамгершілік құқықтық мәдениетті 

қалыптастыруды көздейді.  

Құқықтың қорғау функциясы азаматтарды заңды, құқықты бұзудан  және 

қылмыстардан қорғайды. Оны арнайы құқық қорғау органдары: сот, 

прокуратура, адвокатура, нотариус орындайды.  

Педагогикада құқықтың тәрбиелік функциясы негізгі орын алады, ол реттеу 

және қорғау функцияларымен өзара байланыста әрекет етеді.  

Құқықтық тәрбиенің жүйесі құқықтық сананың құрылымы (құқықтық 

сауаттылық, адамгершілік-құқықтық және саяси сезімдер, құқықтық ойлау) 

туралы ғылыми түсініктер арқылы анықталады. Құқықтық тәрбиенің мақсаты - 

құқықтық мемлекеттің азаматын қалыптастыру, оның бойында құқықтық 

мәдениетті тәрбиелеу. 

         Ғылым - табиғат, қоғам және ойлау дамуының мәні, өзара байланысы 

мен объективті заңдары туралы білімге негізделген қоғамдық сананың 

формасы. 

         Ғылыми білім қоғамдық құбылыс ретіндегі тәрбие мазмұнының 

маңызды компоненттерінің бірі болып табылады. 

         Ғылыми тәрбие таным процесінде жүзеге асырылып, жеке тұлғаны 

дамытуға, табиғат, қоғам құбылыстарына аналитикалық, шығармашылық 

қатынастарды қалыптастыруға бағытталады. 

        Қоғамдық сананың формасы ретінде өнердің негізгі атқаратын қызметі 

- дүниені көркемдік тану, өмірге эстетикалық қатынасты қалыптастыру, жеке 

тұлғаның азаматтық және рухани адамгершілік қасиеттерін тәрбиелеу. 

Эстетикалық тәрбие - адамның өмірдегі, өнердегі, табиғаттағы әсемдікті, 

асқан сұлулықты сүйсіне сезім ұнатуы, дұрыс ұғынып, ләззат алуы. Көркемдік 

негіз еңбекті одан сайын қасиеттендіреді, тұрмысты сәндендіреді және адамның 

жоғары моральдық қасиетін қалыптастырады.  

        Қоғамдық сананың тағы бір формасы - дін. Имандылық тәрбие 

жаратушының барлығына күмәнсіз сену, илану ғана емес, сонымен қатар бұл 

сенім-білімдерді күнделікті тұрмыста, адамдармен қарым-қатынаста, мінез-

құлықта қалыптасқан оңды, игілікті әдет-дағдыға айналдыру, жақсылыққа 

пайдалана білу керек. Діни тәрбие мен адамгершілік, мінез-құлық тәрбиесі 

бөлінбей, ажырамай, қосарлана, қатар жүргізілуі - негізгі шарт, бұлжымас 

қағида.Оларды біріктіретін, ең әуелі - әділет, ынсап, ұят, Құран аяттары мен 

пайғамбар хадистері. 

§4. Тәрбие  процесінің  мәні  мен  мазмұны. Тәрбие әдістері 

 

        Тәрбие - жеке тұлғаны мақсатты түрде қалыптастыруға бағытталған 

процесс. Бұл тәрбиеші мен тәрбиеленушілердің арнайы ұйымдастырылып, 

басқарылатын және бақылауға алынатын өзара іс-әрекеті, негізгі мақсаты - 

қоғамға керекті және пайдалы жеке тұлғаны қалыптастыру. Қазіргі кезде тәрбие 

процесін осы қойылған мақсатқа жетуге бағытталған тәрбиеші мен 

тәрбиеленушілердің  тиімді өзара ықпалы (ынтымақтастығы) деп түсінеді. 

       Тәрбие процесінің ерекшеліктері: 

1) мақсатқа бағыттылығы; 

2) көп факторлығы (объективті және субъективті); 

3) ұзаққа созылатындығы: 

4) үздіксіздігі; 

5) кешенділігі; 

6) нәтижелерінің вариативтілігі (бір мәнге ие болмауы) мен белгісіздігі; 

7) екі жақты сипаты. 

         Тәрбие процесі диалектикалық сипатқа ие болады. Бұл оның үздіксіз 

дамуы үстінде қозғалмалы, жылжымалы, өзгермелі болуынан туындайды. 

          Тәрбие процесінің диалектикасы ішкі және сыртқы қарама- 

қайшылықтардан көрінеді. Осы қарама-қайшылықтар процестің үздіксіз 

ағымын ұстап тұратын қозғаушы күшті тудырады.  

       Жеке тұлғаның қалыптасуының барлық сатысында көрінетін негізгі 

ішкі қайшылықтардың бірі - жаңа қажеттіліктердің пайда болуы мен оларды 

қанағаттандыру мүмкіндіктері арасындағы қайшылықтар. Осының нәтижесінде 

адам өз тәжірибесін белсенді түрде толықтыруға, кеңейтуге тырысады, жаңа 

білім мен мінез-құлық түрлерін меңгереді, нормалар мен ережелерді игереді. 

Бұл сапалар қандай бағытқа ие болатыны көптеген жағдайларға: іс-әрекетке, 

жеке тұлғаның белсенділігі мен өмірлік ұстанымына байланысты. Тәрбиенің 

негізгі қызметі - жеке тұлғаның қалыптасуына дұрыс бағдар беру, ал ол 

қозғаушы күштер, мотивтер, қажеттіліктер, тәрбиеленушілердің өмірлік 

жоспары мен құндылық бағдары туралы терең білімнің бар болуы негізінде 

ғана іске асырылады. 

         Сыртқы қайшылықтарға мектеп пен отбасы арасындағы 

қайшылықтар - кейбір отбасы тарапынан педагогтың талаптарына қарсы келу 

әрекеттері; ақпарат мазмұндас қайшылықтар - сөз бен істің арасындағы 

қайшылықтар; тәрбиеленушілердің сыртқы әсерлері мен ішкі 

талпыныстарының арасындағы қайшылықтар жатады. 

          Тәрбие процесі - күрделі динамикалық жүйе. Қазіргі теориялық 

педагогикада тәрбие процесі жүйесінің төмендегідей өлшемдер бойынша 

құрылған моделі белгілі: тәрбие процесінің мақсаты мен міндеттері, мазмұны, 

процестің жүру шарттары, тәрбиеші мен тәрбиеленушілердің, қолданылатын 

әдістер, формалардың, процестің даму сатыларының, т.б. өзара байланысы. 

          Мақсатты өлшем бойынша тәрбие процесінің құрылымы міндеттер 

жиынтығынан тұрады. Қазіргі кезде тәрбие процесі мынадай міндеттерді 

шешуге бағытталған: 

- жан-жақты және үйлесімді дамыған жеке 

тұлғаны қалыптастыру; 

- жеке тұлғаның адамгершілік сапаларын 

қалыптастыру; 

- адамдарды ғылым, мәдениет, өнер саласындағы 

қоғамдық құндылықтарға тарту; 

- қоғамның демократиялық жаңаруына, жеке 

тұлғаның құқықтары мен міндеттеріне сәйкес келетін өмірлік ұстанымды 

тәрбиелеу; 

- жеке тұлғаның мүмкіндіктері мен ынтасын, 

әлеуметтік талаптарын ескере отырып, оның қабілетін, қызығушылығын 

дамыту; 

- жеке тұлғаның маңызды әлеуметтік қызметін 

дамыту. 

Тәрбие процесінің жүру тиімділігін қамтамасыз ететін компоненттердің 

өзара байланысы мен тәуелділігі өлшемі бойынша құрылымы мыналарды 

қамтиды: а) тәрбиенің нақты мақсаты мен міндетін айқындайтын процесті 

жобалау; ә) материалдық (еңбек, табиғат қорғау), қоғамдық (ұжымдық, 

ұйымдастыру-басқару, қарым-қатынас), рухани іс-әрекетті ұйымдастыру; б) 

адамдар арасындағы қатынасты реттеу; в) қорытындыларды шығару және 

бақылау. 

Педагогикалық әрекеттер жүйелілігі өлшемі бойынша тәрбие процесінің 

құрылымы мынадай компоненттерден тұрады: 1) жалпы нормалар мен 

талаптармен танысу; 2) қатынастарды қалыптастыру; 3) көзқарастар мен 

сенімдерді қалыптастыру; 4) жеке тұлғаның жалпы бағыттылығын 

қалыптастыру.  

         Тәрбие тиімділігі мыналарға байланысты: 

1) қалыптасқан тәрбиелік қатынастарға байланысты; 

2) әрекет етудің мақсаты мен ұйымдастырылуының сәйкес  келуіне 

байланысты; 

3) әлеуметтік практика мен тәрбиеленушіге тәрбиелік ықпал ету сипатының 

сәйкестігі; 

4) объективті және субъективті факторлардың бірлесіп әрекет етуі; 

5) тәрбие мен өзін-өзі тәрбиелеудің бірлігі; 

6) педагогикалық ынтымақтастыққа қатынасушылардың белсенділігі; 

7) оқыту мен даму процестерінің тиімділігі; 

8) тәрбиелік ықпалдың сапасы; 

9) тәрбиеленушінің «ішкі аймағына» (мотивтер, қажеттіліктер, эмоциялар, 

интеллект) ықпал етуді күшейту (Г.И.Щукина); 

10)  педагогикалық ықпалдың тәрбиеленушілердің 

вербальды және сенсамоторлы процестерінің даму деңгейіне сәйкестігі 

(Г.И.Щукина); 

11) тәрбиеленушілердің өзара қарым-қатынастарын 

күшейту мен сапасын жақсарту. 

Тәрбиенің мазмұны дегеніміз  - жеке тұлғаның білімдерінің, сенімдерінің, 

дағдыларының, сапалары мен қасиеттерінің жиынтығы. Ақыл-ой, дене, еңбек, 

политехникалық, адамгершілік, құқықтық, идеялық-саяси, эстетикалық тәрбие 

тәрбиенің басты мақсаты - жан-жақты және үйлесімді дамыған жеке тұлғаны 

қалыптастыруға мүмкіндік береді. 

Соңғы жылдары тәрбие процесінің мазмұнына деген көзқарас тез және 

түбегейлі өзгерді. Сондықтан тәрбиенің қазіргі кездегі идеологиясының негізін 

төмендегідей идеялар құрайды: 1) тәрбие мақсатының нақтылығы, шындыққа 

сәйкестігі.  

Бүгінгі күндегі тәрбиенің нақты мақсаты - адамды қабілеті мен 

дарындылығына сүйене отырып, жан-жақты дамыту. Бұл мақсатқа жету құралы 

- адамның мәдениеттің базалық негіздерін игеруі. Осыдан келіп тәрбие 

мазмұнының негізгі ұғымы - жеке тұлғаның базалық мәдениеті туындайды: 

экономикалық мәдениет, еңбек мәдениеті, саяси, демократиялық, құқықтық, 

адамгершілік, экологиялық, көркемдік, тағы басқа мәдениеттер; 

2) балалар мен ересектердің бірлескен іс-әрекеттері; 

3) өзін-өзі анықтау. 

Тәрбие мазмұнының маңызды элементі - адамның өмірлік өзін- өзі анықтау 

мәдениеті. ¤мірлік өз орнын табу кәсіптік, тіпті азаматтыққа қарағанда кең 

ұғым. ¤зін-өзі анықтау мәдениеті адамды өз өмірі мен өз бақытының иесі 

(субъектісі) ретінде сипаттайды. 

4) тәрбиенің тұлғалық бағыттылығы. 

Тәрбиенің негізгі орталығы - бағдарламалар, шаралар, формалар мен 

әдістер емес, адам болу керек, сондықтан адамның дара қабілеттері мен 

қызығушылықтарын, жауапкершілік сезімдерін, т.б. дамыту керек. 

5) еріктік; 

6) ұжымдық бағыттылық. 

Тәрбиенің практикалық мәнін көтеру керек. Жақсы ұйымдастырылған 

тәрбие адамды өмірдегі үш рольге – азамат, жұмысшы, отбасы иесі ретінде 

дайындауы керек. Енді олардың нақты сапаларын көрсетейік. 

      Азамат  

Азаматтық міндеттерді орындау - қоғам, ел, ата-ана алдындағы борыш 

сезімі. 

Ұлттық мақтаныш пен патриотизм сезімі. 

Мемлекеттің Ата Заңын, мемлекеттік өкіметті, Ел Президентін, мемлекет 

белгілерін (елтаңба, ту, әнұран) сыйлау. 

Елдің тағдырына жауапкершілікті сезіну. 

Қоғамдық тәртіп пен қарым-қатынас мәдениеті. 

Елдің ұлттық байлықтарына, тілге, мәдениетке, дәстүрлерге сыйлы қатынас. 

Қоғамдық белсенділік. 

Демократиялық принциптерді сақтау. 

Табиғатқа аялы көзқарас. 

Адам құқықтары мен бостандықтарын сыйлау. 

Белсенді өмірлік ұстаным. 

Құқықтық сана мен азаматтық жауапкершілік. 

Шыншылдық, қайырымдылық, әділдік. 

¤з ісі мен қылықтарына жауапкершілік. 

Интернационализм, басқа елдердің халықтарын сыйлау. 

      Жұмысшы       

Тәртіптілік пен жауапкершілік. 

Еңбекке қабілеттілік пен жинақылық. 

Жалпы, арнайы және экономикалық білім. 

Саяси білім. 

Еңбекке шығармашылық қатынас. 

Тапсырылған істі тез және сапалы орындауға тырысу. 

Кәсіптік мақтаныш, шеберлікті сыйлау. 

Саналылық, сыпайылық, ұқыптылық. 

Еңбек іс-әрекетінің тәжірибесі. 

Эмоциялық өндірістік мәдениет. 

Еңбекке, өмірге, іс-әрекетке эстетикалық қатынас. 

Ұжымшылдық, жұмыс істей білу іскерлігі. 

Инициативтілік, кәсіпқойлық. 

Ел, қоғам игілігі үшін ұзақ және жемісті еңбек етуге  дайындық. 

Іскерлік және кәсіпкерлік. 

Еңбек нәтижесіне жауапкершілік. 

Еңбек адамдарын, өндіріс шеберлерін сыйлау. 

 

 

Отбасы иесі 

Еңбексүйгіштік, жауапкершілік. 

Сыпайылық қарым-қатынас мәдениеті. 

Қоғамдық ортада өзін-өзі ұстай білу. 

Тазалық, гигиеналық дағдылар. 

Денсаулық, белсенді өмір сүру әдеті. 

Бос уақытты ұйымдастыру мен өткізу іскерлігі. 

Жан-жақты білімділік. 

Құқықтық нормалар мен заңдарды білу. 

Практикалық психология мен этиканы білу. 

Балаларды тәрбиелей білу. 

Некеге отыруға және отбасылық міндеттерді орындауға даярлық. 

¤з  ата-анасын, қарттарды сыйлау, т.б. 

Тәрбие әдісі - қойылған мақсатқа жету жолы. Тәсіл - әдістің құрамды бөлігі, 

жеке әрекет. Тәсіл деп бір ғана ықпалды айтса, әдіс - тәсілдер жиынтығы. Құрал 

- бұл тәсіл де, әдіс те емес. Мысалы, еңбек - тәрбие құралы, ал көрсету, еңбекті 

бағалау, ондағы қателікті көрсету - тәсілдер. Сондықтан кейде тәрбие әдістерін 

тәсілдер мен құралдар жүйесі ретінде анықтайды.  

Тәрбие әдістерін таңдап алу шарттары мыналар болып табылады: тәрбиенің 

мақсаты мен міндеттері; тәрбие мазмұны; тәрбиеленушілердің жас 

ерекшеліктері; ұжымның қалыптасу деңгейі; тәрбиеленушілердің дербес және 

тұлғалық ерекшеліктері; тәрбие жағдайы (материалдық, психо-физиологиялық, 

санитарлық-гигиеналық, педагогикалық жағдаяттар); тәрбие құралдары; 

педагогикалық біліктілік деңгейі; тәрбие уақыты; күтілетін салдарлар. 

Қазіргі кезде тәрбие әдістері мақсатты, мазмұндық және процессуальдық 

жақтарды қамтитын интегративті сипаттамаға сәйкес топтастырылады. Осы 

сипаттамаға сәйкес тәрбие үш топқа бөлінеді (Ю.К.Бабанский бойынша): 

§5. Жеке тұлға, оның қалыптасуы мен дамуы туралы түсінік 

 

Біздің елімізде жеке тұлғаны жан-жақты дамыту жүзеге асырылады. Бұл 

міндет өсіп келе жатқан адамды дамыту проблемасын әрбір ғылым терең 

зерттегенде ғана нәтижелі шешіледі. 

Бұл мәселемен психология және педагогика, әлеуметтану, т.б. ғылымдар 

бұрыннан айналысып келеді. 

         Әрбір адам - ересек болсын, жаңа туған сәби болсын индивид 

(индивид - латынның «бөлінбейтін» деген сөзінен шыққан, дербес өмір сүретін 

организм), биологиялық жеке адам. Жаңа туған бала индивид болып қана 

табылады. Адамдармен қарым-қатынаста болып, ұжымдық еңбекке қатыса 

отырып, адам қоғамдық, әлеуметтік жан, яғни жеке тұлға болады. 

           Басқа ғылымдармен тығыз байланыста бола отырып,  педагогика 

жеке тұлғаның жас және дербес дамуының заңдылықтарын зерттейді, әрбір 

адамның дамудың ең жоғарғы деңгейіне жету шарттары мен жолдарын 

айқындайды.  

Жеке тұлғаның тұтастығын биологиялық белгілер мен оның қоғамдық жан  

ретіндегі ерекшеліктері құрайды. Бұл белгілер бір-бірімен тығыз байланыста 

жеке тұлғаға күшті әсер етеді. Сонымен бірге жеке тұлға әлеуметтік 

сипаттамасымен де (мотивтер, қызығушылықтар, мақсат) ерекшеленеді. 

Жеке тұлға болу үшін адам психикалық дамудың белгілі бір деңгейіне қол 

жеткізіп, өзін басқа адамдардан бөліп тұратын біртұтас жан ретінде қабылдай 

білуі керек. 

Адамның жеке тұлға болуы, оның ересектікке қол жеткізуі  қалыптасу деп 

аталады. 

Жеке тұлғаны қалыптастыру - күрделі, қарама-қайшылықты процесс. Оған 

организмнің өсуі мен жетілуі процестері, әртүрлі ықпалдар, мақсатқа 

бағытталып, ұйымдастырылған тәрбие кіреді. 

Жеке тұлғаны қалыптастыру бала туғаннан басталады, балалық шақ, 

жеткіншектік және жастық шақта күшейе түседі де, ересектік шақта белгілі бір 

деңгейге қол жеткізіледі. 

Даму - табиғатқа, қоғамға және әрбір жеке тұлғаға тән қасиет. Даму деп бір 

күйден, екінші сапалы, неғұрлым жетілген күйге ауысу тән өзгерісті түсінуге 

болады, яғни даму алға қарай жүруді білдіреді, ол құлдырауға, артқа 

шегінушілікке, жойылуға қарама-қайшы. 

Жеке тұлғаның  дамуы дегеніміз - оның жүйке жүйесіндегі функционалдық 

мүмкіншіліктерінің, психикалық процестерінің, адамгершілік қасиеттерінің, 

білімінің, көзқарастарының, оқу қабілетінің, адамзат жасаған материалдық 

және рухани байлықты игеруінің және сол байлықты келешекте жасауының 

күрделі процесі. 

Адамның дамуына ықпал ететін факторларға тұқым қуалаушылық, 

әлеуметтік орта, тәрбие жатады. 

        Тұқым қуалаушылық - ата-анасынан ұрпақтарына қандай да бір 

белгілердің, ерекшеліктердің берілуі
2
. Тұқым қуалаушылықты тарататындар–

                                                 
2
 Ќазаќ тілі терминдерініњ салалыќ ѓылыми т‰сіндірме сµздігі: Педагогика жєне психология/ Жалпы 

ред. басќ.- А.Ќ.Ќ±сайынов- Алматы: Мектеп, 2002.- 217 б. 

гендер (грек тілінен аударғанда- «туа біткен»), сондықтан оны зерттейтін 

ғылым генетика деп аталады. 

           Тұқым қуалаушылық қасиеттері: 

1) сыртқы белгілері (денесі, шаштың түсі, т. б.) 

2) жүйке жүйесінің ерекшеліктері, қан аурулары, ергежейлік, т.б. 

Адам дамуының заңдылықтарын педагогикалық тұрғыдан зерттеу үш басты 

проблеманы - интеллектуальдық, арнайы және моральдық сапалардың тұқым 

қуалау арқылы берілуін қамтиды. 

Интеллектуальдық сапалардың тұқым қуалау арқылы берілуі мәселесін 

қарастырғанда, зерттеулердің нәтижесі оған нақты жауап береді: қабілет тұқым 

қуалау арқылы берілмейді, тек нышан түрінде болады. Организмнің 

анатомиялық-физиологиялық ерекшеліктерінің, демек, қабілеттің дамуына 

қажетті табиғи мүмкіншілікті нышан дейміз. Нышан өздігінен дамымайды, оны 

қозғау және дамыту тәрбиеге, әлеуметтік жағдайларға байланысты. 

Арнайы нышандарға: музыкалық, көркем, математикалық, шешендік, 

спорттық, т.б.  сапалар жатады. Арнайы нышандары бар балаларға жас кезінен 

бастап қолайлы жағдай жасалса, олар жоғары нәтижелерге бірден қол жеткізеді. 

Моральдық сапалардың тұқым қуалау арқылы берілуі бүгінгі күнде 

пікірталас тудырып отыр. Адамдар қайырымды немесе қайырымсыз, шыншыл 

немесе өтірікші болып туады, қатігездік, жексұрындық адамға табиғаттан 

беріледі деген пікірлер бар (М.Монтессори, К.Лоренц, Э.Фромм, А.Мичермен- 

батыс зерттеулері, П.К.Анохин, Н.М.Амосов- орыс зерттеулері). Мұндай 

қорытындыға адам мен жануарлардың мінез-құлқын зерттеу негіз болды. 

Әрине, бұл зерттеулердің арасында нақты пікір күні бүгінге дейін 

қалыптаспаған. 

Адам әлеуметтік процесте ғана, яғни басқа адамдармен қарым-қатынас, 

өзара іс-әрекет барысында жеке тұлға болып қалыптасады. 

Адамның дамуы күрделі процесс, оған табиғи және әлеуметтік орта 

ықпал жасайды. Табиғи орта - бұл түрлі табиғат жағайларының адам 

тұрмысына, қызметіне ықпал жасауы. 

Әлеуметтік орта - жеке тұлғаның дамуына ықпал жасайтын қоғамдағы 

әлеуметтік қатынас, адамдар, олардың іс-әрекеттері. Сонымен бірге әлеуметтік 

орта ұғымына қоғамдық құрылым, өндірістік қатынастар жүйесі, өмірдің 

материалдық жағдайы, өндірістік және әлеуметтік процестердің жылжу сипаты, 

т.б. енеді (алыс орта).   

         Адамға жақын орта - оның жанұясы, туысқандары, достары. 



 34 

         Адамның дамуында жанұя үлкен роль атқарады, әсіресе адамгершілік 

және әлеуметтік сапалар балалық кезде қалыптасады. Р.деген қылмыскердің 

өмірінен мысал (әлеуметтік орта) келтірейік. 

         «Ол жақсы жанұяда туды, үшінші бала болды. Әкесі басында 

жұмысшы болып, кейіннен ағаш шебері болып істеді. Шешесі балалар 

тәрбиелеумен қатар қоғамдық тамақтандыру (асхана т.б.) мекемесінде жұмыс 

істеді. Жанұяда еңбек ету жағдайы үстемдік етті, сондықтан Р. еңбек етуді адам 

өмір сүруінің құрамдас бөлігі деп қабылдады. Бірақ әкесі ішуді жек көрмеді, 

жыл сайын көп іше бастады. Кәсіпорында оны кешіріп отырды, өйткені оның 

қолынан бәрі келеді, шебер ретінде саналады. Ол мүлдем төмендей берді, бұл 

жанұяға әсерін тигізбей қойған жоқ: әйеліне қол көтере бастады, бұрын мүлдем 

мұндай жағдай болмайтын, Р.-ны ішімдікке тарта бастады. Бірақ Р. әкесімен 

бірге ішкен жоқ, үйден кетіп қалуды шығарды. 

           Көше компаниясында Р. бұрын бірнеше рет сотталған адаммен 

танысты, ол Р-ға өзінің жанашырлығын білдіріп, беделге ие болды. Алғашқы 

кезде жаңа танысқан адамы Р.-ны заңсыз істерге тартуға ешқандай талпыныс 

жасамады. 

           Содан кейін Р.-ның өмірін шұғыл өзгерткен оқиға болды. Жаңа 

танысына әкесінің ішкеннен кейінгі тәртібі туралы шағымдана отырып, ол 

мынадай кеңес алды: «Сен оны үйрет, ешқашан ұмытпайтындай етіп ұр». Р. 

мұны істеді, әкесіне ауыр дене жарақатын салды. Бас бостандығынан айыру 

орнында Р. «досынан» оған көмек беретіні туралы хат алды. Ол еркіндікке 

шыққанда, оның «досы» енді өзінің ісін жасыра алмады, Р.-да үнемі заңға 

қарсы күрестен тұратын өмір басталды. Бірнеше рет сотталғаннан кейін, өмір 

қиыншылықтарынан соң, шешесі өлгеннен кейін (белгілі бір жағдайда Р.-ның 

тәртібінің әсері бар) Р. өзінің қалай өмір сүріп жатқаны туралы ойлана бастады. 

Оның араласатын ортасынан шығуға деген алғашқы талпынысы сәтсіз болды. 

Екінші талпыныс ішкі істер органы қызметкерлері мен оның жұмыс істейтін 

ұжымының көмегімен іске асты. Психологиялық жағынан ең маңыздысы - 

оның өнеге тұтқан адамының қатігездігі мен жауыздығын түсінуі болды». 

          Зерттеу нәтижелері көрсетіп отырғандай, адамның жеке тұлғасы оның 

бүкіл өмірі мен іс-әрекетінде қалыптасады. Адам өзін қоршаған жандармен 

өзара араласа отырып, мінез-құлық нормаларын, адамгершілік және құқықтық 

ұғымдар мен түсініктерді, әлеуметтік және мәдени құндылықтарды меңгереді, 

онда үнемі жаңа қажеттіліктер, қызығушылықтар мен мүдделер  пайда болып 

отырады. Сонымен бірге ол тағдырдың тәлкегіне түсуі мүмкін, адам қандай 

күйде болмасын өз өміріне жағдай жасайды, өз жеке тұлғасын қалыптастырады. 

          Адам жеке тұлғасының қалыптасу процесінде сынақ кезеңдері ерекше 

роль атқарады. Белгілі психолог Л.С.Выготский ең алғаш рет адамның 

психологиялық дамуындағы сын кезеңдерін жүйелеуге және түсіндіруге қадам 

жасады. Бұл кезеңдер ұзаққа созылмайды, соған қарамастан осы уақыт ішінде 

адамның психикалық, әлеуметтік және биологиялық дамуында ірі қайта 

құрулар мен өзгерістер болады. Сын кезеңдері: 

1) 2 - 3,5 жас аралығында (парапубертатный); 

2) 12-15 жас аралығында (пубертатный); 

3) климактериялық. 

Л.С.Выготскийдің айтуынша, осы кезеңдерде болатын қайта құрулар, 

әсіресе психологиялық тұрғыдан қауіпті, бұл уақытта әлеуметтік орта адамға не 

жағымды, не жағымсыз ықпал жасайды. Сондықтан бұл кезеңдерге сақтықпен 

қараған жөн. 

Қоғамға жат қылықтардың алдын-алу және болдырмау адамдардың 

әлеуметтік өмірін жетілдіргенде ғана мүмкін болады. Экономикалық, 

әлеуметтік-мәдени, тәрбиелік және құқықтық шараларды өзара бірлікте және 

кешенді түрде пайдалану - осы күрделі әлеуметтік проблеманы шешудің негізгі 

шарты. Қоғамға жат және әлеуметтік қауіпті әрекеттерді болдырмау оның 

пайда болу себептерін анықтаумен, оларға ықпал етіп тұрған жағдайларды 

түзетумен байланысты. Мұнда негізгі орынды қоғамдық қатынастарды 

жетілдіру мен адамды тәрбиелеу шаралары алуы тиіс.  

          Қылмыстың алдын-алу - қоғамдық қатынастар мен адамдарды 

тәрбиелеу бойынша қоғам мен мемлекеттің жүргізетін жұмыстарының 

маңызды бағыттарының бірі. 

           Жалпы алдын-алу шаралары экономикалық, саяси, идеологиялық, 

мәдени-тәрбиелік, құқықтық, ұйымдастыру- басқару және технологиялық 

сипатта болуы мүмкін. 

          Алдын-алу шараларының жүйесі әртүрлі аймақтар мен әртүрлі 

әлеуметтік топтарда өзіндік ерекшелікке ие болады. Білім беру мен тәрбиелеу 

шараларымен қатар тәртіп бұзудың алдын-алу жоспарында нақты заң 

орындарының атқаратын қызметі көрсетіледі. 

         Алдын-алу шараларының адресаты- бұл заң нормалары немесе қоғам 

ережелеріне қылықтары жат адамдар. Тәртіп бұзудың алдын-алу шараларының 

жоспарына жастарға құқықтық, адамгершілік, эстетикалық тәрбие беру 

жолдары мен әдістері жатады. 

Алдын-алу жұмыстарын адамның жеке тұлға ретінде қалыптасатын 

ортасынан - жанұядан, мектептен, еңбек ұжымдарынан бастау керек. 

Жеке тұлғаны дамыту және жетілдіруде тәрбие басты роль атқарады. 

Тәрбие - қоғамға саналы азаматты - жеке тұлғаны бере алатын басты күш. 

Тәрбиелік әсердің тиімділігі оның белгілі бір мақсатқа бағытталуына, жүйелі 

түрде жүргізілуіне және дұрыс басшылық жасалуына байланысты. Тәрбиенің 

әлсіздігі оның адамның санасына негізделетіндігінде болып отыр, сондықтан ол 

тұқым қуалаушылық пен орта сияқты саналылық және санасыздық түрде әрекет 

етеді. Тәрбиенің ролі әртүрлі бағаланады, кейбіреулер оның күшін жоққа 

шығарса, енді біреулері тәрбиені адам табиғатын өзгертудің жалғыз құралы деп 

есептейді. Тәрбие арқылы көп нәрсеге қол жеткізуге болады, бірақ адамды 

толығымен өзгерту мүмкін емес. 

Тәрбие тиімді болу үшін белгілі бір мақсатқа бағытталып, жүйелі түрде 

жүргізілуі және оған дұрыс басшылық жасалуы тиіс. Осымен жеке тұлғаны 

қалыптастырудағы тәрбиенің ролі, орны және мүмкіндіктері анықталады.  

П р о б л е м а л ы қ  с ұ р а қ. Ұлы адамдар айтқан тәрбиелік ықпалдың 

күші туралы төмендегі пікірлерді салыстырыңыздар. Сіз қайсымен келісесіз 

және неліктен? 

«Тәрбие барлығын да жасай алады» (француз ағартушысы К.А.Гельвеций).  

«Тәрбиенің қандай түрінен болсын әр уақытта сақтану керек» (француз 

ағартушысы Ф.Вольтер).  

«Тәрбие көп дүниені жасай алады, бірақ ол шексіз емес. Жабайы алмаға 

дәрі берудің арқасында бақ алмаларын бергізтуге болады, бірақ бағбаншының 

қандай өнері болса да, оған басқа өнімді бергізе алмайды» (орыс демократы 

В.Г. Белинский). 

Тәрбие - бұл адамның даму бағдарламасындағы ақтаңдақтарды толтыру. 

Дұрыс ұйымдастырылған тәрбиенің маңызды міндеттерінің бірі - қабілеттер 

мен дарын нышандарын айқындау, адамның дербес ерекшеліктеріне, оның 

қабілеттеріне, мүмкіндіктеріне сәйкес дамыту. 

Арнайы зерттеулер тәрбие табиғи нышандардың негізінде ғана белгілі бір 

сапалардың дамуын қамтамасыз ететіндігін көрсетеді. 

Адамның дамуына әсер ете отырып, тәрбие дамуға байланысты болады, ол 

үнемі дамудың қол жеткен деңгейіне сүйеніп отырады. Осыдан келіп, даму мен 

тәрбиенің мақсат пен құрал ретіндегі күрделі қарым-қатынас диалектикасы 

туындайды. Тәрбиенің тиімділігі адамның тәрбиелік ықпалды қабылдауға 

дайындық деңгейімен айқындалады. Адамдар тәрбиені әртүрлі қабылдайды. 

Сондықтан негізгі рольді тәрбие процесіндегі нақты жағдаяттар мен 

адамдардың өзара қарым-қатынасы атқарады. 

 

 

 

 

 

 

 

 

 

 

 

 

 

§6. Дүниеге көзқарас – жеке тұлғаны қалыптастыру көзі 

 

Дүниетаным, дүниеге көзқарас дегеніміз - айнала қоршаған орта, бүкіл 

әлем, тұтас дүние туралы, ондағы адамның орны, тіршіліктің мән-мағынасы 

туралы көзқарастардың, пікірлер мен түсініктердің жүйеленген жиынтығы
3
 

         Дүниеге көзқарас жеке тұлғаның өмірлік ұстанымын, жалпы 

бағыттылығы мен мақсаттылығын айқындап қана қоймайды, ол адамның бүкіл 

бет-бейнесінен, мінез-құлқы мен іс-әрекетінен айқын аңғарылып тұрады. 

          Ғылыми дүниетаным қоғамдық сананың жоғарғы формасы болып 

табылады. Оған философиялық, экономикалық және саяси-әлеуметтік 

көзқарастар жүйесі енеді. Дүниетанымдық идеялар қоғамдық сананың басқа 

барлық формаларына ене отырып, оларды біртұтас және тұтас-бағдарлық 

жүйеге біріктіреді. 

            Дүниетанымның негізгі ұғымдары «дүние» және «адам». Олар - 

ажырамас бірлікте. Яғни, адамнан бөлектенген дүние және табиғат, сондай- ақ 

сыртқы дүниемен салыстырылмаған адамның іс-әрекеті, ішкі рухани өмірі жоқ, 

әрқайсысы өз бетінше дүниетанымды құрай алмайды. Дүниеге көзқарасы 

арқылы адам өзінің тағдыры мен өмірлік ұстанымын қалыптастырады. Адам 

                                                 
3
 Философия. Жоѓары оќу орындарына арналѓан оќу ќ±ралы.-Алматы: Рауан, 1991.-6-бет. 

мен дүние арақатынастары бір-бірімен жаңа байланыста қаралған сайын 

сыртқы материалдық әлем және ішкі рухани дүние туралы түсініктер 

тиянақталады. Осыдан келіп, дүниеге көзқараста  біріншіден, әлем, табиғат 

және қоғам туралы, олардың бірлігі туралы, екіншіден, адам және оның 

дүниедегі орны туралы, үшіншіден, болмыс пен болашақтың мән-жайы туралы 

көңілге қонымды түсініктер қалыптаса бастайды. 

            И.Ф.Харламов ғылыми дүниеге көзқарастың құрылымдық 

компоненттерінің төрт түрін көрсетті. Олар: ғылыми білім жүйесі, дүние тану, 

сенім, адам мұраты. 

             Білім - объективтік дүниені бейнелейтін адам баласының мол 

тәжірибесі. 

Ертедегі ойшылдар тек білім ғана надандықты жоятынын, адамдарды 

теңестіретін күш екеніне мәлім сенді. «Ештеңе білмейтін және бірдеңе 

білейінші деп талпынбайтын адам - өте нашар адам», - деп ежелгі грек 

философы Платон бекер айтпаған. Әл-Фараби айтқандай : «Білімді болу деген 

сөз - белгісіз нәрсені ашу, игеру қабілетіне ие болу деген сөз». Ал халқымыз 

«білім- ырыс қазығы»- дейді. 

Білім арқылы жеке тұлға табиғаттың және қоғам құбылыстарының 

объективтік жақтарын зерттейді, түсінеді, ұғады. Білім тереңдеген сайын, 

ғылыми арнаға түскен сайын одан бастау алатын дүниеге көзқарас та 

нақтыланып, екшеленіп, жүйелілік, тұрақтылық сипатқа ие болады. Білім 

адамның көкірегіне қоныс теуіп, санасына ұялап, оның өмір тәжірибесінің 

елегінен өтіп барып, сенімге айналады. 

         Сенім - терең, тиянақты ойланып айтылған идеялардың жиынтығы, 

дүниеге көзқарастың түп қазығы, бағыттаушысы, адамның өз ұстанымына, 

тоқыған ойына, істеген ісіне, ұмтылған мұрат-мақсатына беріктігі.                                    

          Сенімі берік адамның  көзқарасы, дүниетанымы нақты, ісі қонымды, 

бағыты қашан да айқын. 

            Дүниетаным жеке тұлғаның табиғи және әлеуметтік құбылыстарды 

түсіндіру туралы пайымдауы, ой тұжырымы. 

             Дүниетаным адам қызметіне, оның белсенділігі мен әлеуметтік 

бағдарына шешуші ықпал тигізеді. Сондай-ақ, дүниетанымның қалыптасуы мен 

дамуының өзі табиғи, әлеуметтік және нақты мәдени ортаға тәуелді. Осы 

тұрғыдан алғанда, дүниетанымды ғылыми және ғылыми емес қарапайым деп 

бөлуге болады. 

          Ғылыми емес қарапайым көзқрастар күнделікті қызмет- әрекет 

барысында қалыптасады, өмірдің қалған салаларына назар аудармайды, жеке 

фактілерден нәр алып, олардың сапалық ерекшеліктерін ескере бермейді. 

Дәйекті білімнен гөрі, жалпыламалық сыдыртпа «білімпаздық» басым. Сөйтіп, 

қарапайым дүниетанымда мифологиялық, діни және ғылыми көзқарастар, 

материалистік және идеалистік ағымдар араласып, шатасып жатады. 

Ал тарихи тұрғыдан алғанда, қоғамдық өмірдің болмысы мен санасының 

жетілу дәрежесіне байланысты ғылыми дүниеге көзқарастың мифологиялық, 

діни, натурфилософиялық, философиялық түрлері қалыптасты. 

         Адам мұраты жете түсінудің жоғары кемелі, адам баласының жоғары 

мұрат-мақсаттары, өмірге ұмтылушылығы, талаптанушылығы. Мәселен, жас 

шағының өзінде-ақ адамда мұрат, яғни өзі жоғары қоятын және үлгі етіп 

алғысы келген адамдардың бейнесі пайда болады.  

         Дүниеге көзқарас бірнеше маңызды қоғамдық функцияларды 

атқарады: а) ағартушылық - ғылыми дүниетаным адамға табиғат пен қоғам 

әлемін түсінікті етеді, ағартушылық сананы қалыптастырады, әлеуметтік, саяси, 

діни түсінбеушіліктерден арылтады, әдіснамамен, негізгі философиялық 

принциптер мен болмысты тану әдістерінің жиынтығымен қаруландырады, 

адамды рухани-құндылық бағдар жүйесімен байытады; ә) тәрбиелік - адамның 

көзқарастары мен сенімдері оның бойында адамгершілік-еріктік сапалар мен 

болмысқа эстетикалық қатынасты тәрбиелейді. Сенімге адалдық, оларды өмірде 

жүзеге асыру үшін күрес мінездің беріктігін, идеялық тұрақтылық пен 

сынбайтын еріктілікті талап етеді. Адамгершіліктің бұл сапалары гуманизм, 

жауапкершілік, борыш, эстетикалық мұрат сезімдерімен бірлікте тәрбиеленеді; 

б) дамытушылық - дүниетаным мазмұнын меңгеру бойынша жүргізілетін ішкі 

рухани жұмыс ойлаудың белсенді әрекетін көздейді. Табиғат пен қоғам 

құбылыстарын шығармашылықпен түсіну, жинақтау қабілеттері дамытылады; 

в)            ұйымдастырушылық - дүниетаным адамның  практикалық іс- 

әрекетінің бастапқы ұстанымы болып табылады; г) болжау - болашақты құру 

идеялары мен үрдістеріне негізделеді, оларды ғылыми-теориялық және 

практикалық тұрғыдан тұжырымдауды көздейді. 

Дүниетанымның мәнін және құрылымын түсіне отырып, бірізділік ғылыми 

интернационалдық, гуманистік дүниетанымның түйіні диалектикалық-

материалистік дүниеге көзқарас болып табылады. 

         Қазір егеменді елімізде болып жатқан жаңалықтар қоғамдық процестің 

барлық саласындағы демократиялық, гуманистік өзгерістерді қамтып отыр. 

Жаңару процесі, алдымен, адамның өзінен басталу керек. Себебі, адам - 

қоғамның жаңа сапалық деңгейге көтерілуінің басты тұлғасы. Адамды жан-

жақты, рухани болмысы жоғары етіп тәрбиелеудің қырлары көп. Оның 

алғашқы нышандары адам бойында жас кезінен қалыптасуы керек. Сондықтан 

адамды танымның басты субъектісі ретінде тарихи-қоғамдық даму тұрғысынан 

қарастыру қажет. Адамдар арасындағы барлық қарым-қатынасты адамгершілік 

пен әділеттілік принциптеріне негіздеп құруды талап етіп отырған қазіргі 

еліміздегі гуманистік, пәрменді әлеуметтік саясат та осыны көздейді. 

           Дүниеге көзқарастың қалыптасуы ұзақ және күрделі процесс, оның 

барысында жеке көзқарастар мен  сенім жүйесі қалыптасады, дамиды, олар 

жеке тұлғаның әрекет жасауына басшылық етеді.  

            Дүниеге көзқарасты қалыптастырудың құралдарына білім мен 

тәрбие  беру жұмысы, бұқаралық ақпарат құралдары, өнер мен әдебиет жатады. 

             Оқу мен тәрбие жұмысы диалектикалық бірлікте жүргізілгенде ғана 

дүниеге көзқарасты қалыптастыруға септігін тигізеді. Әрине, білімдердің жай 

жиынтығы ғылыми көзқарасты құрай алмайды. Дүниеге көзқарас адамдардың 

саяси-әлеуметтік, ғылыми-теориялық, философиялық, діни, адамгершілік, 

эстетикалық бағыттарының, ой-пікірлері мен білімдерінің жиынтығымен 

белгіленеді. 

             Әрбір ғылыми пән дүниеге ғылыми диалектикалық негіздегі 

көзқарастарды қалыптастыруда белгілі бір роль атқарады.  

Жаратылыстану ғылымы адамдардың материалистік дүниеге 

көзқарастарын қалыптастыруға мүмкіндік береді. Бұл ғылымға жататындар 

табиғаттың құбылыстары мен процестері және заңдылықтары туралы белгілі 

бір ұғым жүйесін жасайды. Жалпы биология курсын оқып-үйрену дүниенің 

пайда болуы, оның эволюциясы, түр өзгерістері, адамның шығу тегі, жоғары 

жүйке қызметінің заңдылықтары, сананың ролі, т.б. ғылыми түсініктерді 

қалыптастыруға септігін тигізеді. Физика, химияда  мазмұндалған негізгі 

теориялар мен заңдарды білу дүниенің пайда болуы мен дамуы туралы туралы 

түсінікті, дүниетанымдық көзқарас пен сенімді нығайтады.  

Гуманитарлық ғылымдар (тарих, әдебиет, қоғамтану, т.б.) қоғам өмірінің 

даму заңдылықтары мен адамның қоғамда атқаратын ролі және алатын орны 

туралы түсініктерді қалыптастыруға ықпал етеді.  

Тарих ғылымдары қоғамдық-экономикалық формациялардың ауысу 

заңдылықтарын, қоғамның даму заңдарын танып-білуге, осы дамудың 

қозғаушы күштері, қоғамның таптық құрылымы, таптар арасындағы тартыс 

жөнінде түсінік береді. 

            Әдебиет адамдар арасындағы қарым-қатынасқа, өмірге, еңбекке 

жастардың дұрыс көзқарасын тәрбиелейді, өмір шындығымен, отандық және 

дүниежүзілік мәдениеттің барлық озық дәстүрлерімен, рухани мұраларымен 

таныстырады. 

            Сонымен оқыту және тәрбиелеу жұмысы, бұқаралық ақпарат 

құралдары (газет, теледидар т.б.) дүниеге көзқарасты қалыптастырудың негізгі 

құралдары болып табылады. 

            Дүниеге көзқарастың қалыптасуының  жалпы өлшемдері болып: 

- ғылыми білімнің тереңдігі, оның табиғат, қоғам, ой құбылыстарының мәні 

мен заңдылықтарын түсіндіруде тұтас бір жүйеге келтірілуі; 

- болмысты диалектикалық тұрғыдан саналы түсіндіріп, ой елегінен өткізе 

білу қабілеті; 

- әлеуметтік белсенділік, эмоциялық-еріктік, қоғамдық мақсаттылық, іс-

әрекетті мұраттарын өмірде жүзеге асыруға бағыттау.      

Діннің өмір сүруі оның өкілдерінің өскелең ұрпаққа діни тәрбие беруді 

қаншалықты жүзеге асыра білуіне байланысты болады. Практикалық тұрғыдан 

алғанда, дін өте күрделі, белсенді, тәрбиелік ықпалы күшті жүйе болып 

табылады. Көптеген ғасырлар бойы діни тәрбие адамзаттың ойлап тапқан 

жалғыз  педагогикалық жүйесі (мақсаты, тәлімгерлері, тәрбиеленушілер, 

мазмұны, құралдары мен әдістері, нәтижелердің өлшемдері мен бағалары) 

болып табылады. Күні кешеге дейін діннің атын ауызға алудан жасқанып 

келгеніміз рас. Біз бұрын діннің «апиын» екенін айтып, оның кертартпалы 

аталған сипатын көбірек уағыздадық. Соның салдарынан ғасырлар бойы 

қалыптасқан талай айтулы  асыл қасиеттерімізді жоғалттық. Соның 

нәтижесінде «құдайсыздардың» ғана емес, өткеннен бейхабар, тарихынан 

мақрұм, тілінен, дінінен безген мәңгүрттердің шеттен тыс көбеюі мүмкін 

болды. 

Міне, осыларға талдау жасай отырып, қазіргі кезеңде дінді қоғамдық 

сананың ерекше формасы, адамзаттың рухани байлықтарының бірі ретінде 

қарастыруға жағдай туып отыр. Шындығында адамзат ақыл-ойы мен 

санасының қалыптасу кезеңдеріне көз жүгіртсек, сұлулықты қабылдау, бағалау, 

танымдық процестердің барлығында да діни наным-сенімдер ерекше роль 

атқарып келгені белгілі. Иманжүзділікке баулу -  діни уағыздардың ежелден 

дәріптеп келе жатқан мәселесі.  

Ислам тәрбиесі барлық уақытта да адам баласына иманды үйретеді, 

имандылыққа тәрбиелейді. Бұл діннің тәрбиелік ықпал ету әдістері: сену, күнә 

жасамау, құдайға сыйыну т.б. Діни тұрғыдан өзін-өзі тәрбиелеу әдістері: құран 

оқу, ораза ұстау, әртүрлі діни мерекелер, мешітке бару т.б. 

Діннің үш элементі:1) діни түсініктер; 2) діни сезімдер; 3) діни табыну мен 

әдет-ғұрып жораларының маңызы әлеуметтік жағдайларға байланысты әртүрлі 

болып келеді. 

Құранның мынадай ұлағатты сөздері бар: «Ей, адамдар... Тегінде атасы 

баласына сүйеу бола алмайтын, баласы да атасына көмектесе алмайтын күн 

болатынынан сақтаныңыздар... 

Ана тілі, ана  тілегі, ана арманы, ана көркі, ана алғысы - дүниенің мәні мен 

мағынасы. Сондай-ақ, ана қарғысы, ананың өкініші - өте қатерлі. Дүниеде 

ананың көз жасынан салмақты, одан ауыр, таразы жоқ. ¤йткені ананың көз 

жасы өзінің киесімен ауыр»... 

«Ананың ақ сүтін емген азамат та, сол сүттің бағасын білген пенде де, ең 

алдымен, жақсы жүрек, жайдары жаздай мейірімді жан, таза рух, келісімді 

мінез-құлық, қасиетке толы салт-сана, ақыл-парасат, адалдық, инабаттылық 

бойына толы адам болып қалыптасады». Бұл үзінділер инабаттылық, 

имандылық қана емес, жалпы адамгершіліктің қайнар көзі қайда екенін мегзеп 

тұрғаны анық. Діннің қайтып оралуы - өмірді әлеуметтік әділдік пен парасат, 

ізгілік пен әсемдік заңдары бойынша орнататын идеялық сенімі күшті, рухани 

дүниесі бай, сөзі мен ісі бірлікте болатын шынайы жеке тұлғаны қалыптастыру 

ісінің қолға алынғандығының белгісі. 

Ұлы Абайдың дін - ислам жолын жете меңгеріп, оны аса шыншылдықпен, 

ерекше махаббатпен таза ұстағаны белгілі. Әсіресе, оның әйгілі 27- ші, 38-ші  

қара сөздері, «Алланың өзі де рас, сөзі де рас» деп басталатын өлеңі - 

имандылық, адамгершілік мәселелерін терең қозғаған біртума дүниелер, 

оларды тіпті мұсылман дінінің көкейкесті, зәру проблемаларына бағышталған 

арнайы трактаттар деп айтуға болады. 

Абайдың үйретуі бойынша толық, кәміл мұсылман болу - имандылық 

арқылы келеді, иман дегеніміз - жаратқан бір Алланың барлығына, бірлігіне, 

яки даралығына, оның адамдар арасындағы елшісі, пайғамбары - Мұхамедке 

қалтықсыз, күмәнсіз сену, илану ғана емес, осымен қатар бұл сенім-білімдерді 

күнделікті тұрмыста, адамдық қарым-қатынас, мінез- құлықта қалыптасқан 

оңды, игілікті әдет-дағдыға айналдыру, жақсылыққа пайдалану болу керек. 

Абай бұл жөнінде мынадай өсиет ұсынады: «Құдайтағала әрбір ақылы бар 

кісіге иман парыз деген, әрбір иманы бар кісіге ғибадат парыз деген екен »
4
. 

Абаймен замандас қазақтың көрнекті ағартушысы Ы.Алтынсарин өзінің 

ұзтаздық еңбектерінде мұсылман дінін оқытуға үлкен мән берген. 

Мәселен, ол діни тәрбие жөнінде «Мұсылманшылықтың тұтқасы» атты 

еңбек жазып, дін жолын таза ұстау қажеттілігі хақында Абай ойларымен 

ортақтас, жақын келетін пікір айтады: 

           «Ей, дін-қарындастарымыз, бізге ең әуелі керегірек іс - сол, әуелі 

білмек керек немен мұсылман болатынымызды. Мумин мұсылманның 

мұсылман аталуы құр мұсылман киімін киіп, мұсылман арасында жүргеннен 

емес. Әуелі иманды болып, ол иман деген не екенін түсініп, түсінген соң сол 

иман ішіндегі сөздерді шексіз шын көңілмен дұрыс деп білген кісіні мұсылман 

деп атайды. Соның үшін Құдай тағаланың пенделеріне парыз еткен 

парыздарының ең әуелі иман болса керек....»
5
  

Экономикалық сана - ғылыми дүниеге көзқарастың маңызды құрамды 

бөлігі. Ол қоғамның экономикалық өмірін түсінуді қамтамасыз етеді, әрбір 

жұмысшыны өндірістік процестің белсенді мүшесіне айналдырады. 

Экономикалық реформалар мен қоғамдық қатынастарды жетілдіру жағдайында 

өскелең ұрпақтың экономикалық санасын қалыптастыру жалпыға ортақ және 

міндетті болып табылады.  

Экономикалық санаға нарықтық экономиканы дамытудың, өндірістің 

тиімділігін арттырудың, оның құрылымын қайта құрудың, өндірістік 

қатынастарды  жетілдірудің негізгі заңдары мен басқару жүйесі және 

шаруашылық әдістері жөніндегі білім жатады. 

Экономикалық сана бірнеше қоғамдық функцияларды атқарады: а) 

ағартушылық - экономикалық білімді таратады; ә) дамытушылық - 

экономикалық ойлауды қалыптастырады; б) тәрбиелік - шаруашылықты 

есеппен жүргізуге, ұқыптылыққа, жауапкершілікке, еңбекке адал қарауға, 

саналы тәртіпті сақтауға тәрбиелейді; в) ұйымдастырушылық - еңбекті ғылыми 

ұйымдастыруды қамтамасыз етеді; г) эстетикалық - әрбір еңбекшінің өндірістік 

іс-әрекеттің эстетикалық мәнін түсінуін дамытады. Тұтынушылардың 

эстетикалық мүддесін қанағаттандырмайтын еңбек өнімі сұранысқа ие 

болмайды да, тұтыну құнын түсіріп, өндіруші мен экономикаға зиянын тигізеді; 

                                                 
4
 А.Ќ±нанбаев. Екі томдыќ шыѓармалар жинаѓы // Екінші том-Алматы:Жазушы, 1986.-181 б. 

5
 Ы. Алтынсарин. М±сылманшылыќтыњ т±тќасы. Шариат-ул-ислам / Дайындаѓан А.Сейдімбеков.-Алматы: 

Ќазаќстан; ТПО Ќаламгер, 1991.-10-бет. 

д) болжау - өндіргіш күштерді орналастыруды жоспарлау, еңбек өнімділігінің 

өсуін алдын-ала көре білу, жаңа тауарды өндіру, т.б.  

Экономикалық сананың функциялары экономикалық тәрбиенің 

нәтижесінде қамтамасыз етіледі. 

Экономикалық тәрбие - бұл жеке тұлғаның экономикалық санасын 

қалаптастыруға бағытталып, арнайы ұйымдастырылған педагогикалық іс-

әрекет, арнайы ойластырылған жұмыс жүйесі. Экономикалық тәрбие 

экономикалық ойлауды дамытуды, экономикалық іс-әрекетте қалыптасатын 

адамгершілік және іскерлік сапаларды жетілдіруді қамтамасыз етеді. 

Адамдармен жүргізілетін экономикалық-тәрбиелік жұмысы тиімділігінің 

өлшемдері: 

- негізгі экономикалық ұғымдар мен 

Қазақстандағы экономикалық реформалардың жетекші идеяларын білу; 

- еңбекті ұйымдастыру мәселесіне экономикалық 

өлшем тұрғысынан келу; 

- қоғамдық мүліктерге ұқыптылықпен қарау; 

- халық шаруашылығының жай-күйі мен дамуы 

үшін қоғам алдындағы адамгершілік-еңбек борышы мен жауапкершілікті 

саналықпен түсіну. 

 Экология қоғамдық сананың формасы ретінде фауна мен флораның 

ішіндегі өзара әрекет пен өзара қатынас заңдылықтарын зерттейтін 

биологиялық ғылымның бөлігі болып табылады.  

Экологиялық санаға экологиялық білім, яғни жануарлар мен өсімдіктер 

әлемінде, сонымен бірге олардың өмір сүру ортасы мен жалпы қоршаған ортада 

болатын фактілер, деректер, қорытындылар, өзара қатынастар мен алмасулар 

туралы түйіндемелер жатады. Оның негізгі құрамды бөлігі эстетикалық сезім 

мен экологиялық жауапкершілік болып табылады. 

Экологиялық сананың функциялары: 

1) ағартушылық (экологиялық білім); 

2) дамытушылық (экологиялық құбылыстарды саналы түсініп, ой елегінен 

өткізе білу); 

3) тәрбиелік (табиғатқа адамгершілік және эстетикалық қатынасты 

қалыптастыру); 

4) ұйымдастырушылық (табиғат қорғау жұмыстарын ынталандыру);  

5) Болжау - (адамның табиғатқа жасаған әрекеттерін көре білу), т.б. 

             Дүниеге көзқарастың құрамды бөлігі - экологиялық сана 

экологиялық тәрбие беру процесінде қалыптасады. 

 Экологиялық  тәрбие беру дегеніміз - жеке тұлғаның экологиялық білімі 

мен тәрбиелілігін дамытуға, табиғатта жұмыс істеу біліктері мен дағдыларын 

қалыптастыруға, жоғары адамгершілік-эстетикалық сезімді оятуға, табиғат 

қорғау жұмыстарын жүргізуде жоғары адамгершілік сапалар мен табанды ерік-

жігерді игеруге бағытталған жүйелі педагогикалық іс-әрекет. 

       

 

 

 

 

 

 

 

 

 

§ 7. Педагогикалық қарым-қатынас, педагогикалық өнер және 

шеберлік 

 

Қарым-қатынас – адамның рухани, қоғамдық және тұлғалық жағынан 

көрінуінің маңызды ортасы, адамдармен өзара түсіністікке қол жеткізу құралы. 

Қарым-қатынас қоғам өмірінде бірнеше маңызды функцияларды атқарады: 

- коммуникативтік - адамдармен тіл табысуды 

қамтамасыз ету; 

- ақпараттық - адамның білім, білік, дағдыны 

игеруіне, рухани жетілуіне ықпал ету; 

- психотерапевтік - дарындылардың басқаларға 

салауатты ықпалы; 

- педагогикалық - сананы қалыптастыру; 

- гедонистік - адамды қарым-қатынас жасаудың 

нәтижесінде рухани қанағаттандыру, ләззат алу; 

- адамгершілік- эстетикалық; 

- діни.                        

Педагогикалық  қарым- қатынас жүйесінің құрылымы: 

1) бастапқы кезең - қарым-қатынасты модельдеу 



 46 

2) тікелей қарым-қатынасты ұйымдастыру 

3) қарым-қатынасты меңгеру 

4) Жүзеге асырылған қарым-қатынасты талдау. 

Қарым-қатынас стилі тәрбиеші мен тәрбиеленушінің әлеуметтік-

психологиялық өзара әрекетіндегі дербес психологиялық ерекшеліктері екені 

белгілі: 

1) бірлескен шығармашылық қызметке әуестену негізіндегі қарым-қатынас 

2) Достық ықылас негізіне құрылған қарым-қатынас стилі 

3) Дистанциялық 

4) Демократиялық 

5) Қорқыту 

6) Әзіл-қалжың аралас қарым-қатынас 

     Педагогикалық өнер деп тәрбиешінің психологиялық- педагогикалық 

білім, білік, дағды жиынтығын терең меңгерумен қатар, оның кәсіптік 

құмарлығын, терең педагогикалық ойлауы мен жігер-нанымын, өмірге 

адамгершілік- эстетикалық қатынасын, сенімі мен еркін айтады. Мұның 

барлығы тәрбиенің тиімділігі мен сапасын қамтамасыз етеді.  

Педагогикалық өнер тұтас құбылыс ретінде бірнеше компоненттерден 

тұрады. Олардың ішінде: 

1. Мақсат жүйесі (бағдарлау мен ынталандыру).  

Мақсат барлық педагогикалық іс-әрекетті мағыналы ете отырып, қалған 

компоненттерді өзара байланыстырып, біріктіреді. Адамгершілік тәрбие беру 

мақсатының жүйесін жалпы адамзаттық және адамгершілік-эстетикалық мұрат, 

яғни жеке тұлғаны, оның барлық мәнді күштерін жан-жақты дамыту идеясы 

анықтайды. Тәрбиеші дүниетанымдық, азаматтық, ақыл- ой, құқықтық, 

экологиялық, еңбек, политехникалық тәрбиенің негізгі бағыттарын практикада 

жүзеге асырумен өзара байланыста нақты көре білу керек. 

Педагогикалық мақсаттың мәнін түсіну, оны іс жүзінде жүзеге асыра білу - 

тәрбиеші жұмысының сапасы мен тиімділігін анықтайтын шарт болып 

табылады.  

2. Тәрбиеленуші туралы педагогикалық әлеуметтану, психология және 

физиологиялық тұрғыдан білімі. 

3. Тәрбиешімен өзара қарым-қатынасты ұйымдастырудың этикалық-

эстетикалық принциптері: 1) мақсатқа талпынушылық пен болашаққа 

ұмтылушылық. Мақсатқа талпынушылық - адамның өз мінез-құлқын тұрақты 

өмірлік мақсатқа бағындыруы және оның бұлжытпай іске асырылуы бола 

отырып, демократиялық қоғамда жеке тұлғаның адамгершілік, қоғамдық және 

тұлғалық мәні зор сапасы ретінде айқындалады. Тәрбиеші үшін бұл тәрбие 

мақсатын жақсы біліп қана қоймай, әрбір тәрбиеленушінің бойында мақсатқа 

талпынушылықты тәрбиелеу қажеттілігін көрсетеді. 2) принципшілдік (айтқан 

сөзінде тұру, бір бағытты ұстану; «принцип» латын сөзі - негізгі, бастапқы 

дегенді білдіреді) пен әділдік. Тәрбиешінің қашанда педагогикалық ар-ожданы 

жоғары тұруы керек, этикалық нормаларды сақтай білуі тиіс. Принципшіл 

педагог өзіне және тәрбиеленушіге қойылатын талапты қай уақытта болмасын 

(жұмыс барысында, мінез-құлқында, адамгершілік қатынастарда) 

төмендетпейді. Этикалық-эстетикалық принциптерге тәрбиешінің қатаң сүйенуі 

тәрбиеленушіге үлгі-өнеге болады, жүрегінде сенім отын тұтады. 3) талап қоя 

білушілік, адамның жеке басын құрметтеу мен сыйлау. А.С.Макаренко өз ісінде 

осы принципке сүйене отырып, былай деген еді: «адамға барынша үлкен 

талаптар қою керек, бірақ сонымен бірге оны барынша құрметтеу керек». Бұл 

принципті сақтау адамның дұрыс дамуын қамтамасыз етеді, тәрбие жұмысына 

ерекше ынтаны тудырады. 4) сенім білдіру, шұғыл шешім қабылдай білу мен 

нақтылық. Педагог тәрбиеленушіге сенім білдірмесе, оны тәрбиелей алмайды. 

Әрине, тәрбиеленушінің сенімді ақтамайтын кездері болады. Осының өзі, яғни 

сенімді ақтамауды талдау, оған баға беру де ерекше педагогикалық мәнге ие 

болады. 5) тәрбиеші мен тәрбиеленушілер қарым-қатынасында іскерліктің, 

жинақылықтың, тәртіп пен өз ойын айта білушіліктің болуы. Жұмыстағы 

сәттіліктер психологиялық өзара әрекетті, өз күшіне сенімділікті тудырып, 

жақсы адамдық және іскерлік сапаларды жетілдіреді. 6) жеке тұлғаның 

(тәрбиеленушінің) өмірінің жақсаруына қызығушылықтың болуы, оны 

қызықты, мәнді етуге талпыну. 7) қарым-қатынастың жоғары этикалық және 

эстетикалық стилі мен сипатын қалыптастыру. ¤зара қарым-қатынасты 

адамгершілік мұраттарды ұстану, сөйлеу мәдениетіне көңіл бөлу, өзін-өзі ұстай 

білу ескерілуі шарт. 

4. Педагогикалық өнердің келесі компоненті - тәрбиешінің тәрбиеленушінің 

әлеуметтік мінездемесі мен оның топтағы өзара қарым- қатынасын білуі. 

Әлеуметтік әдістеме тәрбиешіге ұжым туралы мәлімет алуға, яғни кімнің 

көшбасшы екендігін анықтауға, ұжымдағылардың өзара қарым-қатынасын, кім-

кіммен араласып, өзара жақсы көзқараста, кертартпалар кім екендігін көруге 

мүмкіндік береді. Осы мәліметтерге сүйене отырып, белсенділерді 

қалыптастыруға, тәрбиеленушілердің өзара-қатынасын ұйымдастыруға 

болатыны сөзсіз. 

Әлеуметтік мінездемені табиғи мінездемемен шатастыруға болмайды. 

Әлеуметтік бақылау - сол сәтте ғана объективті түрде қалыптасқан бейне, 

оны педагогикалық құралдар көмегімен өзгертуге болады. 

5. ¤нертану, сахна өнері, сөйлеу өнерінен хабардар болу. 

Педагог техникалық тәсілдер, әдістер, қарым-қатынас шеберлігінің 

көмегімен өмірлік, шындық қатынастарды айқын ашып көрсете алады. 

Адамның нақты бейнесі мен психологиясын көрсететін әдеби, музыкалық, 

бейнелеу өнері, өзіндік экрандық шығармалар педагог үшін адамтанудың 

маңызды оқулықтары болып табылады. 

Сахна өнері мен сөз өнерінің педагог үшін маңызы зор, ол өзін-өзі ұстауға, 

анық сөйлеуге тәрбиелейді. 

Педагогикалық өнердің осы компоненттерін игеру тәрбиешіні 

педагогикалық шеберлікке жетелейді. 

Шеберлік іс-әрекетте көрінеді. Ол «педагогикалық іс- әрекеттің жоғары 

деңгейі... белгілі бір уақыт аралығында педагогтың жоғары нәтижелерге қол 

жеткізуі... » немесе «оқыту мен тәрбиелеудің жоғары және тұрақты деңгейде 

жетілдірілген өнері» немесе «мұғалімнің әдістемелік өнер туралы ғылыми 

білім, білік, дағдылары мен жеке тұлғанық қасиеттерінің жиынтығы» 

(А.И.Щербаков) ретінде анықталады.  

Педагогикалық шеберлік іс-әрекетте көрінгенімен (Н.В.Кузмина), оған 

келіп тірелмейді және арнайы біліктердің жоғары деңгейімен сипатталғанымен, 

бұл ең бастысы емес. Педагогикалық шеберліктің мәні тәрбиешінің жеке 

тұлғасына, оның ұстанымы мен іс-әрекетті жоғары кәсіптік деңгейде басқару 

қабілеттеріне байланысты. 

Тәрбиешінің шеберлігі тәрбиелік іс-әрекетте көрінеді, оған мынадай 

компоненттер жатады: мақсат, құралдар, объект, субъект, осы аталғандар оны 

басқа іс-әрекеттен ажыратып тұрады. 

Тәрбиеші жұмысының мақсатын қоғам анықтайды, яғни тәрбиешінің өз 

еңбегінің соңғы нәтижелерін таңдап алуға еркі жоқ, оның әрекеті жеке тұлғаны 

жан-жақты дамытуға бағытталуы тиіс. 

Тәрбиелік іс-әрекеттің объектісі - адам, ол табиғаттың өлі материалы емес, 

қайталанбас өзіндік сапалары бар, өзгеріп отыратын белсенді тіршілік иесі. Сол 

сияқты, тәрбиелік іс- әрекеттің «объектісі» бір уақытта оның субъектісі, 

педагогикалық ықпалға әртүрлі қарайтын, оны өзінің ішкі әлемі, өз 

тұжырымдары бойынша қабылдайтын тіршілік иесі де болады. 

Субъект - тәрбиеленушіге ықпал ететіндер - тәрбиеші, ата- ана, ұжым. 

Тәрбиеленушіге ықпал етудің негізгі құралы - тәрбиешінің жеке тұлғасы, оның 

білімі мен біліктілігі. Егер тәрбиеленуші тәрбиешінің жеке тұлғасын 

қабылдамаса, оның білімі мен іс-әрекетіне сын көзбен қараса, онда олар оның 

ықпалына қарсы шығады. Нағыз тәрбиеші жеке тұлғаға адамгершілік тұрғыдан 

жағымды әсер ететін адам ғана болады. 

          Тәрбиенің басты құралдары - тәрбиеленушілер атқаратын іс-әрекеттің 

әртүрлі түрлері: еңбек, қарым-қатынас, ойын, оқу. А.С.Макаренко өзінің тәрбие 

жүйесінің орталығын - ұжымдық іс- әрекет ретінде ұйымдастырылған 

өндірістік еңбек деп санады. 

           Педагогикалық шеберліктің мәнін тұлғалық-әрекеттілік тұрғыдан 

былай түсінуге болады: шеберлік - кәсіптік іс-әрекетті өздігінен 

ұйымдастырудың жоғары деңгейін қамтамасыз ететін жеке тұлғаның 

қасиеттерінің кешені. Мұндай маңызды қасиеттерге мыналар жатады: тәрбиелік 

іс-әрекеттің гуманистік бағыттылығы, тәрбиешінің кәсіптік білімі, 

педагогикалық қабілеттілік пен педагогикалық техника. 

Жеке тұлғаның бағыттылығын мұрат, қызығушылық, құндылық бағдарлар 

құрайды. 

           Тәрбиешінің бағыттылығын құрайтын құндылық бағдарлар:өзіне-өзі 

сену бағдары; педагогикалық ықпал құралдарына бағдар; тәрбиешіге, ұжымға 

құндылық бағдар; тәрбиелік іс-әрекеттің мақсатына- гуманистік стратегия. 

          Педагогикалық шеберліктің негізі - кәсіптік білім, оның негізгі 

ерекшелігі - кешенді түрде болуында, тұлғалық әсемденуінде, яғни тәрбиешінің 

жеткізе білуінде. 

2-бөлім.  Педагогика пәнін оқытуды ұйымдастыру 

 

§1. Педагогика пәнінен семинар және практикалық сабақтарды өткізу 

жолдары 

 

Тақырыбы: Қазіргі кездегі педагогика ғылымы, оның практикамен 

байланысы. Педагогика ғылымдарының жүйесі, басқа ғылымдармен 

байланысы.  

Мақсаты: «педагогика», «тәрбие», «білім беру», «оқыту», «педагогиканың 

объектісі мен пәні», «педагогика ғылымдарының жүйесі», «әдіснамалық негізі», 

«педагогиканың пәнаралық байланысы» негізгі ұғымдарын меңгерту; 

педагогика ғылымының пайда болуы мен дамуы кезеңдерімен таныстыру; 

педагогикалық ғылымдар жүйесін, оның басқа ғылымдармен байланысын 

қарастыру. 

Жоспар 

1. Педагогика ғылымы туралы түсінік. 

2. Жалпы педагогикалық ойлардың даму кезеңдері.  

3. Педагогиканың негізгі ұғымдарына (тәрбие, білім беру, оқыту) сипаттама. 

4. Педагогикалық ғылымдар жүйесі. 

5. Педагогиканың басқа ғылымдармен өзара байланысы. 

 

Ұсынылатын әдебиеттер 

 

1. Жарықбаев Қ., Қалиев С. Қазақ тәлім-тәрбиесі. – Алматы: Санат, 1995. – 

350 б. 

2. Жұмабаев М. Педагогика.-Алматы:Ана тілі, 1992.-160 б. 

3. Ильин Т.А. Педагогика. – Алматы: Мектеп, 1977. –486 б. 

4. Қоянбаев Ж.Б. Педагогика.-Алматы:Рауан, 1992.- 240 б. 

5. Қоянбаев Ж.Б., Қоянбаев Р.М. Педагогика.-Астана: Л.Н.Гумилев 

атындағы Еуразия университетінің баспасы, 1998.- 378 б. 

6. Лихачев Б.Т. Педагогика.-М.:Юрайт, 1999.- 464 с. 

7. Педагогика / Под ред. П.И.Пидкасистого.-М.:1998 

8. Подласый И.П. Педагогика: М: Гуманит. изд. центр ВЛАДОС , 1999.- 

Кн.1: -256 с. 

9. Сластенин В.А. и др. Педагогика.- М.: «Школа-Пресс», 1998.- С.211-225. 

10. Харламов И.Ф. Педагогика. – М.: Высшая школа, 1990.- 576 с. 

 

 

Әдістемелік нұсқаулар 

 

Бұл тақырып педагогика ғылымының адамдар туралы ғылымдар жүйесінде 

алатын орны мен оның өзіне тән ерекшеліктеріне, ғылыми-терминологиялық 

аппаратына мазмұндық сипаттама беруге арналады. 

Педагогиканың адам тәрбиесі туралы ғылым екендігін ашып көрсету 

маңызды. 

Оқып-үйренілетін материал педагогиканың зерттеу объектісі мен пәні, 

негізгі ұғымдары, пайда болуы мен даму кезеңдері туралы мағлұмат береді. 

Педагогикалық ғылымдар жүйесіне сипаттама бере отырып, педагогиканың 

басқа ғылымдармен  байланысын ашып көрсету тиімді. 

Төменде ұсынылатын тапсырмалар осы мәселелерді қамтиды және  

студенттердің өз білімдерін бақылауға, тексеруге көмектеседі, педагогикалық 

ұғымдар мен терминдерді дұрыс, әрі нақты қолдануға үйретеді. Тапсырмалар 

мынадай сипатта ұсынылады: бақылау тестілері, кестелерді толтыру, 

сөзжұмбақтар шешу, ауызша бақылау сұрақтарына жауап беру, педагогикалық 

ой-пікірлер мен еңбектердің мазмұнына талдау жасау, өзіндік жұмыс. 

Практикалық      тапсырмалар 

 

1-тапсырма. Тест сұрақтарының ішінен дұрыс жауапты көрсетіңіз. 

Педагогика - әзәзіл ғылым, орнына дұрыс қойылмаған бір сөз айтылатын ойдың 

мағынасын түгелімен өзгертіп жіберуі мүмкін. Сондықтан педагогикалық 

ұғымдар мен терминдерді дұрыс және нақты қолдануға үйреніңіздер. 

І- нұсқа. 

 І. Педагогика дегеніміз не?  

А) Педагогика баланың даму заңдылықтарын зерттейді және оны тәрбиелеу 

жолдарын анықтайды 

Ә) Педагогика - адамды тәрбиелеу, білім беру және оқыту туралы ғылым 

Б) Педагогика - тәрбиешінің тәрбиеленушіге ықпал ету өнері 

В) Педагогика жас ұрпақты оқыту мен білім беру мәселелерін оқып-

үйренумен айналысады 

Г) Педагогика- адамды тәрбиелеу туралы ғылым. 

ІІ. Педагогиканың зерттеу объектісі не? 

А) Адам 

Ә) Бала 

Б) Қоғам 

В) Табиғат 

Г) Тәрбие заңдылықтары. 

ІІІ. «Эмиль, немесе тәрбие туралы» (1762 ж.) еңбегінің авторы кім? 

А) Я.А.Коменский 

Ә) Дж. Локк 

Б) Ж.Ж.Руссо 

В) И.Г.Пестолацци 

Г) И.Ф.Гербарт 

ІV. Тар әлеуметтік мағынада «тәрбие» деген не? 

А) Тәрбие- ересек адамдардың балаға ықпалы 

Ә) Тәрбие - баланың өздігінен табиғи және еркін даму үшін жасалатын 

жағдай 

Б) Тәрбие - жеке адамды қалыптастыруға бағытталатын процесс 

В) Тәрбие- қоғамдық құбылыс 

      Г) Тәрбие- қоғамдық институттардың адамға, оның бойында білім, 

адамгершілік қасиеттер мен өмірге дайындықты  қалыптастыру мақсатымен 

ықпал жасауы. 

V. Түзеліс- еңбек педагогикасы қай салаға жатады? 

А) Педагогика тарихы 

Ә) Жалпы педагогика 

Б) Жас ерекшелік педагогикасы 

В) Еңбек педагогикасы 

      Г) Арнайы педагогика. 

ІІ нұсқа 

 І. Педагогика қандай сөзден шыққан?  

А) Пайдагогос (грекше «пайдос» -  бала - ер бала және «аго»- жетектеу)  

Ә) Андрогогика (грекше «андрос»- ер адам және «аго»- жетектеу) 

Б) Антропогогика (грекше «антропос»- адам) 

 В) Антропология (грекше «антропос»- адам және «логос»- ғылым) 

      Г) Педология (грекше «пайдос»-  бала, «логос»- ғылым). 

 ІІ. Педагогиканың зерттеу пәні не? 

А) Оқыту 

Ә) Білім беру 

Б) Тәрбиелеу 

В) Оқу процесі 

      Г) Тәрбие іс-әрекеті. 

ІІІ. «Ұлы дидактика» (1657 ж.) еңбегінің авторы кім? 

А) Я.А.Коменский 

Ә) Дж. Локк 

Б) Ж.Ж.Руссо 

В) И.Г.Пестолацци 

Г) И.Ф.Гербарт 

ІV. Оқыту дегеніміз не? 

А) Оқыту - мұғалімнің оқушыларға оларды өмірге дайындау мақсатымен 

білім беруі 

Ә) Оқыту - білім, білік, дағдыны меңгерту мақсатымен оқушылардың 

өзіндік оқу жұмысын ұйымдастыру 

Б) Оқыту - оқушыларда білім, білік, дағдыны қалыптастыруға бағытталған 

мұғалім іс-әрекеті  

В) Оқыту -  білім, білік, дағдыны меңгертуге және танымдық қасиеттерді 

дамытуға бағытталған оқытушы мен оқушы іс-әрекетінің екі жақты сипаты 

Г) Оқыту -  оқытушы мен оқушының өзара қарым-қатынасы. 

V. Жоғары мектеп педагогикасы қай салаға жатады? 

А) Педагогика тарихы 

Ә) Жалпы педагогика 

Б) Жас ерекшелік педагогикасы 

В) Еңбек педагогикасы 

      Г) Арнайы педагогика. 

 ІІІ нұсқа 

 І. Педагогика ғылымының алдына қойған міндеттері қандай? 

А) Жас ұрпақты тәрбиелеу, оқыту 

Ә) Тәрбие заңдарын таныту, педагогикалық теориялармен қаруландыру 

Б) Тәрбиені адамды рухани дамыту факторы ретінде оқып- үйрену 

В) Қазіргі кездегі білім беру мен адамдарды оқыту проблемаларын оқып- 

үйрену 

      Г)  Адам табиғатын зерттеу. 

ІІ. «Тәрбие жөніндегі ойлар» (1693 ж.) еңбегінің авторы кім? 

А) Я.А.Коменский 

Ә) Дж. Локк 

Б) Ж.Ж.Руссо 

В) И.Г.Пестолацци 

Г) И.Ф.Гербарт 

ІІІ. Кең әлеуметтік мағынада «тәрбие» деген не? 

А) Тәрбие - ересек адамдардың балаға ықпалы 

Ә) Тәрбие - баланың өздігінен табиғи және еркін даму үшін жасалатын 

жағдай 

Б) Тәрбие - жеке адамды қалыптастыруға бағытталатын процесс 

В) Тәрбие- қоғамдық құбылыс 

      Г) Тәрбие- аға ұрпақ өкілдерінің кейінгі ұрпаққа жинақталған 

тәжірибені жеткізу процесі.             

ІV. Педагогиканың әдіснамалық негізі не? 

А) Қарапайым білім беру теориясы 

Ә) Мемлекеттің білім беру саласындағы тұжырымдамасы 

Б) Жоғары жүйке қызметі туралы теория 

В) Философиялық теориялар 

Г) Тұтас педагогикалық процесс тұжырымдамасы. 

V. Сурдопедагогика қай салаға жатады? 

А) Педагогика тарихы 

Ә) Жалпы педагогика 

Б) Жас ерекшелік педагогикасы 

В) Еңбек педагогикасы 

      Г) Арнайы педагогика. 

 ІV нұсқа 

І. Тар әлеуметтік мағынада «тәрбие» деген не? 

А) Тәрбие - нақты тәрбиелік міндеттерді шешуге бағытталған тәрбие 

процесі мен оның нәтижесі 

Ә) Тәрбие - ересек адамдардың балаға ықпал жасауы 

Б) Тәрбие - қоғамдық құбылыс 

В) Тәрбие - баланың өздігінен табиғи және еркін дамуы үшін жасалатын 

жағдай 

 Г) Тәрбие- жеке адамды қалыптастыруға бағытталған процесс. 

ІІ. «Педагогикалық антропология» (1867 ж.) еңбегінің авторы кім? 

А) Л.Н.Толстой 

Ә) Н.И.Пирогов 

Б) К.Д.Ушинский 

В) П.П.Блонский 

      Г) С.Т.Шацкий 

ІІІ. Білім беру дегеніміз не? 

А) Білім беру - жүйелі білім, білік, дағды мен ойлау тәсілдерінің көлемі 

Ә) Білім беру - жинақталған біліктер мен дағдылар 

Б) Оқушылардың материалистік көзқарасын қалыптастыру 

В) Мінез-құлық мәдениетін тәрбиелеу 

       Г) Адамды өмірге дайындау. 

ІV. «Тәрбие теориясы» педагогиканың қай саласына жатады? 

А) Педагогика тарихы 

Ә) Жалпы педагогика 

Б) Жас ерекшелік педагогикасы 

В) Еңбек педагогикасы 

      Г) Арнайы педагогика. 

V. Педагогикамен байланысты «жан туралы ілім» 

А) Философия 

Ә) Психология 

Б) Құқықтану 

В) Әлеуметтану 

      Г)  Кибернетика 

 

Дұрыс  жауаптар  коды 

                         І нұсқа 

Сұрақт

ар 

1 2 3 4 5 

Жауапт

ар  

а, 

г 

а    

б 

г в 

                        ІІ нұсқа 

Сұрақта

р 

1 2 3 4 5 

Жауапт

ар 

А г а в б 

                  ІІІ нұсқа 

Сұрақта

р 

1 2 3 4 5 

Жауапт

ар  

ә ә г       

в 

г 

                    ІV нұсқа 

Сұрақта

р 

1 2 3 4 5 

Жауапт

ар  

А б а ә ә 

  

2-тапсырма. Педагогика ғылымының пайда болуы мен дамуы кезеңдері 

бойынша студенттерге кестені толтыру ұсынылады.  

Аты-жөндері Туған 

жылдары 

Негізгі еңбектері 

 1592- «Ұлы дидактика» 

1670 ж.ж. 

Джон Локк 1632-

1704 ж.ж. 

 

Ж.Ж.Руссо  «Эмиль, немесе 

Тәрбие туралы» 

 1746-

1827 ж.ж. 

«Гертруда 

балаларын қалай 

оқытады» 

 1776-

1841 ж.ж. 

«Тәрбие 

мақсаттарының 

негізіндегі жалпы 

педагогика» 

А.Дистервег  «Неміс 

мұғалімдерінің 

білімін жетілдіруге 

басшылық» 

 1824-

1871 ж.ж. 

«Балалар әлемі» 

Ы.Алтынсарин 1841-

1889 ж.ж. 

 

 1889-

1931ж.ж. 

«Тәрбиеге 

жетекші» 

А.Байтұрсынов 1873-

1937 ж.ж. 

 

 1893-

1938 ж.ж. 

«Педагогика» 

Н.К.Крупская 1869-

1939 ж.ж. 

 

 1888-

1939 ж.ж. 

«Ұстаздық 

дастан» 

В.А.Сухомлинск

ий 

 «Балаға жүрек 

жылуы» 

 

3-тапсырма.«Терминдер сыры» парасат ойыны. 

 Ойын шарты бойынша студенттер бірнеше топқа бөлінеді. Әрбір топ қағаз  

бетіне жазылған бірнеше сөздерді-ұғымдарды алады. Әрбір топ осы 

ұғымдардың  бірнеше анықтамасын өзара келісіп, ұсынуы керек. Содан кейін 

әрбір топ өз жұмыстарының нәтижесін талқыға салады. Ойын педагогтың 

практикалық іс-әрекетіне қажетті терминдер мен ұғымдар туралы түсінік 

қалыптастыруды көздейді. 

Ойынға қатынасушыларға таратылатын терминдер: 

Тәрбие, оқыту, білім беру, білім, білік, дағды, жеке тұлғаны қалыптастыру, 

жеке тұлғаны дамыту. 

4-тапсырма. Педагогикалық ғылымда жүйесі бойынша «Педагогиканың 

салалары» атты сөзжұмбақ құрастыру ұсынылады. 

5-тапсырма. Педагогиканың басқа ғылымдармен байланысын блок-схема 

түрінде көрсету ұсынылады.  

    

Тақырып бойынша сөздіктер 

 

«Педагогика»- гректің пайдагогос: «пайдос» - бала, «аго» -жетектеу деген 

мағынаны білдіреді. 

Педагогика -  тәрбие туралы ғылым. 

Педагогика-өскелең ұрпақ тәрбиесі туралы ғылым. 

Педагогика –адамды тәрбиелеу туралы ғылым. 

Педагогика ғылымының зерттейтін объктісі-адам, ал кейбір әдебиеттерде 

тәрбие мен білім беруді объектіге жатқызады да, осы іс-әрекеттерге пайда 

болатын қатынастар жүйесін оның пәні ретінде анықтайды.  

Педагогика пәнін оқу-тәрбие мекемелерінде жүзеге асырылатын тәрбие іс-

әрекеті ретінде анықтаймыз.  

Педагогика өзінің күшін қоғамда туындайтын тәрбие, білім беру, оқыту 

проблемаларын шұғыл шешуге бағыттайтын қолданбалы ғылым ретінде 

қарастырылады. 

Педагогикалық ұғымдар арқылы педагогикалық құбылыстарды, олардың 

өзара байланысын танып-білуге болады. Негізгі педагогикалық ұғымдар 

тәрбие, білім беру, оқыту болып табылады. 

Тәрбие – ересек адамдардың балаларға ықпал жасауы. 

Тәрбие-баланың өздігінен табиғи және еркін дамуы үшін жасалатын жағдай. 

Тәрбие-жеке тұлғаны қалыптастыруға мақсатты түрде  бағытталған және 

ұйымдастырылған процесс. 

Тәрбие-аға ұрпақ өкілдерінен жас ұрпаққа жинақталған тәжірибені жеткізу.  

Тәрбие- балабақшалардың, мектептердің, жоғары оқу орындарының адамға, 

оның бойында белгілі бір білім, көзқарас пен сенім, адамгершілік құндылықтар, 

саяси бағдар, өмір сүруге дайындықты қалыптастыру мақсатымен ықпал 

жасауын айтады.   

Тәрбие- оқу-тәрбие мекемелеріндегі барлық оқу-тәрбие процесін қамтитын, 

арнайы ұйымдастырылып, белгілі бір мақсатқа бағытталған тәрбиешілердің, 

ұжымның ықпал етуінің әсерімен жеке тұлғаны қалыптастыру.  

Тәрбие-нақты тәрбиелік міндеттерді шешуге бағытталған тәрбие процесі  

мен оның нәтижесі. 

Оқыту- білім берудің жолы. 

Оқыту- мұғалім мен оқушылардың біріккен іс-әрекеттері. 

Оқыту барысында мұғалім оқушыларға білім, білік және дағды 

қалыптастырады, ал оқушылар оларды игеріп, өмірде қолданады. 

Оқыту - адамның танымдық белсенділігін  ояту және қанағаттандыру. 

Оқыту-  адамның жан-жақты дамуына әсер ету. 

Білім беру - оқыту нәтижесі 

Білім беру - табиғат пен қоғам жайында  ғылымда жинақталған білім, білік, 

дағды жүйесін жеке тұлғаның меңгеруі және оны өмірде тиімді етіп қолдана 

білуі. 

Білім беру -адам, мемлекет және қоғам мүддесіне сай белгілі бір білім 

жүйесін меңгеру процесі мен нәтижесі. 

Білім беру  оқу мекемелеріндегі оқыту барысында педагогтардың 

басшылығымен жүзеге асырылады. 

 

 

Тақырыбы: Тәрбиенің жалпы әдістері және олардың өзара байланысы 

Мақсаты: «тәрбие әдістері», «тәрбие тәсілдері», «тәрбие құралдары» 

ұғымдарын меңгерту; тәрбие әдістерінің жіктемесімен таныстыру және әрбір 

жеке әдістің сипаттамасын ашып көрсету; олардың арасындағы өзара 

байланыстың сипатын анықтау; тәрбие әдістерін педагогикалық-психологиялық 

негізде таңдау өлшемдерін және оларды мектеп тәжірибесінде жүзеге асырудың 

озат үлгілерін көрсету; тәрбие әдістерін жетілдірудің кейбір жолдарын бөліп 

көрсету. 

   

Тақырыптың негізгі мәселелері: 

1. Тәрбие әдістері туралы ұғым. 

2. Тәрбие әдістерін топтастыру. 

3. Тәрбие әдістеріне сипаттама. 

4. Тәрбие әдістерін дұрыс таңдау және оларды тиімді пайдалану.  

 

Ұсынылатын әдебиеттер 

 

1. Жарықбаев Қ., Қалиев С. Қазақ тәлім – тәрбиесі. – Алматы: Санат, 1995. – 

350 б. 

2. Жұмабаев М. Педагогика.-Алматы:Ана тілі, 1992.-160 б. 

3. Қоянбаев Ж.Б. Педагогика.-Алматы:Рауан, 1992.- 240 б. 

4. Қоянбаев Ж.Б., Қоянбаев Р.М. Педагогика.-Астана: Л.Н.Гумилев 

атындағы Еуразия университетінің баспасы, 1998.- 378 б. 

5. Лихачев Б.Т. Педагогика.-М.: Юрайт, 1999.- 464 с. 

6. Новые технологии воспитательного процесса / Н.Е. Щуркова, 

В.Ю.Питюков, А.П.Савченко, Е.А.Осипова.-М. :МП «Новая школа», 1994.-112 

с.  

7. Педагогика / Под ред. П.И.Пидкасистого.-М., 1998. 

8. Подласый И.П. Педагогика: М: Гуманит. изд. центр ВЛАДОС , 2000.-

Кн.2: Процесс воспитания.- 256 с. 

9. Роштопшин П. Психология и педагогика. - М.: Издательство «Приор», 

2000. - 68 с. 

10. Сейталиев К.Б. Тәрбие теориясы.-Алматы:Мектеп, 1986.-150 б. 

11. Сластенин В.А. и др. Педагогика.- М.: «Школа-Пресс», 1998.- 

С.211-225. 

12. Табылдиев Ә. Халық тағылымы: Қазақтың халық педагогикасы 

және тәрбие. – Алматы: Қазақ университетi, 1992. 

13. Харламов И.Ф. Педагогика. – М.: Высшая школа, 1990.- 576 с. 

14. Щуркова Н.Е. Программа воспитания школьников. – М.: 

Пед.общество России, 1998. – 48 с. 

15. Щуркова Н.Е. Воспитание: новый взгляд с позиции культуры. – М.: 

ОЦ Педагогический поиск, 1998. – 78 с. 

 

Студенттердің тақырып бойынша орындайтын дербес жұмыстары 

және олардың өзін-өзі тексеруге арналған  бақылау сұрақтары 

      1. Педагогика оқулығынан және оқу құралдарынан тәрбие әдістерінің 

анықтамаларын көшіріп алыңыз. Тәрбие әдістерін талдау кезінде төмендегі 

белгілерге назар аударыңыз: 

- әдіс - оқушыларды тәрбиелеу мақсаты мен мазмұнын іске асыру тәсілі; 

- әдіс - тәрбиенің мақсаты мен нәтижесінің өзара байланыстыру тәсілі; 

- әдіс - педагог пен оқушылар ұжымдарының әсер ету және өзара 

әрекеттесу тәсілі.  

2. «Тәрбие әдістері», «тәрбие тәсілдері», «тәрбие құралдары» ұғымдарының 

ара жігін ашып көрсетіңіз. 

3. Тәрбие әдістерінің даму тарихын оқып-үйреніп, оларды жіктеудегі түрлі 

көзқарастарды талдаңыз. 

4. Тәрбие әдістерін топтастырудың шарттары қандай? 

5. Жекеленген тәрбие әдістері мен тәсілдеріне сипаттама беріңіз, нақты 

әдісті немес тәсілді таңдап алудың шарттарын анықтаңыз. 6. Мына 

тақырыптарға және өзініңіздің қалауыңыз бойынша басқа тақырыптарға 

(проблема бойынша)  реферат жазыңыз.            

Реферат тақырыптары 

1. Ғылыми педагогика мен халық педагогикасындағы тәрбие 

әдістерінің өзара сабақтастығы, оларды қазақ мектептерінде қолданудың 

жолдары. 

2. Мектеп оқушыларының әлеуметтік белсенділігін тәрбиелеудің 

тиімді әдістері. 

3. Тәрбие әдістерін таңдап алу жолдары. 

7. Мүмкіндігіне қарай мектепке барып, сынып жетекшілерінің сабақтан тыс 

уақытта өткізетін тәрбиелік іс-шараларына қатынасып, онда қандай тәрбие 

әдістері қолданылғанын бақылаңыз.  

Практикалық тапсырмалар 

 1-тапсырма. Тәрбие әдістерінің топтастырылуына байланысты төмендегі 

сөйлемдердің бос жеріне қажетті сөзді қойыңыз (үйрету, мадақтау, қоғамдық 

пікір, диспут, жазалау): 

1. .................. - бұл ұжымдық зерттеу әдісі мен тәрбие әдісінің 

аралығындағы негізгі талаптың бейнеленуі, ал талап – нақты міндет, оны іс-

әрекет процесінде орындау қажет. 

2. Баланың орындағыштық, сыпайылық, мұқияттылық, табандылық 

сияқты қасиеттерін қалыптастыруда .................... әдісін қолданамыз.  

3. Балаға қоғамдық талап қою, оның мінез-құлқындағы байқалатын 

теріс қылықтарды ............... арқылы тежеуге болады.  

4. ................ - бұл баланың жағымды мінез-құлқын ынталандыру. 

5. Жоғары сынып оқушыларының пайымдауын (пікір айтуын), баға 

беруін, сенімін қалыптастыру әдісі ............... деп аталады. 

Жауаптары:1) қоғамдық пікір; 2) үйрету; 3) жазалау;  

4) мадақтау; 5) диспут. 

2- тапсырма. Педагогикалық есепті шешу ұсынылады: 

     Жексенбі күні Айдар әкесімен бірге орманға саңырауқұлақ теруге барды. 

Күні бойы орман кезіп, шаршаған, ашыққан олар трамвайдың ішінде бір-біріне 

қарама-қарсы отырған еді. Кезекті аялдамадан трамвай қозғалған кезде, Айдар 

отырған орындықтың тұсына бір әйел келіп тұрды. Үстіне әдемі мерекелік 

көйлек киіпті. Айдар орын беру керектігін түсінді, тіпті орнынан тұрғысы 

келгендігін қимылмен байқатты да, бірақ әйелдің өзіне көңіл бөлмегенін көріп, 

терезеге бұрылып отыра берді. Әкесі  орнынан тұрды.  

- Отырыңыз! - деген әкесінің даусын Айдар естіді. Оның құлағының ұшына 

дейін қызарып, орнынан ұшып тұрып: 

-  Отыр! Мен түрегеп тұрам, - деді. Әкесі Айдардың ісінің солай болу 

керектігін ұғып, орнына отыра бере, сыбырлай сөйлеп: 

- Байқампаз болу керек, балам! - деді. 

Талдауға арналған сұрақтар: 

1. Айдар нені сезінді, ол оның мінез-құлқына қалай әсер етті? 

2. Айдардың әкесі қандай педагогикалық әдісті пайдаланды? 

 

3-тапсырма. «Тәрбие әдісі» тақырыбына байланысты педагогикалық тест 

құрастыру тапсырылады.  

 

 

Тақырып бойынша сөздіктер 

 

Әдіс (Метод; грек. methodos- теория, ілім, зерттеу жолы) – көздеген 

мақсатқа жетудің бірыңғайланған тәсілдері, тәртіпке келтірілген қызмет жүйесі. 

Тәрбие әдісі - қойылған мақсатқа жету жолы. 

Тәрбие әдісі – ересектер мен балалардың арасындағы қоғамдық қарым-

қатынастардан туындаған тәрбиелік әрекеттестік тәсілдерінің жиынтығы. Ол 

балалардың тіршілік, әрекет, қарым-қатынастарын ұйымдастырып, 

белсенділігін арттырып, тәртіпке келтіруді көздейді. Тәрбие әдістерінде 

тәрбиешінің тұлғалық ерекшелігі, кәсіптік құзыр деңгейі айқындалады. Тәрбие 

әдістеріне бақылау, өзін-өзі бақылау, өзін-өзі тәрбиелеу, әрекеттерді 

ұйымдастыру және т.б. жатады. 

Тәрбие әдісі - тәрбиелік өзара әрекетті жүзеге асырудың неғұрлым жалпы 

тәсілдерінің, тәрбиелік міндеттерді шешу тәсілдерінің жиынтығы. 

Тәрбие әдістерін таңдап алу тәрбиенің мақсатына; іс-әрекеттің жетекші 

түріне; тәрбиенің мазмұны мен заңдылықтарына; нақты міндеттер мен оларды 

шешу шарттарына; тәрбиеленушілердің жас, дербес және жыныстық 

ерекшеліктеріне; тәрбиеші мен тәрбиеленушілердің арасындағы өзара қарым-

қатынасқа байланысты. 

Тәсіл - әдістің құрамды бөлігі, жеке әрекет. Тәсіл деп бір ғана ықпалды 

айтса, әдіс - тәсілдер жиынтығы. 

Тәсіл – белгілі бір жағдайларда педагогикалық тұрғыдан ықпал ету жолы. 

Тәрбие құралдары – тәрбие процесін ұйымдастыруды және жүзеге асыруды 

көздейтін, оқушыларды дамыту қызметін атқаратын материалдық объектілер 

мен рухани мәдениет заттары.  

Тәрбие құралдары - тәрбиеленушілер атқаратын әртүрлі іс-әрекет түрлері: 

еңбек, ойын, оқу, қарым-қатынас, таным.  

Тәрбие құралдары әдістер, тәсілдермен өзара бірлікте қолданылады. Оған 

материалдық және идеалдық болмыс элементтері жатады. Құрал ретінде ұжым, 

іс-әрекеттің түрлері, сонымен бірге материалдық және рухани мәдениеттің 

(кітаптар, кинофильмдер, музыкалық шығармалар, т.с.с.) заттары әрекет етеді. 

Әрбір құрал белгілі бір тәрбие міндеттерін шешу үшін қолданылуы қажет. 

Педагог қолданатын тәрбие құралдары неғұрлым көп болса, соғұрлым оның 

кәсіптік қызметі тиімді болады.  

 

 

 

Тақырыбы: Жеке тұлға, оның қалыптасуы, дамуы және  тәрбиесі. 

Мақсаты: жеке тұлғаның даму процесі, оның заңдылықтары және 

қозғаушы күштері, әлеуметтік мәні жөніндегі әртүрлі теориялық ағымдарды 

түсіндіру, тұлғаның дамуына және қалыптасуына ықпал ететін факторларды 

айқындау. 

 

                                      Жоспар 

1. Адам, жеке адам, тұлға ұғымдарына түсінік. 

2. Жеке адамның даму факторлары. Даму мен тәрбиенің өзара байланысы. 

Жеке адамның қалыптасуында тәрбиенің жетекші ролі. 

3. Тұлғаға әсер ететін негізгі факторлар. 

4. Тұлға дамуы  мен қалыптасуындағы негізгі қозғаушы күш пен қарама-

қайшылықтар. 

5. Жеке тұлғаның дамуында іс-әрекеттің, қарым-қатынастың  ролі. 

6. Бала дамуының жас кезеңдері және оларға сипаттама. 

Қоғамды өркендетудің міндеттерін ойдағыдай шешудің шарттарының бірі – 

жастарды заманға сай тәрбиелеу. Сондықтан адамның дамуы мен 

қалыптасуындағы тәрбиенің шешуші ролін ашып көрсету тиімді болады.  

Адам, жеке адам, тұлға ұғымдарына түсінік беріледі. Баланың дамуына, 

қалыптасуына ықпал ететін негізгі факторлар (тұқым қуалаушылық, әлеуметтік 

орта, тәрбие) туралы мағлұмат беру өте маңызды. Жеке адамның дамуы үнемі 

жетіліп отыратын заңды процесс болғандықтан, оның әрбір саласы белгілі 

жағдайларға, іс-әрекетке, айнала қоршаған өмірге, адамдармен қарым-

қатынасқа тікелей байланысты  болатыны мазмұндалады. 

 

 

Студенттердің тақырып бойынша орындайтын өзіндік жұмыстары 

және оларға арналған бақылау сұрақтары 

 

1. Реферат дайындау: 

а) Тұлғаның қалыптасуында тәрбиенің шешуші ролі. 

ә) Тұлғаның қалыптасуында іс-әрекет пен қарым-қатынастың шешуші ролі. 

б) Тұтас педагогикалық процесс үрдісінде балалардың жас және дербес 

ерекшеліктерін есепке алу. 

в) Жедел даму (акселерация) және адамның әлеуметтік есеюі. 

2. Тұлғаны әлеуметтендіру жолдары қандай? 

3. Баланың дамуына әсер ететін негізгі факторлар қандай? 

4. Адамның тек өзіне ғана туа берілетін қандай нышандарды білесіз? 

5. Әлеуметтендіру факторларының жіктелуі - макрофактор, мезофактор, 

микрофакторларға сипаттама беріңіздер. 

 

Студенттердің дербес жұмыстарына арналған бақылау сұрақтары 

1. Адамның дамуы өте күрделі процесс екенін дәлелдеңіз. 

2. Тұқым қуалаушылықты зерттейтін пәннің тақырыппен байланыстылығы. 

3. Жеке адамның дамуында әлеуметтік және биологиялық өзара 

байланысты түсіндіріңіз. 

4. Баланың дамуына қандай жағдайлар кері ықпал жасайды деп есептейсіз? 

Оны болдырмаудың шараларын бөліп көрсетіңіз. 

 

Практикалық тапсырмалар 

1-тапсырма. Тақырыпты өмірмен байланыстыру мақсатында  мерзімді 

басылымдардан балаға әсер ететін факторларға байланысты материалдарды 

талдау. 

2-тапсырма. Балаға ата-анасынан қандай белгілер беріледі?  Дұрыс 

жауабын беріңіз. 

 

Жауаптар нұсқалары 

1. Ойлау тәсілдері, ақыл-ой іс-әрекеттерінің ерекшеліктері 

2. Мінездері 

3. Нерв жүйесінің типтері, темперамент 

4. Әртүрлі іс-әрекет түрлеріне бейімділіктері 

5. Адамға ғана тән туа берілетін нышандар 

6. Терілерінің, шаштарының, көздерінің түр-түсі, қанның тобы, резус-

фактор 

7. Әлеуметтік тәжірибе 

8. Адамгершілік сапа 

9. Ойлау, есту, сөйлеу ерекшеліктері. 

Дұрыс жауаптары:  3,5,6  

3-тапсырма. Педагогикалық  жағдаят, есептерді шешу және жаттығуларды 

орындау ұсынылады. Мысалы: 

Әңгіме анасы мен баласының арасында өрбиді. 

-  Сен неге бүгін күні бойы мектептен шықпай қойдың? 

-  Тек мені ғана емес, бәрімізді де қамап қойды. 

-  Кім сендерді қамады? Тағы бірдеңені бүлдіргенсің ғой? 

- Жоқ, ештеңе де бүлдірген жоқпын. Бізді сынып жетекші жібермей, 

бәрімізді хормен өлең айтуға дайындыққа апарды. 

- Қашаннан бері сен әншілікке жазылып едің? 

-   Мен жазылған жоқпын, мені қуып апарды. 

-  Не дейсің, қуып апарғаны қалай? 

- Туу апа, қалай түсінбейсіз? Оқу ісінің меңгерушісі сыртқы есіктің алдында 

тұрды да, сынып жетекші киім ілгіш жанында тұрды. Бізді сабақ біткен соң 

қатарға тұрғызды да, залға алып келіп, өлең айтқызды. 

-  Ал енді мұның несі жаман? 

- Мені зорлап ән айтуға мәжбүр етті, ал мен өлең айтқанды жек көремін. 

Талдауға арналған сұрақтар 

 1. Осы диалогта баланың қандай психологиялық ерекшелігі көрінеді? Осы 

ерекшелікті баланың анасы мен мектеп педагогтары қалай ескеріп отыр? 

2. Сіздің пікіріңіз қандай? 

4-тапсырма. Кестеде тақырыпта кездесетін сөздер  берілген.  Белгілі уақыт 

аралығында оларды тез табуға машықтаныңыз. 

ж Е л М У қ а л Ы Т 

е Д д А У с а т П Ұ 

а Д а М І с ә р Е л 

д Е р ә Л е у қ К ғ 

о Й б П О р м а Е а 

и Е е Е А т е б Т н 

Б Б с Д К і т і Т е 

р А н А Т и п л А р 

ә Л ы Г О г и е Н в 

т А ш А Н а к т Ы м 

 

Кездесетін сөздер: адам, педагогика, тұлға, тәрбие, әлеуметтік орта, 

қалыптасу, іс-әрекет, нерв, нышан, бала, таным, қабілет, ой жедел даму.                                                                

                                      

Тақырып бойынша сөздіктер 

 

Тұлға- адамдар арасындағы өзінің ұстаным-орнын еркін және 

жауапкершілікпен анықтайтынқоғамның өкілі ретіндегі адам. Қоршаған 

ортаман, қоғамдық және адамдық қарым-қатынастар жүйесімен, мәдениеттпен 

өзара әрекет ету барысында қалыптасады. Адам тұлға болып тумайды, 

әлеуметтену процесінде тұлға болып қалыптасады.                                                               

          Қалыптасу - адамның жеке тұлға болуы, оның ересектікке қол 

жеткізуі.                                                                                            

Жеке тұлғаны қалыптастыру - күрделі, қарама-қайшылықты процесс. 

Оған организмнің өсуі мен жетілуі процестері, әртүрлі ықпалдар, мақсатқа 

бағытталып, ұйымдастырылған тәрбие кіреді. 

Даму - табиғатқа, қоғамға және әрбір жеке тұлғаға тән қасиет. Даму деп бір 

күйден, екінші сапалы, неғұрлым жетілген күйге ауысу тән өзгерісті түсінуге 

болады, яғни даму алға қарай жүруді білдіреді, ол құлдырауға, артқа 

шегінушілікке, жойылуға қарама-қайшы. 

Жеке тұлғаның  дамуы дегеніміз - оның жүйке жүйесіндегі функционалдық 

мүмкіншіліктерінің, психикалық процестерінің, адамгершілік қасиеттерінің, 

білімінің, көзқарастарының, оқу қабілетінің, адамзат жасаған материалдық 

және рухани байлықты игеруінің және сол байлықты келешекте жасауының 

күрделі процесі. 

Адамның дамуына ықпал ететін факторларға тұқым қуалаушылық, 

әлеуметтік орта, тәрбие жатады. 

        Тұқым қуалаушылық - ата-анасынан ұрпақтарына қандай да бір 

белгілердің, ерекшеліктердің берілуі. Тұқым қуалаушылықты тарататындар–

гендер (грек тілінен аударғанда- «туа біткен»), сондықтан оны зерттейтін 

ғылым генетика деп аталады. 

Адамның дамуы күрделі процесс, оған табиғи және әлеуметтік орта 

ықпал жасайды.  

Табиғи орта - бұл түрлі табиғат жағайларының адам тұрмысына, қызметіне 

ықпал жасауы. 

Әлеуметтік орта - жеке тұлғаның дамуына ықпал жасайтын қоғамдағы 

әлеуметтік қатынас, адамдар, олардың іс-әрекеттері. Сонымен бірге әлеуметтік 

орта ұғымына қоғамдық құрылым, өндірістік қатынастар жүйесі, өмірдің 

материалдық жағдайы, өндірістік және әлеуметтік процестердің жылжу сипаты, 

т.б. енеді (алыс орта).   

Тәрбие - қоғамға саналы азаматты - жеке тұлғаны бере алатын басты күш. 

Тәрбиелік әсердің тиімділігі оның белгілі бір мақсатқа бағытталуына, жүйелі 

түрде жүргізілуіне және дұрыс басшылық жасалуына байланысты. 

§2.  Педагогика пәнінен аудиториядан тыс жұмыстарды ұйымдастыру 

 

Студенттердің педагогикалық олимпиадасы болашақ мұғалімдердің өз 

мамандықтарына деген дайындық деңгейін байқау, педагогикалық мамандыққа 

деген қызығушылықты қалыптастыру, мамандыққа бағытталған ойлауды 

дамыту мақсатында жүргізіледі. 

Олимпиадаға қатысушы факультеттер педагогика кафедрасына, яғни 

ұйымдастырушы ұйымға  4-6 адамнан құрылған, педагогика пәнін жақсы 

меңгерген топ жібереді. Олимпиада сайысы топтық және жеке сайыс түрінде 

өтеді.  

Педагогика пәні бойынша олимпиада өткізудің мақсаты болашақ 

мұғалімдердің жалпы педагогикалық дайындығын қалыптастыру, кәсіптік 

біліктілігін арттыру, студенттердің шығармашылық шеберлігін дамыту, оқу-

танымдық іс-әрекеттерін белсендіру болып табылады. 

Бұл олимпиада 2 тур бойынша өткізіледі: 

I. Теориялық білімдерін сынау. 

Студенттердің теориялық білім деңгейлерін бақылауға және бағалауға 

арналған педагогикадан тест алынады. 

 Оның мақсаты: студенттердің бағдарлама бойынша меңгерген білімдерін 

тексеру, педагогикалық құбылыстар мен процестердің мәнін түсіну, 

педагогикалық ойлауларының қалыптасу деңгейін анықтау. 

Берілген тапсырма топтың барлық мүшелерінің қатысуымен өтеді. 

Сайыстың ұзақтығы – 45 минут. Сынақтан өткен командалар іріктеліп, екінші 

турға жолдама алады.  

II. Шығармашылық тур. 

   1. Команданы таныстыру сайысы «Мамандығын қорғау». 

Сайыстың мақсаты: мамандық ерекшелігін, қоғамның сұранысын 

қанағаттандыруға байланысты оның қажеттілігін топтық сахналық көрініс 

арқылы жеткізу. 

Сайысқа бөлінетін уақыт 5-7 минут. 

Сайыс желісі келесі өлшемдер бойынша бағаланады: 

1. педагогикалық бағыттылығы; 

2. компоненттердің мазмұндылығы (нақтылығы, логикасы, қазіргі 

жағдайдағы білім беру талаптарына сәйкестілігі, жетекші идеясы); 

3. ұйымдастыру бірлігі; 

4. көрнекілігі; 

5. әртістік шеберлігі; 

6. өзін-өзі көрсету мәдениеті; 

7. уақытты тиімді пайдалана білуі. 

2. Мерзімді педагогикалық басылымдардан жастарды тәрбиелеуге 

байланысты мақалаларға немесе  студенттердің рефераттарына пікір жазу, 

баяндау. 

Сайыстың мақсаты: студенттердің ғылыми-зерттеу жұмыстарына 

жүргізілген сараптама бойынша олимпиадаға қатысушылардың талдау 

мәдениеті қалыптасуының деңгейін және педагогикалық эрудиция деңгейін 

анықтау. 

    ¤лшемдері: 

-  мақаланың көкейкестілігі; 

- ғылымилығы; 

- құндылығы; 

- мазмұндылығы; 

-  қандай оқырман қауымға арналғандығы; 

- практикада қолданылуы; 

- пікір берушінің стилі (логикасы, қысқашалығы, нақтылығы, мазмұны және 

қорытындысы).  

Бөлінетін уақыт - 45 минут. 

 3. Педагогикалық жағдаяттар сайысы. 

   Сайыстың мақсаты: мектеп өмірінде кездесетін әртүрлі жағдаяттардан 

шығудың алғашқы кәсіптік білім, білік, дағдыларының олимпиадаға 

қатысушыларда қалыптасуын  байқау. 

  Әр команда педагогикалық жағдаятқа байланысты көрініс дайындайды 

және қарсылас командаларға оның шешімін өзара табу ұсынылады. 

Педагогикалық көріністе төмендегі мәселелер қарастырылуы тиіс: 

8. таңдап алынған көріністің көкейкестілігі; 

9. педагогикалық жағдаяттың тәрбиелік мәні; 

10. әртістік шеберлігі; 

11. эмоциялығы; 

12. ақиқаттылығы. 

Педагогикалық жағдаяттың шешімі төмендегі өлшемдер бойынша 

бағаланады:  

- көрсетілген көріні арқылыі педагогикалық ұжымның назарын аудара білу, 

көріністегі алынған негізгі қозғаушы күш, қарама-қайшылықты анықтау; 

-   дұрыс шешудің педагогикалық жолдарын таңдау, амалдарын ойластыру; 

-   тәрбиелік мәнін айқындау; 

Көрініске - 7-8 минут, шешімін табуға 3-4 минут уақыт беріледі. 

     4. «Көрермендермен жұмыс» сайысы. 

  Мақсаты: команда мүшелерінің ұйымдастырушылық қабілеттерін, 

әртістік шеберліктерін байқау.  

Сайысқа қатысушы командалар аз уақыт аралығында - 3-5 минут ішінде 

көрермендерге ойын үйрету, тақпақ жаттату, би үйрету, т.с.с. тәрбиелік мәні 

бар қысқаша шара ұйымдастыру керек. 

¤лшемдері: 

13. ұйымдастырушылық қабілеттері; 

14. қарым-қатынас қабілеттері; 

15. танымдылық қабілеттері; 

16. адамдар тобымен жұмыс жүргізе білу шеберліктері; 

17. жүйелілігі; 

18. нақтылығы. 

5. «Педагогикалық техника » сайысы. 

Сайыстың мақсаты: сайысқа қатысушылардың педагогикалық 

шеберліктерін, сөйлеу мәдениетін, әдептіліктерін қалыптастыру. 

Бұл сайыс педагогикалық техниканың екі топ компонентерінің үйлесуімен 

жүзеге асырылады. 

Бірінші топ компоненттері бойынша өз дене бітімін, қимыл-қозғалысын 

басқара білу, келбет-пішіні, қас-қабағы арқылы көңіл-күйін білдіру, сөйлесу 

шеберлігімен, дауыс ырғағымен, дикциясымен қатынасты үйлестіре алу 

қабілеті, әлеуметтік байқағыштығы, өз қиялын басқара білуі арқылы берілген 

тапсырманы орындау талап етіледі. 

Екінші топ компоненттері бойынша оқыту мен тәрбие жұмысын 

ұйымдастыра білу, конструктивтік техниканың болуы негізге алынады. Жеке 

адамға, ұжымға ықпал ете отырып, сайыскер  тез арада өзінің коммуникативтік 

білгірлігін, шығармашылықпен жұмысты ұйымдастыра білу шеберлігін көрсете 

алуы керек.  

Мысалы: Сабақ басталды. Сіз сабақ түсіндіре бастадыңыз. Оқушы сабаққа 

кешігіп кірді. Кешіккен оқушыға назар аударып, дауыс ырғағы мен 

мимикаңызды келтіріп, мына шарттарды  орындаңыз: 

1. Талап етіп: «Тез отыр!». 

2. Таң қалып: «Күтпеген едім». 

3. Жаратпай: «Сабаққа кедергі келтірдің».  

4. Қуанышпен: «О, Асан келді сабаққа!». 

¤лшемдері: 

19. балалармен тіл табыса білу стилін таңдау; 

20. сөйлеу мәдениеттілігі; 

21. дауыс ырғағы; 

22. эмоционалдық ырғақ /тон/; 

23. педагогикалық әрекеттердің басқа да тәсілдерін қолдану 

еркінділігін күшейту бейімділігі. 

 

 6. «Білім теңіз, мектеп кеме» атты қабырға газетін шығару сайысы. 

Аталмыш  сайыстың мақсаты: студенттердің шығармашылық ойлау 

қабілеттерін дамыту. 

         Әр команда қабырға газеті арқылы қазіргі білім беру жүйесі, оқу-

тәрбиеге байланысты жаңалықтар, қызықты оқиғалар,  пікірлер, тілектер, 

олимпиада жөніндегі мәліметтерді сурет түрінде бейнелейді. 

¤лшемдері: 

24. өзектілігі; 

25. талапқа сай болуы; 

26. мазмұндылығы; 

27. көріктілігі; 

28. маңыздылығы; 

29. көркемдік –безендендірулері; 

-    шығармашылықтары. 

 

Әділ-қазылар мүшелерінің  олимпиадаға қатысушыларды бағалау 

қағазының үлгісі 

 

«Мамандығын қорғау» сайысы бойынша  ұпай қоятын бағалау қағазының 

үлгісі 

Әділ-қазының аты-жөні__________________________________ 

Әділ-қазылардың қолы__________________ 

Есте ұстанатын мәселе: ең жоғары ұпай – 10. Әр бөлімге 2 ұпайдан 

қойылады, 2 ұпай жақсы қанағаттанған кезде, 1 ұпай қанағаттанған кезде, 0 

ұпай - қанағаттанарлықсыз кезде қойылады. 

Қосымшалар 

 

Қосымша1 

Жалпы педагогикалық ойлардың даму кезеңдері 

 

Аты- 

жөндері 

Жылдары Ой- пікірлері 

1 2 3 

Демокрит 

(ежелгі 

грек 

философы) 

460-370 

ж.ж. б.э.д. 

«Адамдар табиғатынан 

емес, көп жаттығудың 

нәтижесінде жақсы адам 

болып қалыптасады» 

«Оқу тек еңбектің 

арқасында керемет 

нәрселер жасап шығарады» 

Сократ,  

Платон, 

Аристотель 

 (ежелгі 

грек 

философтары) 

469-399 

ж.ж. б.э.д. 

427-347 ж.ж. 

б.э.д. 

384-

322ж.ж.  б.э.д. 

Тәрбиені мемлекет 

тарапынан ұйымдастыру, 

тәрбие беруді мемлекеттік 

іс деп қарауды ұсынды. 

«Егер кебіс тігуші олақ 

болса, мемлекет бұдан көп 

зардап шеге қоймайды - бар 

болғаны азаматтар біршама 

нашар киінеді, ал егер 

шәкірт ұстазы өз міндетін 

нашар орындаса, онда елде 

надандар мен бұзақылар 

көбейіп кетеді» (Платон) 

Марк 

Фабий 

Квинтилиан 

(ежелгі рим 

35-96 ж.ж. «Шешендікке 

тәрбиелеу туралы» 

еңбегінде риторика 

мектебінде мұғалім болып 

педагогы) істеген тәжірибесіне 

қорытынды жасайды. 

Балардың тілін дамытуға 

ерекше мән берді, тілді 

және музыканы оқыту 

баланың дұрыс сөйлеуін 

дамытады деп  санайды. 

Баланың логикалық жүйелі 

ойлауын дамыту үшін 

математиканы оқытуды 

қажет деп есептеді. 

Тертуллиан 

Августин 

Аквинат 

(Европадағы 

шіркеу 

қызметкерлері) 

 160-222 

ж.ж. 

 354- 430 

ж.ж. 

 1225-1274 

ж.ж. 

 

Кең мағына беретін 

педагогикалық 

трактаттарды уағыздады. 

 

Эразм 

Роттердамский 

(голланд)  

Витторино де 

Фельтрэ 

(итальяндық) 

Томас Мор 

(ағылшын) 

Франсуа Рабле 

(француз) 

 Мишель 

Монтень 

(француз) 

Қайта 

өрлеу дәуірі 

1466-1536 

ж.ж. 

 

 

1378-1446 

ж.ж. 

 

1478-1535 

ж.ж. 

 

1494-1553 

ж.ж. 

 

1533-1592 

ж.ж. 

« Мен адаммын, 

сондықтан адамға 

қатыстылардың барлығы 

маған таңсық емес» ұранын 

көтерді. 

Гуманист педагогтар 

балаларға дене тәрбиесін, 

эстетикалық тәрбиені, 

математика, астрономия, 

механика, жаратылыс 

ғылымдарын оқыту арқылы 

білім беруді талап етті. 

Қоғамдық тәрбие беруді 

жақтады. 

Я.А.Комен 1592-1670 Педагогиканың 

ский (чех 

педагогы) 

ж.ж. философиядан бөлініп 

шығуы мен оның ғылыми 

жүйеге енуі Я.А.Коменский 

есімімен байланысты.  

1657ж. «Ұлы 

дидактика» атты еңбегі 

Амстердамда жарық көрді. 

Сыныптық-сабақ 

жүйесінің негізін салды, 

оқыту принциптерін, 

әдістерін, формаларын 

тұжырымдады. 

Бүкіл тәрбие ісі 

Коменскийше табиғатқа тән 

жалпы заңдылықтарға 

сәйкес болуы тиіс. Ол 

адамды табиғаттың бір 

бөлігі ретінде алып қарап, 

тәрбие ісін адамның 

табиғатына сәйкес, оның 

табиғи қабілеті мен 

қасиеттерін дамытуға 

бағыттап жүргізу керек деп 

кеңес берді. Осы талап 

оның бүкіл педагогикалық 

іліміне еніп, «табиғатқа 

сәйкестік принципі» деп 

аталды. 1631ж. «Тілдер мен 

барлық ғылымдардың ашық 

есігі» оқулығы, 1648 ж. 

«Әлемді суреттеп 

бейнелеу», «Жастарға 

арналған мінез-құлық 

ережелері» еңбектері 

жарық көрді. 

Джон Локк 1632-1704 «Тәрбие жөніндегі 

(ағылшын 

педагогы) 

ж.ж. ойлар» «Ақылды тәрбиелеу 

туралы» атты еңбектері бар.  

¤здігінше ойлау 

дағдыларына үйрету, еркін 

тәрбиелеуді жақтады. ¤зіне-

өзі сенімді, іскерлік 

қасиеттері бар, 

адамгершілік сенімдері 

берік адамды тәрбиелеуді 

ұсынды. 

Ж.Ж.Руссо 

(француз 

ағартушысы) 

1712-1778 

ж.ж. 

1756-1762 ж.ж. «Юлия, 

немесе Жаңа Элоиза», 

«Қоғамдық келісім шарт 

туралы», «Эмиль, немесе 

Тәрбие туралы» еңбектері 

жарық көрді. Ол 

адамдардың табиғи 

бостандығы мен теңдік 

идеясын уағыздады. 

Педагогикалық 

бағдарламасының орталық 

бөлімі- ерікті түрде 

тәрбиелеу. 

И.Г.Пестал

оцци (швейцар 

педагогы) 

1746-1827 

ж.ж. 

«Гертруда балаларын 

қалай оқытады», «Аналар 

кітабы», «Бақылау 

әліппесі» «Сан жөнінде 

көрнекі ілім»  атты 

еңбектері бар. 

Адамды дамытудың, 

тәрбиелеудің басты құралы 

еңбек деп санады, оқуды 

өнімді еңбекпен 

ұштастыру, соның ішінде 

қолөнері мен 

ауылшаруашылық 

еңбегімен ұштастыру 

мәселесін көтерді. 

Тәрбиенің негізгі мақсаты - 

қоғам өміріне белсене 

қатысатын жан- жақты 

дамыған адамды 

қалыптастыру деп білді. 

Моральдық тәрбиенің 

негізі жанұяда қалыптасады 

деді. Оны діни тәрбиемен 

байланыстырды. Дінді 

сынағанымен, егер адам 

құдайды қадірлесе, бір-

біріне туыс болып 

табылатын барлық адамды 

да қадірлейді деп есептеді. 

Қарапайым білім 

берудің жүйесін жасады. 

И.Ф.Гербар

т (неміс 

педагогы) 

1776-1841 

ж.ж. 

«Тәрбие 

мақсаттарының негізіндегі 

жалпы педагогика» (1806), 

«Психология оқулығы» 

(1816), «Психологияны 

педагогикаға пайдалану 

жөніндегі хаттар»(1831), 

«Педагогика 

лекцияларының очеркі» 

(1835) атты еңбектері бар. 

Тәрбиенің мақсатын 

этикадан шығарды. ¤зінің 

этикалық теориясына 

сүйене отырып, ол 

тәрбиенің мақсаты - адамда 

ізгілік пен жақсылықты 

қалыптастыру, бұл ізгілік 

пен жақсылық та мәңгі 

және өзгермейді деп 

тұжырымдады. Бүкіл 

тәрбие процесін үш салаға 

бөлді: басқару, оқыту және 

адамгершілік тәрбие.  

А.Дистерве

г  (неміс 

педагогы) 

1790-1866 

ж.ж. 

1835 жылы «Неміс 

мұғалімдерінің білімін 

жетілдіруге басшылық» 

еңбегінің бірінші бөлімі 

педагогика мен 

дидактиканың жалпы 

мәселелеріне, ал екінші 

бөлімі әрбір пәндерді оқыту 

әдістемесіне арналды.  

Халықтық тәрбие беру 

идеясын жақтады. 

В.Г.Белинс

кий 

А.И.Герцен 

Н.А.Добро

любов 

Н.Г.Черны

шевский 

(орыс 

демократ 

ағартушылары) 

1811-1848 

ж.ж. 

1812-1870 

ж.ж. 

1836-1861 

ж.ж. 

1828-1889 

ж.ж. 

 

  «Ойлау», «Орыс тілі 

грамматикасының 

негіздері» «Кім жазықты?», 

«¤ткендер мен ойлар», т.б. 

еңбектері бар. 

Демократиялық прогресшіл 

педагогиканың негізін 

қалады. 

Л.Н.Толсто

й 

Н.И.Пирог

ов 

1828-1910 

ж.ж. 

1810-1881 

ж.ж. 

Сословиелік мектепке 

және  ерте мамандыруға 

бағыттайтын жалаң 

мағыналық білім беруге 

жалпы адамзаттық тәрбие 

идеясын қарсы қойды. 

Ондай тәрбие қоғамдық 

өмірге жоғары 

адамгершілікті, ой-өрісі 

жан-жақты дамыған 

адамды тәрбиелеуге тиісті 

деді. 

К.Д.Ушинс

кий (орыс 

педагогы) 

1824-1871 

ж.ж. 

«Балалар әлемі», «Ана 

тілі» оқулықтарын, 

«Педагогикалық 

антропология», 

«Швейцарияға 

педагогикалық саясат», 

«Адам тәрбиесі», т.б. 

еңбектері бар. 

1840 жылы Москва 

университетінің заң 

факультетіне түсіп, 1844 

жылы бітіріп шығады. 1846 

жылы Ярославльдегі 

Демидов заң лицейіне 

профессор қызметін 

атқарушы болып 

тағайындалады. 

Педагогикалық 

пікірінің ең негізгі мәні - 

әрбір елде халықтың 

мақсат-мүддесіне, 

мұқтажына сәйкес өзіндік  

ағарту жүйесі болуы керек 

деген халықтық идея. 

Ш.Уәлихан

ов 

Ы.Алтынса

рин 

А.Құнанбае

в (қазақ 

ағартушылары) 

1835-1865 

ж.ж. 

1841-1889 

ж.ж. 

1845-1904 

ж.ж. 

Мектеп оқуының 

ғылыми негізде құрылып, 

табиғаттың сырларын 

ашуға бағытталуын, 

халықтың жаппай білім 

алуын, қазақ халқының 

алдыңғы қатарлы 

мәдениетті елдерді қуып 

жетуін аңсады.  

Д.Дьюи 1859-1952 Прагматиктік 

Э.Торндайк 

(американ 

педагогтары)   

ж.ж. 

1874-1949 

ж.ж. 

педагогиканың негізін 

қалады (жеке тұлғаның 

дамуында тұқым 

қуалаушылық факторын 

жетекші роль атқарады деп 

таниды). 

П.П.Блонск

ий 

(орыс 

педагогы) 

1884-1941 

ж.ж. 

«Педагогика» (1922 ж.), 

«Педагогика негіздері» 

(1925 ж.) атты еңбектері 

бар. 

С.Т.Шацки

й 

(орыс 

педагогы) 

1878-1934 

ж.ж. 

РСФСР Наркомпростың 

бірінші тәжірибелік-

көрсеткіштік станциясын 

басқарды, оқыту мен 

тәрбиелеудің жаңаша 

жолдарын іздестіру 

барысында ғылыми-

эксперименттік жұмыс 

жүргізді.  

А.Байтұрс

ынов 

 

 

 

 

Ж.Аймауытов 

 

 

М.Жұмабае

в 

(қазақ 

ағартушылары) 

1873-1937 

ж.ж. 

 

 

 

1889-1931 

ж.ж. 

 

 

1893-1938 

ж.ж. 

«Әліпби», «Тіл 

құралы», «Әдебиет 

танытқыш» аты еңбектері 

бар. Қазақ тілін оқыту 

әдістемесінің негізін 

қалады. 

«Психология»,«Тәрбиег

е жетекші», «Комплексті 

оқыту жолдары» атты 

еңбектері бар.  

«Педагогика» оқулығын 

жазды. 

Н.К.Крупск

ая 

(орыс 

педагогы) 

1869-1939 

ж.ж. 

Жаңа кеңес мектебін 

қалыптастыру, сыныптан 

тыс уақытта тәрбие 

жұмыстарын ұйымдастыру, 

пионер қозғалысы 

мәселелерімен айналысты. 

А.С.Макар

енко 

(орыс 

педагогы) 

1888-1939 

ж.ж. 

 

1920-1928 ж.ж. заң 

бұзушы жас балалар 

(кейіннен М. Горький 

атымен аталады) 

колониясын басқарды. 

«Ұстаздық дастан» еңбегін 

жазды. 1928-1935 ж.ж. Ф.Э. 

Дзержинский атындағы 

еңбек коммунасын 

басқарды. Балалар ұжымын 

құру және оған 

педагогикалық басшылық 

жасау принциптерін 

ұсынып, оны практикада 

тексерді,  саналы тәртіпті 

қалыптастыру, жанұяда 

баланы тәрбиелеу 

проблемаларын зерттеді. 

«Мұнара үстіндегі таулар» 

повесі (Дзержинский 

коммунасы), «Ата-аналар 

үшін кітап», «Балаларды 

тәрбиелеу туралы», т.б. 

еңбектері бар. 

В.А.Сухом

линский 

(орыс 

педагогы) 

1918-1970 

ж.ж. 

 

Жастарды тәрбиелеудің 

моральдық проблемаларын 

зерттеді. «Балаға жүрек 

жылуы», «Коллективтің 

құдіретті күші», 

«Мектептің жас 

директорымен сырласу», 

т.б. еңбектерін жазды. 

Қосымша 2 

 

  

Оқыту мен жазу арқылы сын тұрғысынан ойлауды дамыту 

бағдарламасы – бойынша сабақта және сабақтан тыс уақытта жүргізілетін 

тәрбиелік шара 

                

 Қай заманда, қай қоғамда болмасын адам мен табиғат - егіз. Бұларды 

бірінен-бірін ажырату мүмкін емес. Сол себепті де табиғат пен қоғам 

арасындағы қарым-қатынастың үйлесімді дамуы, әрбір адамның деңсаулығы, 

рухани және табиғи өсуі мен болашағы үшін ауадай қажет екендігіне 

адамдардың көзін жеткізу бүгінгі күннің өзекті мәселелерінің бірі болып отыр. 

Экологиялық тәрбие экологиялық білімнің бір бөлігі болып табылады. 

Қоршаған ортаны қорғау мәселесі - ол ұжымдық сипаттағы әрекет. 

Экологиялық сана тек іс-әрекет процесінде қалыптасады. 

Табиғатты оқып-үйренуде тек қана сыныптағы сабақпен шектелетін 

мұғалімді табу қиын, ол міндетті түрде сыныптан тыс уақытта мектептің негізгі 

міндеттерін шешуге көмегін тигізетін алуан түрлі тәрбиелік мәні бар іс-

шараларды өткізеді. Сыныптан тыс жұмыстың басты бағыты – бағдарламада 

қаралған білімді тереңдету, балалардың жан-жақты дамуына ықпла ету. 

Әлемде демократиялық құрылым тараған сайын қазіргі қоғам жастары кез 

келген қиыншылықтарды жеңуге, өз мәселелерін өздері шешуге, әртүрлі 

жағдайларға сын тұрғысынан қарауға, екі ұйғарым пікірдің біреуін таңдауға, 

саналы шешім жасауға үйрену қажеттілігі туындайды. 

Оқу мен жазу арқылы дамыту бағдарламасының мақсаты – барлық жастағы 

оқушыларға кез-келген мазмұнға сын тұрғысынан қарауды сабақта, сабақтан 

тыс уақытта үйрету. Сын тұрғысынан ойлау белгілі бір идеяларды қабылдай 

отырып, оның неге қатысты екенін зерттеу, оларды жеңіл септикалық ойларға 

қарсы қоя салыстыру, сол идеяларға қарсы көзқарастармен тепе-теңдікте ұстап 

зерттеу, оларға сеніммен қарайтын белгілі бір жүйелікке түсіріп қолдану болып 

табылады. Жас балалар өз даму деңгейіне байланысты ойы шыңдалып, кез 

келген нәрсеге сын көзбен қарай алады. 

   

 Тақырып: «Айналадағы ортаны қорғау және экологиялық 

мәселелер» 
  

Мақсаты: жастарда қоршаған табиғи ортаға саналы, табиғатқа  ұқыпты 

түрде қарап, оның байлықтарын үлкен парасаттылықпен пайдаланатын, табиғи 

ресурстарды байыта түсудің қажеттігін түсінетін, табиғатты қорғауға белсене 

қатысатын көзқарас қалыптастыру. Қойылған мәселелердің шешімін өз бетімен 

табу арқылы сын тұрғысынан ойлаудың дамуына мүмкіндік беру. 

Сынып оқушылары  топ болып отыру үшін парталар алдын-ала ыңғайланып 

қойылады. 

           Тақтаға балаларға арналған ереже жазылады: 

¶ мұғалімді тыңдау 

¶ қол көтеру 

¶ сөзді бөлмеу 

¶ уақытты үнемдеу. 

Топтық жұмыстарды бағалауға арналған өлшемдер: 

¶ тақырыпты түсіндіре білу; 

¶ мәнді, орынды сұрақтар қою; 

¶ мысалдардың сәйкестігі; 

¶ топтарына өзара көмек; 

¶ жобаны қорғау. 

Міндеттері: 

1. Мазмұнға байланысты: 

Айналадағы ортаны қорғау және экологиялық мәселелер жайлы толық 

ақпарат алып, өз білімдерімен салыстырып, талдау жасау мүмкіндігі 

аңықталады. 

2. Сын тұрғысынан ойлауды дамыту. 

Берілген ақпаратты зерттеп, талқылап, экология жайлы алған білімдерін 

салыстырып, талдау жасау мүмкіндігі жасалады. 

3. Топпен жұмыс. 

Шығармашылық жұмыстарды іске асырып, бірлесіп, кішігірім топтарда 

жұмыстар жасай отырып, қорытынды жасайды, ұжымдағы іс-әрекет іске асады. 

Көрнекі – құралдар: экологиялық тәрбиелік мәні бар кітаптар көрмесі, кесте 

картасы, оқушылар есте сақтайтын ереже-плакат. 

Барысы: 

Оқушылардың еркін ойлауына, тақырыпты ашық талқылауына мүмкіндік 

беру үшін оларды топқа бөліп алады.                                                                                               

   1. Тақырыпқа қызығушылықты ояту сатысы. 

 Тақырып:  «Айналадағы ортаны қорғау, экологиялық мәселе».    

І. Ой қозғау стратегиясы. 

     Жеке жұмыс: 

а) Балаларға бес минут ішінде айналадағы қоршаған ортаны қорғау, 

табиғат, экологиялық мәселелер жайлы не білетіндерін,  тақырып төңірегінде 

ойларына не келеді, соны жинақтап жазу керектігі тапсырылады. Тапсырма 

жеке орындалады. 

    Жұппен жұмыс: 

б) Табиғат, экология, айнала қоршаған орта жайлы берілген            

тапсырманыны екі адам бірігіп ой бөлісіп, пікірлесіп, жұпта талқылайды.  

      Топпен жұмыс: 

в) Берілген тапсырма бойынша балалар шағын топта өз ойларын ортаға 

салып, талдап, талқылап, ақпараттары кеңейтіледі, әрбір оқушыда 

жауапкершілік сезім пайда болады да, араларынан бір спикер сайланып, ортаға 

жинақталған мәліметтерді  баяндайды. 

Бұл іс-әрекеттерден байқауға болатын жағдай - балалардың  жаңа 

материалды меңгеруге дейінгі ақпараттарының қаншалықты бар екенің 

бақылау, тексеру, ойлау қабілеттіліктерінің құндылығын бағалау. 

Оқушылардың  оқу-танымдық іс-әрекеттерін ұйымдастыру және іске асыру 

әдістерін негізге алып, оқу материалын оқытушы бірізділікпен жүйелі 

деректерге сүйеніп, балалардың білімін, білігін, дағдысын қалыптастыру 

мақсатында жаңа материалды бастапқы біліммен байланыстыра баяндайды.        

Әрбір уақыт кезеңіңде зейіннің тұрақтылығын қамтамасыз ете білу 

бағытында проблемалық сұрақтардың туындауына мүмкіндік беріп, 

оқушылардың қызығушылықтарын арттыруға назар аудару қажеттігі 

туындайды. 

1. Мағынаны ажырату сатысы. 

Мұғалім хабарлаған жаңа ақпаратты әр оқушы өз жазғанымен салыстырады 

да, келесі тапсырманы орындайды. 

«Білемін. Үйрендім. Білгім  келеді» атты кестені толтырады. 

Мысалы: 

 

            Білемін         Үйрендім   Білгім 

келеді 

Ауа, су, 

өсімдіктер, жан-

жануарлар. Қызыл 

кітапқа енгізілген 

сирек кездесетін 

өсімдіктер, 

жануарлар, т.б. 

Экология 

«ойкос» деген грек 

сөзі, «үй баспана» 

дегенді білдіреді.  

Бұл ұғымды неміс 

биологы Э.Геккель 

енгізген. 

(1968 ж.)  

Экологиял

ық қауіптен 

қорғау 

жолдары. 

Қалдықсы

з өндірістерді 

ойлап табу. 

 

Барлық топтың мүшелерінің шығармашылығын дамыту мақсатында 

уақытты үнемдеу арқылы оқушылардың барлығын тыңдауға мүмкіндік 

беріледі. Кестеге толықтырулар, ұсыныстар, жаңа ойлар қосуға болады. 

Кестені толтырып болған соң, топтан бір спикер шығып, жұмыстарын 

қорғайды. 

3 – сатысы - «Айнала қоршаған ортаны қорғау» атты оқу- тәрбие 

сағатының келесі желісінің тапсырмасы. 

Оқушылар ауызша, жазбаша  жинақтаған материалдарын біріктіріп, 

кіріктіріп, толықтырып, бір жүйеге келтіріп, өз ойларын сурет арқылы 

бейнелеп, оның қаншалықты құнды екендігін дәлелдейді. Топтағы оқушылар 

«Табиғатты қорғау» тақырыбы бойынша сурет салады. 

Бұл  оқыту стратегиясы – негізгі идеяны суреттеу  деп аталады. 

Осы  оқыту-тәрбиелеу моделінен көретініміз: 

1. Оқыту-тәрбиелеудің мақсаты психологиялық –педагогикалық тұрғыдан 

орындалады. 

2. Оқушылар жаңа ақпаратпен өз ақпараттарын салыстыра алады. 

3. Оқыту, тәрбиелеу процесіне барлық оқушылар толығымен белсенді 

араласа алады. 

4. Пікір алмасу жүзеге асады. 

5. Оқушылардың ақыл-ой әрекеттері белсендіріледі және оларда сын 

тұрғысынан ойлай білу әрекеті дамытылады. 

Қорыта келгенде, М.Жұмабаев айтқандай жеке тұлғаның жан көріністерінің 

үш түрінің: ақыл көріністері (таным процестері), ішкі сезім немесе көңіл 

көріністерінің (сезімдері мен эмоциялар) және қайрат көріністерінің (ерік 

процестерінің) дамытылуы –  оның сын тұрғысынан ойлауымен байланысты. 

 

 

Қосымша 3 

Кәсіптік білім үйрену, ұстаздық және қазы болу туралы 

Ей, перзентім біліп алғын, әуелі кәсіп туралы баяндаймын. Кәсіп деген 

дүкеншілік емес. Әрбір адам бір істі қолына алса, оны жақсы біліп, әдістерін 

үйреніп, құпия сырларын игеріп, машықтануға міндетті. Сонда ғана ол 

кәсібінен көп пайда табады. Адам баласы өнерді игеріп пайдалануға 

талаптанады. Кәсіп деген шын мәнінде, есепсіз көп. Әр қайсысын жеке-жеке 

талдау мүмкін емес, талдайтын болсақ сөз көбейіп кетеді. 

 Ілімнің сипаты үш түрлі деуге болады: кейбір кәсіпке байланысты ілім: 

ілімге байланысты кәсіп, қайырымдылық және қисынды дәлелдемелерге 

қатысты әдет, тәртіптер. Кейбір кәсіпке байланысты ілімге тәуіптік (дәрігерлік), 

инженерлік, жер өлшеу (геометрия), ақындық және осыған ұқсас ілімдер кіреді. 

Ілімге байланысты кәсіпке: музыка, құрылысшы, жер асты құбырлары мен 

құдық арқылы су алу кәсібі сияқтылар жатады. Бұлардың әрқайсысының өзіне 

тән қағидалары бар. Егер сен сол қағидалары мен тәртіптерін білмесең, қанша 

мықты болсаң да, тек таңданудан басқа ешнәрсе қолыңнан келмейді. 

Көпшілікке таныс кәсіпті айтудың қажеті жоқ. Алайда мен өз білгенімді 

алдыңа тартып әрқайсысының тәртібін баяндаймын. Бұлар екі жағдайдан шет 

қалмайды: біріншісі, замана ағымы мен тұрмыс тауқыметіне байланысты 

жағдайда осы өнеркәсіптің бірін пайдалануға мәжбүр боласың. Сондықтан 

түрлі өнеркәсіп сырларынан түсінігін болған жөн. Егер өнеркәсіпке мұқтаж 

болмасаң, ұлықтардың бірі болуың ықтимал. Ұлық болған жағдайда да 

өнеркәсіп, түрлі ілімді білгенің өзіне жақсы. ¤йткені өз басын  өзгеге үлгі-өнеге 

көрсететін дәрежеде болуы шарт. (Мысалы, ілім шариғатта қазы, ғұлама, ұстаз 

және мүфти әрбір мәселеде басқаларға үлгі-өнеге көрсетпей, дүние қоңыз 

болуы өздеріне жарасымды іс емес). 

 Жалпы өнер, кәсіптің ішінен ілімге талапкер болсаң, өте ұқыпты әрі 

ынсап-қанағатты бол. Ілімге дос болғын келсе, уақытты босқа өткізуді 

дұшпаным деп түсін. Сабырлы әрі салмақты болып, жеңілтек желөкпелер 

қатарына қосылма. Кеш жатып, ерте тұр. Кітап оқу, сабақ беру мәселесіне 

ерекше көңіл бөл. ¤з ісіңнен зерігуші болма, оқығаныңды жаттай қайталаумен 

жақсы біліп алғын. Нені естісең, соңы көңіліңнен қайталап өткізіп, жадыңа 

сақтауға тырыс. Кітап, қағаз, қалам, қаламұштағыш сол сияқты тағы да басқа 

қажетті заттарды әрдайым өзіңнің жаңына қойып, басқа нәрселерді маңына 

жуытпа. Аз сөйлеп, ұзақ ойланғын. Егер әрбір азаматтың табиғаты осы сипаттас 

болса, ол сөзсіз заманының озық адамы болады. 

Ей, перзентім, мүфти болсаң, адал бол, ар-намыс, мисабың болсын. 

Оқығаныңды жатқа біліп, сабақ беру ісіне көп машықтан, екі жүзді опасыз 

болма, денеңдегі киіміңді таза ұста. Біреу сұрау берсе, жауабың дайын болса да, 

ойланып жауап бер. Біреуді қасақана мұқату үшін іс істеме. 

¤з көзқарасыңды қорғауға мықты бол. Екі түрлі түсінігі бар сөзге 

қанағаттанушы болма, сенімді адамдардың хаты болмайынша, есіткен жел 

сөздерді басшылыққа алмағын. 

Әрбір кітап пен дәптерді бірінші орынға қойғын, тура сөзді тыңдағың келсе, 

сөздің ішкі мағынасына үңіл. Әрбір адамның анық айтпаған сөзін есітпеген бол 

да, өзіңе арнайы айтылмаған сөзден сақтанудың қажеті жоқ. Ауыздан ауызға 

тарап жүрген сөзден хабарсыз болма, оның мән-мағынасын түсініп алғын. 

 Жан күйдіріп сөйлеме. Егер біреумен сөз жарыстырғың келсе, 

қарсыласыңды байқа, егер онымен тартысуға күшің жетсе, әңгіме жалғассын 

десең, айтқан сөзіңді бірнеше нақты мысалдармен дәлелдеп сөйле. Немесе 

сөзінді қысқартып, бір мысалмен ғана сөйле, әр сөзіңді бір-біріне қарсы қойма. 

Алғашқы айтқандарыңды соңғы сөзің жоққа шығармасын. 

Егер шариғат заңының білгірлері сөз жарыстырғысы келсе, сен сөзіңді 

бірінші қалыптасқан әдет-ғұрыптан бастап, сол әдет-ғұрыптарға сәйкес келетін 

өмірде бар жағдайлардан баяндағын. Сөз жарысында себептілік пен себепсіздік, 

мүмкіндік пен мүмкінсіздік қосылып кетсе, айыбы жоқ. Сөзіңнің түпкі 

мақсатын айқындай баяндап, көркем сөйлеуге тырысқын. 

Тым ұзақ немесе тым қысқа және мағынасыз сөз сөйлеме. 

 Ей, перзентім, егер сөз құмар болсаң, ақын болғын, көп жағдайды жадыңа 

сақтай білгін. Кім болса сонымен тартысып, сөз жарыстыруға қызықпа. 

 Мінбеге шығып алып, көңілің қалаған, аузыңа түскен сөзді айта бермей, 

мақсатыңды қысқа әрі сұлу сөзбен сөйлегін. Киген киімің өзіңе қонымды, әрі 

таза болсын. 

Сөзің әсерлі болсын, есіткен жұрт әр сөзіңе ризалансын, ду қол 

шапалақтаумен қарсы алып, мәжілісті қыздыра  сөйле. Жұрт жыласа, сен де 

жыла. Мінбеде томсырайған тоң мінез, салғырт, салқын сөзді болма. Әрдайым 

қимыл-әрекет үстінде көптің көңілін аудара сөйле. Сөйлеген кезде 

тыңдаушылардың ықыласына қарай, көпшілік сөзіңді тыңдағысы келсе 

сөйлегін, егер аңыз, күлдіргі әңгіме тілесе, талабын орында. Жұртшылық сенің 

сөзіңе ықыласын аударып, қарыздар болған соң еш нәрседен тартынба. Жаман 

сөзіңді жақсылау бағамен сата бер. ¤йткені қарыздар болса, базарға салған 

малың өтпей қалмайды. 

Сақтанғаның жөн, сенің сөзіңді жұртшылық қадірлесе, өзіңе бәсекелес 

дұшпан пайда болуы ықтимал. Дұшпаңына да дәлелді жауабын дайындап, 

жеңіп шығуды ойыңнан шығарма. Жеңіс болмаған жерде тұру қажетсіз. 

Мінбеде тұрған кезде біреу сұрау берсе, жедел жауап қайтар, егер жауабың 

білмесең «бұл мәселеге жауап беруім бұл жерде орынсыз, қажет десең үйге бар, 

үйде жауап беремін» дегін.  Олар дөрекілік көрсетіп, қағаз, хат жазса (оларға 

қарсы): «Бұл мәселе - дінсіздер мәселесі, мұны сұрағандар дінсіздер» деп жауап 

бергін. Бір мәжілісте айтқан сөзіңді жадыңда сақта.. оны қайталап айтып, 

абыройсыз болмағын. Әрдайым қарапайым әрі көңілді жүр. Базарда,  басқа да 

көпшілік орындарда көп сөйлемесең, көптің көзіне құрметті көрінесің. Жаман 

істен өзіңді аулақ ұстағын. Мінбеде тұру тәртібін сақта, тәкаппарлық, жалған 

айту, пара алу сияқты істерден бойынды таза ұстағын. Сен нені істеуге шамаң 

келсе, жұртқа да сол сияқты істі орындауға тапсырма бер. Қызметсіз ғалым 

болма, білімді жақсы үйренгін. Білгеніңді жақсы сөз өрнектермен 

жұртшылыққа хабарлап, оның іске асуына көңіл бөл. Мағынасыз талап қойып, 

жұртқа мазақ болма. 

  Ей, перзентім, егер даналықтың жоғары дәрежесіне көтеріліп қазы 

болсаң, салиқалы ой, салмақты мінез иесі болғын. Оралымды ойы бар, алдын 

болжай білетін зерек, жұрттың ішкі жан дүниесін зерттеп білетін саясат иесі 

болуың керек. Әрбір ру топтарының әдет-ғұрпы, жол-жоралғысы мен 

қауымның өзіне тән діни дәстүрлерінен хабарын болсын. Қазылықтың нәзік 

тәсілдеріне жетік болғын. Егер алдыңа келген жәбірленушінің куәсі болмаса, 

зұлымдық бел алып, оның ақысы өнбейтін хәлде болса, жәбірленушіні қолдап, 

оның ақысын өндіріп бер. 

  Әңгіме. Табаристанда Абул Абас Русий ұлық қазы еді. Ол жұрттан асқан 

ғалым, алдын болжай білетін іскер адам еді. Күндердің күнінде алдына бір кісі 

келіп, бір адам жайлы шағымын айтады. Қазы оның қарсыласынан жауап алды. 

Ол мойындамай, Қазы танған адамнан ант ішесің бе деп сұрады. Ол кісі ант 

ішуге дайынмын деп жауап берді. 

 Қазы дау иесінен куәң бар ма, деп сұрады. Ол адам «жоқ» деп жауап 

берді. «Куәлерің болмаса, мен оған ант ішкіземін» деді. Сол кезде дау иесі зар 

жылап: «Ей, қазы, оған ант ішкізбе. ¤йкені ол жалған ант ішуден қорықпайды. 

Керісінше жалған ант ішудің өте шебері»- деді. Қазы: 

 - Мен шариғат жолынан шыға алмаймын. Сен не куәңді тап немесе ол ант 

ішсін»- деді. 

 Дау иесі қазының алдына құлап, зарын айтып «Ей, қазы, менің куәм жоқ, 

ол сөзсіз ант ішеді. Тек мен сорлаймын. Бір амалын жасамасаң, мені қайығыға 

қалдырарсың»,-деді. 

 Қазы дау иесінің арызын тыңдап, оның сөзі шын екеніне сеніп «қалай сен 

оған жүз ділдә бердің?»-деді. 

 Дау иесі «Бұл адам неше жылдан бері менімен дос еді. Кенеттен бір 

кәнизәк қызыметкерге ғашық болды. Кәнизәктің құны жүз елу ділдә екен. Бұл 

досымның тек елу ділдәдан басқа теңгесі жоқ екен. Ертелі-кеш жан-жаққа 

шапқылап, қайыршылық халге душар болып жүрді. Бір күні екеуміз кең далаға 

сейілге шығып, тамашалап жүріп бір жерге барып отырдық. Бұл досым кәнизәк 

жайлы зарын айтып жылады. «Сенімен жиырма жылдан бері доспын, енді 

менің мүшкіл жағдайыма рахым еткін»,-деді. Лажсыздан жағдайына мейірімім 

түсіп: «Ей, достым, сенде кәнизәктің құнына жететін қаржы жоқ. Сенің 

жағдайыңды түсініп, жәрдем бере алатын адамың бар ма?»-дедім. Ол «жоқ, 

менің тағдырымды тек сен шешпесең, жағдайым нашар»,-деді. Мен оған 

«барым жүз ділдә ғана, оны бірнеше жылдан бері бейнеттеніп жиған едім, міне 

осы ділдәмді саған берейін. Сен оны өзіңнің елу ділдәңә қосып сүйген 

кәнизәгіңді алғын да, бір ай онымен бірге тұрып, бір айдан соң сатып, менің 

ділдәмді қайтарғын»,-дедім. Менен бұл жауапты есіткен соң, өзінің басын 

жерге иіп, антын айтып: «бір айдан артық ұстамаймын, бір айдан соң не пайда, 

не зиянына кәнизәкті сатып, ділдәңді өзіңе беремін»,-деді. Сонан кейін мен жүз 

ділдәні белімнен шешіп бердім. Ділдәні берген кезде екеумізден басқа тірі жан 

жоқ еді. Төрт ай болды, кәнизәкті де сатпайды, менің ділдәмді де бермейді»,- 

деді дау иесі. Қазы: «сен ділдәні берген кезіңде қайсы жерде отырған едің»,-

деді. Дау иесі «Пәлен дарақтың астында отырған едік»,-деді. 

Қазы: «Не себепті куәлерім жоқ дейсің»,-деп, қазы (дау иесінің 

қарсыласына қарап): «Сен осы жерде отыр» деді, дау иесіне «Тез бар да, 

дараққа айтқын, қазы сені менің алдыма келіп куәлік берсін» деді. Қарыздар 

бұл сөзді естіп, білдірмей миғынан күлді. Дау иесі: «Ей, қазы, дарақ менің 

айтқан сөзіме келмесе не істеймін?» деді. Қазы «менің мөрімді алып бар да, 

дараққа айтқын, «бұл қазының мөрі: қазы маған тапсырды, келуің қажет, бұл 

жайлы көрген істеріңді баяндайсың деп айтқын», деді. Дау иесі қазының мөрін 

алып, дараққа қарай тартты. Қарыздар қазының алдында қалды. Қазы басқа 

адамның дауымен шұғылданып, қарыздарға қарамады. Біраздан соң қазы 

қарыздарға қарап «Жаңағы дау иесі дарақтың жанына барып жетті ме екен?» 

деді. Ол«жеткен жоқ» деп жауап берді. Қазы басқа даумен шұғылдану ісін 

жалғастыра берді. 

 Дау иесі дарақтың қасына барып, қазының мөрін көрсетіп, «Ей, дарақ, 

сені қазы шақырып жатыр» деді, біраз күтіп тұрды. Дарақтан ешқандай жауап 

есітпей, қапаланып қайтты. Қазының алдына келіп: «Ей, қазы, дараққа мөріңді 

көрсетіп шақырғаныммен ол келмеді»,- деді. Сонда қазы: «Сен білмедің, дарақ 

келіп, куәлік беріп кетті», -деді. Сонан соң қазы дау иесінің қарсыласына қарап: 

«Егер алтының болса, алған алтыныңды қайтар, болмаса кәнизәкті сатып 

қарызыңнан құтыл»,-деді. Қарыздар: «Ей, қазы, мен қасында отырмын, 

ешқандай дарақ келіп, саған куәлік берген жоқ қой»,- деді. Қазы: «Егер сен бұл 

адамнан алтын алмаған болсаң, неліктен мен сенен дау иесі дараққа жетті ме 

екен деп сұрағанымда, сен «жеткен жоқ» деп жауап бердің. Сен неге: «қайсы 

дарақ, дау иесі қай жаққа кетті? Мен оны білмеймін» деп жауап бермедің-деді. 

Қазы қарыздарды мойындатып, алған қарызын дау иесіне өндіріп берді. 

 Ей, перзентім, білгенің жөн, үкімнің бәрін кітапқа жазылғанға қарап 

шығармайды. Қазы өз көргенімен, жоғарыда айтылған айла-әдіспен ақиқатты 

шындатып үкім шығарады. 

(Кайкаустың «Қабуснамасынан» үзінді) 

 

 

Қосымша 4 

          Педагогика пәнінен студентердің білім деңгейін бақылау 

бойынша тест тапсырмалары 

 

1. Бұл адамның бұрын алған тәрбиесі негізінде қандай да бір іс-әрекетті 

орындай білуге деген қабілеттілігі 

а/ әдіс 

б/ дағды 

с/ біліктілік 

д/ нышан 

е/ зандылық 

2. Гимназия қандай оқу орны? 

а/ негізгі және қосымша жалпы білім беру бағдарламарларын іске асыратын 

оқушылардың бейімділігі мен қабілетіне сәйкес терендетіп, салаға бөліп, 

саралап оқытуды көздейтін жалпы орта білім беретін оқу орны 

б/ негізгі және қосымша жалпы білім беру бағдарламаларын іске асыратын, 

әрқайсысы дербес жұмыс істей алатын үш сатыдан -бастауыш, негізгі және 

жоғары сатылардан тұратын жалпы  орта білім беретін оқу орны 

с/ орта кәсіптік білімі бар мамандар даярлаудың білім беру 

бағдарламаларын  іске асыратын оқу орны  

д/ кәсіптік жоғары білімнің білім беру бағдарламаларын іске асыратын және 

қолданбалы сипаттағы ғылыми зерттеулерді жүзеге асыратын жоғары оқу орны 

е/ негізгі және қосымша жалпы білім беру бағдғрламаларын іске асыратын, 

жоғары сатыдағы оқушыларды кәсіби бағдарлап оқытуды көздейтін жалпы орта 

білім беретін оқу орны 

3. Я.А.Коменский адамның өсіп жетілуіндегі жас ерекшеліктерді негізге ала 

отырып, бір-бірімен байланысты құрылған оқудың төрт сатылы кезеңін бөліп 

көрсетті, соның ішінде оларға сай құрылған  «Ана тілі мектебі»  қай жасқа 

негізделді? 

а/ баланың туғанынан - 6 жасқа дейін 

б/ 6-дан -12 жасқа дейін 

с 12-ден -18 жасқа дейін 

д/ 18-ден-24 жасқа дейін  

е/ 24  әрі қарай 

4.  Әрбір оқу пәні бойынша меңгеруге тиісті білімнің, біліктілік  пен 

дағдылардың мазмұны мен көлемін айқындайтын құжат 

а/ оқу бағдарламасы  

б/ оқу жоспары 

с/ оқулық 

д/ тәрбие жоспары 

е/ күнтізбелік жоспары    

5. Орта кәсіптік білімі бар мамандар даярлаудың білім беру 

бағдарламаларын іске асыратын оқу орны 

а/ лицей  

б/ гимназия  

с/ колледж 

д/ элитарлық мектеп 

е/ жалпы білім беретін мектеп 

6. «Қазақтың қаны бір, жаны бір жолбасшысы – мұғалім. Еліміздің аз ғана 

жылдық ояну дәуіріне баға беру үшін алты алаштың баласы бас қосса, қадірлі 

орын мұғалімдікі»- деп айтқан зиялы қайраткер кім? 

а/ А. Байтұрсынов 

б/ М. Дулатов 

с/ Ж. Аймауытов 

д/ М. Жұмабаев 

е/ Ш. Құдайбердиев 

7. Барлық ғылым қоғамның қажеттілігінен туындайды. Педагогиканың 

пайда болуына қандай қажеттілік себеп болды? 

а/ тәрбиенің міндетін анықтау қажеттілігі  

б/ тәрбиенің мақсатын анықтау қажеттілігі  

с/ адам өмірінің мағынасын анықтауға жауап іздеу қажеттілігі 

д/жасөспірімді өмірге дайындаудың тиімді жолдарын іздеу қажеттілігі 

е/ барлық жауап дұрыс 

8. Бітірушілердің білімі туралы құжатында көрсетілген   кәсіптік қызметті 

орындауға немесе білімін жалғастыруға деген кәсіби даярлығының түрі мен 

дәрежесі 

а/ іскерлік  

б/ дағды 

с/ біліктілік 

д/ қабілеттілік 

е/ талант. 

9. Төменде көрсетілген жағдайлардың қайсысы отбасында «қиын» 

жеткіншектің пайда болуына ықпал етеді деп ойлайсыз? 

а/ баланың күнделікті жүріс-тұрысын қадағаламау  

б/ баланың көзінше арақ-шарап ішу, дау-жанжал, ұрыс-керіс туғызу 

с/ жастайынан еңбектену әдет-дағдыларын қалыптастырмау 

д/ баланың жан дүниесіне көңіл аудармау, жанұяның ажырасуы және жаңа  

адамның отбасы мүшесі болып енуі 

е/ барлығы ықпал етеді 

10. Тұлғаны тәрбиелеудің мақсаты 

а/ адамгершілікке тәрбиелеу 



 95 

б/ еңбекке тәрбиелеу  

с/ эстетикалық, дене тәрбиесін беру 

д/ жан-жақты жетілдіріп тәрбиелеу, тәрбие жұмысын кешенді жүргізу 

      е/экологиялық, экономикалық тәрбие беру 

11. Белгілі бір мәселені шешу үшін таңдап алынған жол, қолданылатын 

айла мен  әрекеттер жиынтығы 

а/ мақсат  

б/ міндет 

с/ әдіс 

д/  мазмұн  

е/  тапсырма 

12. К. Д. Ушинскийдің педагогикалық теориясы 

а/ әрбір жеке халықтың мақсат-мүддесіне, мұқтажына сәйкес өзіндік  ағарту 

жүйесі болуы керек деген халықтық идея 

б/ балаларға қарапайым білім беру 

с/ моральдық тәрбиенің үш көзі - табиғи нышандар, моральдық дағды, 

сананы дамыту 

д/ табиғи тәрбие, еркін тәрбие  

е/ оқыту, басқару, адамгершілікке тәрбиелеу 

13. Педагогика пәні- 

а/ адамның адамды тәрбиелеуі 

б/ тәрбиелік іс-әрекет  

с/ арнайы ұйымдастырылған әлеуметтік сала 

д/ тәрбие тұралы ғылым 

е/ жауаптары дұрыс 

14. Мектептегі әдістемелік жұмыстардың дербес формасын көрсетіңіз  

а/ мектептің педагогикалық кеңесі 

б/  пән бойынша ашық сабақ өткізу  

с/  мектептің әдістемелік кеңесі 

д/ сынып жетекшісінің әдістемелік бірлестіктері 

е/ шығармашылық топтар 

15. Педагогика ғылымының негізгі ұғымдары 

а/ даму, таным, материя  

б/ түйсік, сезім, ойлау 

с/ оқыту, білім беру, тәрбие, педагогикалық үрдіс. 

д/ қоғам, халық, адам 

е/ тәрбие, өзін-өзі тәрбиелеу, қайта тәрбиелеу 

16. Мұғалім іс-әрекетінің құрылымындағы балалармен дұрыс қарым-

қатынас жасай білу, педагогтың әдептілікті дамытуына жататын қабілеттілік 

а/ ұйымдастырушылық 

б/ конструктивтік 

с /зерттеушілік 

д/ дидактикалық 

е/ коммуникативтік 

17. Қоғам мүшелерінің адамгершілік, интеллектуалдық, мәдени және 

дене дамуы мен кәсіби біліктілігінің жоғары деңгейіне қол жеткізуді мақсат 

ететін үздіксіз тәрбиелеу мен оқыту процесі  

а/ оқыту  

б/ білім беру 

с/ тәрбиелеу 

д/ өзін-өзі тәрбиелеу 

е/ қайта тәрбиелеу 

18. Жеке адамға ықпал ететін факторлар 

а/ ойын, іс-әрекет, тәрбие 

б/ еңбек, оқу, білім 

с/ өзін-өзі тәрбиелеу, белсенділік 

д/ мектеп, орта, жанұя  

е/ тұқымқуалаушылық, орта, тәрбие 

19. Педагогика ғылымының салалары 

а/ педагогика тарихы 

б/ психология 

с/ әлеуметтану 

д/ философия 

е/ логика 

20. Ғылыми-педагогикалық зерттеу әдістері  

а/ жеке адамның санасын қалыптастыру 

б/ қоғамдық мінез-құлық тәжірибесін қалыптастыру және іс-әрекетті 

ұйымдастыру 

с/ іс-әрекетті және мінез-құлықты ынталандыру 

д/ әңгіме,эксперимент, байқау, сұрақ-жауап 

е/ бақылау, өзін-өзі бақылау және тәрбиеде өзіне-өзі бағалау 

21. Жеке тұлғаны дамытушы және қалыптастырушы факторлар 

а/ ойын, іс-әрекет, тәрбие 

б/ еңбек, оқу,білім 

с/ өзін-өзі тәрбиелеу, белсенділік 

д/ тұқымқалаушылық, орта, тәрбие 

е/ мектеп, отбасы, орта 

22. Педагогика ғылымының салалары  

а/ оқыту, тәрбие беру, дамыту 

б/ дидактика, тәрбие теориясы 

с/ ғылым және тәжірибе  

д/ мектепке дейінгі балалар педагогикасы, мектеп педагогикасы, орта, 

жоғарғы мектеп педагогикасы, педагогика тарихы, дербес пәндерді оқыту 

әдістемесі, әскери педагогика 

е/  педагогика теориясы, педагогика тарихы 

23. Еңбек арқылы тәрбиелеу принципінің мәні туралы мына өлең 

шумағының авторы кім? 

Ақылды сол - ынсап пен ар сақтайды, 

Арсыз сол - арамдықпен жан сақтайды. 

Адал сол - таза енбекпен күнін көріп, 

Жаны үшін адамшылық ар сақтайды 

а/ М. Жұмабаев 

б/ А. Байтұрсынов 

с/ С. Сейфуллин 

д/ А. Құнанбаев 

е/ Ш. Құдайбердиев 

24. Тұтас педагогикалық процестің негізгі мақсаты 

а/ адам факторын жеделдету 

б/ жан-жақты дамыған жеке тұлғаны қалыптастыруды іске асыру  

с/ жеке тұлғаның жан-жақты даму зандылықтарын зерттеу 

д/ жеке тұлғаны ұжымда тәрбиелеу  

е/ тәрбие мен білім беру бірлігін іске асыру 

25. Тәрбие үрдісінің зандылығы  

а/ әрбір жеке тұлғаның іс-әрекеті мен қарым-қатынасы 

б/ қоғамдық мәні зор адамгершілік сапаларын қалыптастыратын өзекті тірек  

с/ бағыт-бағдарлы ұйымдастырылған тәрбие жұмыстарының қорытындысы 

д/ педагогикалық құбылыстар мен процестердің бір-бірімен объективті 

түрде байланысып жатуы 

е/ жеке тұлғаға айналадағы қоршаған заттар мен нәрселердің, табиғи және 

әлеуметтік құбылыстардың ықпалы 

26. Педагогиканың құрамдас бөліктері 

а/оқыту психологиясы, тәрбие психологиясы 

б/ педагогикалық шеберлік, халық педагогикасы 

с/ мектепке дейінгі педагогика, жоғары мектеп педагогикасы 

д/ педагогиканың жалпы негіздері, дидактика, тәрбие теориясы, мектептану 

е/ барлығы дұрыс 

27. Ақыл-ой, еңбек, адамгершілік, эстетикалық, экологиялық тәрбие, 

т.б.  

а/ оқытудың принциптері 

б/ оқытуды ұйымдастырудың формасы 

с/ тәрбиенің құрамдас бөліктері 

д/ педагогиканың ұғымдары 

е/ педагогиканың салалары 

28. Оқыту мен тәрбие қоғамның мұқтаждығына байланыстылығы неге 

жатады? 

а/ тәрбиенің принциптері 

б/ дидактикалық принциптер 

с/ тұтас педагогикалық принциптер 

д/ оқыту әдістері 

е/ тұтас педагогикалық процестің зандылықтары 

29. Айнала қоршаған орта, бүкіл әлем, тұтас дүние туралы, ондағы 

адамның орны, тіршіліктің мән-мағынасы туралы көзқарастар, пікірлер мен 

түсініктердің жүйеленген жиынтығы 

а/ таным 

б/ дүниетаным, дүниеге көзқарас 

с/ педагогикалық озат тәжірибе 

д/ ұжымның қалыптасуы  

е/ оқу-танымдық іс-әрекет 

30. Ғылыми педагогикалық зерттеу әдістерінің бірі - эксперимент 

әдісінің компоненті 

а/ ұзақ уақыт, қысқа мерзімде жүгізілетін эксперимент 

б/ уақыты, құрылымы, мақсаты, ұйымдастыруы 

с/ жай және күрделі 

д/ қалыптастырушы, бақылаушы 

е/ лабораториялық, табиғи, кешенді 

 Тәрбиенің негізгі мақсаты- 

а/ оқушыларға жан-жақты білім беру 

б/ отбасының мәдени потенциалын көтеру 

с/ жан-жақты, үйлесімді дамыған жеке тұлғаны қалыптастыру   

д/ қоғамның қажеттіліктерін өтеу 

е/ белсенді азамат тәрбиелеу 

 Оқыту мен тәрбиеге қойылатын талаптардың бастапқы белгілі жүйесі  

а/ педагогикалық процестің принциптері 

б/ педагогикалық процестің әдістері 

с/ педагогикалық процестің зандылықтары 

д/ педагогикалық процестің құралдары 

е/ педагогикалық процестің түрлері 

 Жеке тұлғаның белгілі іс-әрекетінің нәтижесін танытатын психикалық 

қасиет/нышан 

б/ талант 

с/ қабілет 

д/дағды 

е/ ынта 

 Дағды дегеніміз- 

а/ жеке тұлғаның бір істі игеруде алдына қойған мақсатын жете түсінуі 

б/ дарындылықтың жоғарғы дәрежесі 

с/ нерв жүйесіндегі іштен туған анатомиялық-физиологиялық өзгешеліктер 

д/ жеке адамды жетілдірудің өте күрделі және диалектикалық үрдісі 

е/ меңгерудің ең жоғары өлшемімен сипатталатын әрекет 

 Ғылыми білім жүйесі, дүниетаным, сенім, адам мұраты қай 

компоненттерге жатады? 

а/ педагогикалық процестің компоненттері  

б/ тұтас педагогикалық процестің компоненттері 

с/ дүниеге көзқарастың құрылымдық компоненттері 

д/ оқыту процесінің компоненттері 

е/ тәрбиенің компонеттері 

 Оқытудың мотивтері 

а/ кез келген әрекетке іштей ояну. 

б/ өзін-өзі тәрбиелеу. 

с/ тұлғалық-мағыналық карым-қатынас 

д/ сапалы әдет-дағдыларды бойына қалыптастыруы  

е/ барлық жауап дұрыс 

 Педагог ғалымдар Л. И. Рувинский, В.А.Кан-Калик шығармашылық  

тұрғыда бөлген педагогикалық міндеттері  

а/ білімділік, дамытушылық, тәрбиелік 

б/ стратегиялық, тактикалық, оперативтік  

с/ дағды, іскерлік, қабілеттілік 

д/ демократиялық, либералдық 

е/ оқыту, білім беру, тәрбиелеу 

 Жеке тұлғаның дамуындағы белсенділіктер 

а/ іс-әрекет, қарым-қатынас 

б/ жақын, орта, қашық перспективалар 

с/ тәрбие, өзін-өзі тәрбиелеу, қайта тәрбиелеу 

д/ қарым-қатынас, таным, өзін-өзі тәрбиелеу  

е/ білім, сана, адам мұраты 

 Бұл шақта жастардың организімі, қанқасы мен бұлшық еттері, ішкі 

органдары тез дамиды, өмір жолына көз жібереді, жолдастық сезім, достық 

қарым-қатынастары жақсы дамиды, келешек мамандықты саналы түрде тандау 

мүмкіндігі болады 

а/ жеткіншектік шақ 

б/ жасөспірімдік шақ 

с/ бастауыш мектеп шағы  

д/ мекепке дейінгі шақ. 

е/ кәмелеттік жастың бірінші кезеңі 

 Адрагогика педагогика салаларының қай түріне жатады? 

а/ қолданбалы педагогика 

б/ коррекциялық (арнайы) 

с/ педагогика тарихы 

д/ жалпы педагогика 

е/ жас ерекшелік педагогикасы 

 Педагогика пәнінің негізгі қарастыратын мәселелері 

а/ тәрбие, білім беру жұмысы 

б/ арнайы ұйымдастырылған педагогикалық процесс 

с/ тәрбие мен дамытудың заңды байланысын зерттеу 

д/ қоғамдағы адамдардың ерекше тәрбие функциясы 

е/ барлық жауап дұрыс 

 Педагогикамен байланысты ғылымдар 

а/ тарих, тіл, әдебитетпен 

б/ философия, экономика 

с/ психология, философия, анатомия, биология 

д/ этика, эстетика, география 

е/ анатомия, физиология, дене тәрбиесімен 

 Үлгермейтін оқушылармен жеке арнайы жұмыс ұйымдастырудың  

жолдары 

а/ баланың мінез-құлық, жеке ерекшелігін зерттеп білу 

б / оқушылардың білім деңгейін зерттеп білу 

с/ қандай оқу материалдарын білмейтіндігін анықтау 

д/ қосымша сабақтар ұйымадастыру 

е/ барлық жауап дұрыс 

 Оқытудағы теория мен тәжірибенің байланыстылық принципінің мәні 

а/ оқу материалын ұмытпастай еске сақтау, оны өмірде қолдана білу үшін 

жағдай жасайды  

б/ оқу маериалын терең меңгеруге жағдай жасайды 

с/ оқу материалы терең күнделікті өмірде қолдануға жол ашады  

д/ оқу материалын нақты етіп танытады 

е/ теорияның өмірде растығын дәлелдейді 

 Оқытуды ұйымдастырудың негізгі формасы - сабақтың негізгі белгілері 

а/сабақ кестесі бойынша мұғалім басшылығымен ұйымдастырылады 

б/ сынып оқушыларына мұғалімнің білім беруі жүзеге асырылады 

с/ сабақ кестесімен, оқушы құрамымен, белгілі бір уақытта, мұғалімнің 

басшылығымен ұйымдастырылатын оқыту процесі 

д/ сынып мұғалімінің сабақ кестесі бойынша жүргізетін оқыту жұмысы 

е/ оқыту процесінде мұғалім мен оқушылардың бірлескен жұмысы 

 Осы күнгі сабаққа қойылатын педагогикалық талаптар  

а/ сабақта оқушылардың белесенділігін арттыру  

б/ пәнаралық байланысты жақсарту 

с/ сабақтың мақсатын айқындап, формаларын түрлендіру  

д/ сабақтың мақсатын, оқыту әдістерін, оқушының өз бетімен әрекеттерін, 

пәнаралық байланысты, сабақ формасын жақсарту 

е/ сабақ мазмұнын, әдстерін, формаларын түрлендіру 

 Түсіндіру, әңгіме, лекция сияқты оқыту әдістерінің тобы 

а/ танып-білу, ұйымдастыру әдістері  

б/ оқу әрекеті үстінде ынталандыру әдістері 

с/ көрнекі оқыту әдістері  

д/ оқытуда байқау-бақылау жасау әдістері  

 Мақтау, мадақтау, жарыс тәрбие әдістерінің тобы 

а/ жеке тұлғаның санасын қалыптастыру әдістері 

б/ қоғамдық мінез-құлық тәжірибесін қалыптастыру әдістері 

с/ іс-әрекетті және мінез-құлықты ынталандыру әдістері 

д/ бақылау, өзін-өзі бағалау әдістері 

е/ педагогикалық талап, қоғамдық пікір 

 Сабақ процесінде оқушылардың өздік жұмысын ұйымдастырудың мәні 

а/ оқыған матриалды терең меңгерту үшін 

б/ материалды пысықтау үшін 

с/ оқығанды біліп жаттығу  

д/ оқыған материалға мысалдар табу, шығармашылығын дамыту үшін 

е/ теория мен тәжірибенің байланысын жақсарту үшін 

 Оқыту әдістерін нәтижелі қолдану неге байланысты  

а/ мұғалімнін шеберлігіне  

б/ оқыту пәнінің  ерекшелігіне  

с/ тақырып мазмұнына  

д/ оқушының танып-білу қабілетіне 

е/ оқу пәніне, тақырып мазмұнына, мұғалімнің әдістемелік шеберлігіне 

 Қазақстан Республикасының білім беру мазмұнын аңықтайтын құжаттар 

а/ тәрбие жоспары 

б/ сабақ жоспары 

с/ тұжырымдамалар 

д/ бастауыш білім беру стандарты, мемлекеттік стандарт, оқу жоспары, оқу 

бағдарламалары 

е/еңбек туралы заң 

 Сананы қалыптастыруға негізделген әдістер тобы 

а/ қоғамдық пікір, педагогикалық талап 

б/ үлгілілік, жаттығу, бақылау 

с/ түсіндіру, әңгіме, лекция, диспут 

д/ мақтау, мадақтау, жазалау, жарыс 

е/ мұғалімнің сөзі, үйрету, жаттықтыру 

 Дидактика - бұл 

а/ адамның анатомиясын, физиологиясын зерттейтін ғылым 

б/ білім беру мен оқыту теориясын зерттейтін педагогиканың бөлімі 

с/ жан-жақты тәрбиені қарастыратын тарау. 

д/ жан туралы ілім 

е/ философиялық ұғымдарды аңықтайтын ғылым 

 Педагогика ғылымына «педагогикалық процесс» ұғымын алғаш енгізген 

педагог 

а/ Ю.К.Бабанский 

б/ П. Каптеров 

с/ Ж.Б.Қоянбаев 

д/ Н.И.Лихачев 

е/ И.А.Сластенин 

 Оқушыларға кәсіптік бағдар беруде басшылыққа алынатын факторлар 

а/ оқушының белгілі бір кәсіпке бейімділігі 

б/ оқушының белгілі бір кәсіпке деген сүйіспеншілігі 

с/ жергілікті жердің мүмкіндігі  

д/ оқушының денсаулығы, бейімділігі, сол кәсіпке деген сүйіспеншілігі, 

материалдық база 

е/ кәсіптік мамандықты оқытатын адамның білгірлігі 

 Эстетикалық тәрбиенің қайнар көздері 

а/ табиғат, еңбек 

б/ әдебиет, мәдениет 

с/көркемөнер шығармалары, табиғат, тұрмыс-салт 

д/адамгершілік қарым-қатынас 

е/ән, музыка, сурет 

57. Дене тәрбиесінің мәні 

а/ күш-қуатын арттыру 

б/ бейімділігін дамыту 

с/денсаулығын жақсарту 

д/еңбекке төзімділігін, денсаулығын, бейімділігін дамыту 

е/ақыл-ой, күш-қуатын арттыру 

58. Ұжымды қалыптастыру шарттары 

а/ белгілі бір топқа бірігу 

б/ ұжымның ортақ мақсатының болуы, оны орындау жолында бірігу 

с/ ұжымға мұрындық болатын белсенділердің болуы 

д/ ұжым мүшелерінің бір-бірімен достасуы 

е/ төменгі топтың жоғарғы топқа бағынуы, оған есеп беруі 

59.  Мұғалімнің кәсіптік сапасын айқындайтын факторлар 

а/ өзі оқытытын  пәнді терең білу 

б/ өзінің кәсіптік білімін үздіксіз көтеріп отыру  

с/ өз пәнін, оқытудын әдістерін жетік меңгеру 

д/ өз пәнін, оны оқыту әдістемесін терең меңгеру, жеке тұлғалық 

сапасының, кәсіптік білімінің жоғары болуы  

е/ ой-өрісінің кең болуы, сөйлеу мәдениетінің жоғары болуы 

 Оқушылардың  бойында білім, көзқарас, сенім жүйесін қалыптастырып, 

сол арқылы олардың қоршаған ортаға деген жауапкершілік қарым-қатынасын 

жан-жақты дамыту мақсатын көздейтін тәрбиенің құрамды бөлігі 

а/ эстетикалық тәрбие 

б/ адамгершілік тәрбие 

с/ экономикалық тәрбие 

д/ экологиялық тәрбие 

е/ ақыл-ой тәрбиесі. 

 

 

 

 

 

 

 

 

 

 

 

 

 

 

 

 

 

 

Дұрыс жауаптарының коды 

 

Сұ Дұр Сұ Дұр

рақ 

номері 

ыс 

жауабы 

рақ 

номері 

ыс 

жауабы 

1 С 31 С 

2 а 32 А 

3 Б 33 С 

4 А 34 Д 

5 С 35 С 

6 Е 36 Е 

7 Д 37 Б 

8 С 38 Д 

9 Е 39 Б 

10 Д 40 Е 

11 С 41 Б 

12 А 42 С 

13 Е 43 Е 

14 Б 44 А 

15 С 45 С 

16 Е 46 Д 

17 Б 47 А 

18 Е 48 С 

19 А 49 А 

20 Д 50 Е 

21 Д 51 Д 

22 Д 52 С 

23 Д 53 Б 

24 Б 54 Б 

25 Д 55 Д 

26 Д 56 Е 

27 С 57 Д 

28 Е 58 Б 

29 Б 59 Д 

30 б 60 Д 

Мазмұны 

 Түсініктеме 3 

1-

бөлім 
Педагогиканың жалпы 

мәселелері 

5 

§1 Қазіргі кездегі педагогика 

ғылымы, оның негізгі 

категориялары 

 

5 

§2 Педагогика ғылымдарының 

жүйесі, оның басқа ғылымдармен 

байланысы. Ғылыми - 

педагогикалық зерттеу әдістері 

 

 

1

2 

§3 Тәрбиенің қоғамдық құбылыс 

ретіндегі мәні. Тәрбие мен өмір 

бірлігі 

 

1

9 

§4 Тәрбие  процесінің  мәні  мен  

мазмұны. Тәрбие әдістері 

 

2

8 

§5 Жеке тұлға, оның қалыптасуы 

мен дамуы туралы түсінік 

 

3

5 

§6 Дүниеге көзқарас – жеке 

тұлғаны қалыптастыру көзі 

 

4

2 

§7 Педагогикалық қарым-

қатынас, педагогикалық өнер және 

шеберлік 

 

5

2 

2-

бөлім 

Педагогика пәнін оқытуды 

ұйымдастыру 

5

7 

§1 Педагогика пәнінен семинар 

және практикалық сабақтарды 

өткізу жолдары 

 

5

7 

§2 Педагогика пәнінен 

аудиториядан тыс жұмыстарды 

ұйымдастыру 

 

7

8 

 Пайдаланылған әдебиеттер 

тізімі 

8

3 

 Қосымшалар 8

6 

 

 

 


